
ئینتمای نیشتمانی و 
پەرەپێدانی توانای مرۆیی
لەپرۆسەی بونیادی نەتەوە و 
بونیادی دەوڵەتدا

زۆر لەزانایانی زانستی سیاسەت پرۆسەی 
بونی������ادی نەت������ەوە و پرۆس������ەی بونیادی 
دەوڵەت وەك یەك پرۆسە سەیر دەكەن، بەڵام 
لێكیان جیادەكاتەوە  فرانس������یس فۆكۆیاما 
و پێیوای������ە بونی������ادی نەت������ەوە و بونیادی 
لەمەدا  لێكجیاوازن،  پرۆسەی  دەوڵەت دوو 
مەبەستی ئەوەیە پرۆسەیی بونیادی نەتەوە 
هاوبەشی  ناس������نامەی  بونیادی  پرۆسەی 
هاووڵاتیبوونی ئەو خەڵكانەیە كە لەس������ەر 
خاكێك پێكەوە دەژین و پرۆس������ەی بونیادی 
دامەزراوەكانی  بونیادی  پرۆسەیی  دەوڵەت 
سوپا و پۆلیس و حكومڕانی-یە بۆ ئەوەی 
دەوڵەتەكە بەڕێوە بەرێت، بەڵام پرۆفیس������ۆر 
ئەنتۆنی داماتۆ كە ڕاوێژكاریی یاس������ایی 
بوو بۆ دامەزراندنی دەوڵەتی كۆس������ۆڤۆ و 
خاوەن������ی ئەو وتارەیە )نابێ كوردەكان لەبیر 
بكرێن( و لەو وتارەش������دا كە لەساڵی 2008 
نووس������یوویەتی، ئی������دارەی ئەمریكی لەوە 
ئاگادار دەكاتەوە ئەگەر دوای كش������انەوەی 
ئەمریكا  لەعێ������راق،  ئەمریكا  هێزەكان������ی 
دەوڵەتی كوردستان  دامەزراندنی  پشگیری 
ن������ەكات، ئ������ەوا كارێك������ی ناویژدانی و نا 
ئەخلاق������ی دەكات، هەربۆی������ە لای داماتۆ 

پرۆس������ەی بونی������ادی نەتەوە و پرۆس������ەی 
بونیادی دەوڵەت، دوو پرۆسەی تەواوكاری 
یەكترین، س������ەبارەت بەكوردستانیش پێیوایە 
پێویستە ئەم دوو پرۆسەیە هاوشانی یەكتری 
هەنگاویان بۆ هەڵبگیرێت، لەمەشدا ئاماژە 

بەدوو خاڵی گرنگ دەكات:
كوردس������تان  هەرێم������ی  پێویس������تە   -1
لەپرۆس������ەی بونیادی نەت������ەوەدا ڕەچاوی 
ماف������ی هاووڵاتیب������وون ب������كات و تەواوی 
نەتەوەو ئایینە جیاوازەكان لەس������ەر بنەمای 
هاووڵاتیبوون������ی كوردس������تان مامەڵەی������ان 
لەگەڵدا بكات و ناس������نامەیەكی هاوبەشی 
نەتەوەیی كوردس������تانی بۆ هەموو نەتەوەو 
ئایینە جیاوازەكان دروست بێت، لەم ڕووەوە 
دامات������ۆ وای دەبینێ������ت لەناوچەكانی ژێر 

پرۆسەی بونیادی نەتەوە و 
پرۆسەی بونیادی دەوڵەت، 
پرۆسەیەكی تەواوكاری 

یەكترین، پێویستە 
لەكوردستانیش هاوشانی 
یەكتری هەنگاویان بۆ 

هەڵبگیرێت

پێویستە كوردستانیەكان 
بەردەوام بن لەسەر ئەوەی 

مەرجە یاساییەكانی دەوڵەت 
بوون لەهەرێمدا پراكتیزە 

بكەن

پێویستە هەرێمی كوردستان 
لەپرۆسەی بونیادی نەتەوەدا 
ڕەچاوی مافی هاووڵاتیبوون 

بكات و تەواوی نەتەوەو 
ئایینە جیاوازەكان لەسەر 
بنەمای هاووڵاتیبوونی 

كوردستان مامەڵەیان لەگەڵدا 
بكات

هەرێمی  حكومەت������ی  ئێس������تای  ئیدارەی 
كوردس������تان ئەم هەنگاوە تاڕاددەیەكی زۆر 
هەڵگیراوە و هاووڵاتیانی ژێر دەس������ەڵاتی 
ئی������دارەی حكومەتی هەرێمی كوردس������تان 
ئەم  لەناوچە دابڕێنراوەكان  یەكسانن، بەڵام 
یەكس������انیە بوونی نییە و هێشتا جیاوازی 
لەنێوان هاووڵاتیانی ك������ورد و غەیرە كورد 
دەكرێ������ت، بەتایبەتی ل������ەو ناوچانەی كە 

ئیدارەكەی بەدەست كوردەوە نییە.
2- پێویس������تە هەرێمی كوردستان پرۆسەی 
بونیادنان������ی دەوڵ������ەت وەك پرۆس������ەیەكی 
بەردەوام سەیر بكات و هەنگاوی جددیشی 
ب������ۆ هەڵبگرێت، ئەمەش ڕاش������كاوانە واتە 
پێویس������تە هەرێم������ی كوردس������تان لەڕووی 
دەوڵەت  یاس������اییەوە هەموو مەرجەكان������ی 
لەخۆی������دا پراكتیزە بكات و بەپێی یاس������ا 
وەك دەوڵەت ڕەفتار بكات، لەمەش������دا وەك 
لەدیمانەیەكیدا بۆ گوڵان ڕاشكاوانە ئاماژەی 
پێكرد)پێویستە كوردس������تانیەكان چاوەڕێی 
ئ������ەوە نەكەن، ئایا بارودۆخ������ی نێودەوڵەتی 
لەبارە بۆ ڕاگەیاندنی دەوڵەت یان نە، بەڵكو 
پێویستە كوردستانیەكان بەردەوام بن لەسەر 
ئەوەی مەرجە یاس������اییەكانی دەوڵەت بوون 

لەهەرێمدا پراكتیزە بكەن(.
پرس������یار لێرەدا ئەوەیە ئای������ا ئەوەی داماتۆ 
باسی دەكات لەهەرێمی كوردستان هەنگاوی 
ب������ۆ هەڵگی������راوە؟ وەڵامی ئەم پرس������یارە 
لەژمارەی پێش������ووی گوڵان پرۆفیس������ۆر 
دیڤید ڕۆمانۆ ئوستادی زانستی سیاسەت 
لەزانكۆی میزوری لەوت������ارە تایبەتەكەیدا 
كە بەناونیش������انی )هەرێمی كوردستان ئەو 
دراوسێ باش������ەی كەس پێشبینی نەدەكرد( 
كە  بەوەكردب������وو  ئام������اژەی  ڕاش������كاوانە 
س������ەرۆكایەتی هەرێمی كوردستان مەرجە 
پیادە  لەكوردستان  دەوڵەتی  یاس������اییەكانی 
كردووە و هەرێمی كوردستان خۆی بەیاسا 

نێودەوڵەتی������ەكان پابەن������د ك������ردووە، لەمەدا 
ڕۆمانۆ مەبەستی ئەم خاڵانەبوو:

1- هەرێمی كوردستان ناخوازێت كێشە بۆ 
دەوڵەتە دراوسێكانی دروست بكات. ئەمەش 
واتە هەرێمی كوردس������تان دەیەوێت بنەمای 

دراوسێیەتی باش پیادە بكات.
2- هەرێمی كوردس������تان هەوڵی������داوە نەك 
كێش������ەكانی خۆی لەگەڵ دراوس������ێكانی 
بكات،  چارەس������ەر  دیالۆگ  بەڕێگ������ەی 
بەڵكو هەوڵیداوە دراوسێكانیش������ی كێش������ە 
ناوخۆییەكانیان بەشێوازی دیالۆگ چارەسەر 
ب������كات و دوور بكەون������ەوە لەچارەس������ەری 
توندوتیژی و سەربازی، ئەمەش بەو جۆرە 
پیشانی داوەوە كە هەرێمی كوردستان بۆتە 
سەرچاوەیەكی سەقامگیری لەناوچەكەدا.
ئینتمای نیشتمانی و پەرەپێدانی مرۆیی

ئینتمای نیشتمانی یان ئینتمای نەتەوەیی 
لەپرۆس������ەی بونیادنانی نەت������ەوە خاڵێكی 
گرنك و گەوهەریی������ە، لەبەر ئەوەی بەبێ 
ئ������ەم ئینتمایە ناتوانرێت ش������ان بدرێتە بەر 
ئەو پرۆسە قورس������ە و هەنگاوی گەورەی 
بۆ هەڵبگیرێ������ت، لەم������ەش زیاتر گرنگە 
لەچوارچێوەی هەستی ئینتمای نیشتمانیدا 
پرۆسەی پەرەپێدانی توانای مرۆیی دەست 
توانای  پەرەپێدانی  پرۆس������ەی  بكات،  پێ 
مرۆیی������ش، تەنی������ا پرۆس������ەی پەرەپێدانی 
توانا زانس������تیەكان نییە بۆ هەڵس������وڕاندنی 
تەكنۆلۆژی������ا، بەڵكو پرۆس������ەی پەرپێدانی 
زانس������تە مرۆیی و سیسیۆلۆژییەكانیش������ە 
بۆئ������ەوەی توان������ای مرۆیی تاك������ەكان بۆ 
پێك������ەوە كارلێكك������ردن هەڵبس������وڕێن و بۆ 
بونیادنان������ەوەی متمان������ە لەنێ������وان خەڵك، 
هەروەه������ا بونیادنانەوەی متمان������ە لەنێوان 
خەڵك و حكومەت، لەم حاڵەتەدا كەهەندێك 
لەچوارچێوەیەك������ی ڕەخنەیی دەیخاتە ڕوو، 
ئەم دێڕانە وەك خوێندنەوەی واقیع دەیخاتە 
ڕوو، واتە لەپرۆس������ەی بونی������ادی نەتەوەدا 
پێویس������تە واقیعی وڵات چۆنە وەك خۆی 
بخوێنرێتەوە، پرۆفیسۆر )چۆنگ نام كیم( 
بەناونیشانی)س������ەركردە  لەتوێژینەوەیەكیدا 

جیاوازیەكی زۆر نابینم 
لەنێوان پرۆسەی بونیادنانی 

نەتەوە و پرۆسەی 
بونیادنانی دەوڵەتدا، خەڵكی 

لەپێوەندیدا بەژێرخانی 
حكومڕانی و بەخاكەوە بیر 

لەدەوڵەت دەكەنەوە

زۆر گرنگە لەچوارچێوەی 
ئینتمای نیشتمانی و 

پەرەپێدانی تواناكان بەپێی 
تایبەتمەندیەكانی وڵات، 
كێشەكان چارەسەر بكرێت

بەڕێز مسعود بارزانی یەكەم 
سەرۆك بوو لەوڵاتی خۆیدا 
وشەی كەمینەی بۆ نەتەوە 

جیاوازەكانی كوردستان 
لابرد و نابێت هیچ نەتەوەو 
ئایینێك بەنەتەوەی زۆرینە 
و ئایینی زۆریینە لەقەڵەم 

بدرێت

بۆ بونی������ادی نەتەوە: ڕۆڵی س������ەرۆك لە 
كەیس������ی كۆری������ای باش������ووردا(، لەگەڵ 
ئەوەی لەپێش������ەكی توێژینەوەكەیدا ئاماژە 
ب������ەوە دەكات پرۆس������ەی بونی������ادی نەتەوە 
سەركەتوو  پرۆسەیەكی  باشوور،  لەكۆریای 
بێ وێنە بووە لەتەواوی جیهانی س������ێهەمدا 
و ئ������ەم پێش������كەوتنەش بەس������وود وەرگرتن 
لەتەكنۆلۆژیا بووە، بەڵام پرۆفیس������ۆر كیم 
ئەوەی نەشاردۆتەوە، كە تەنیا تەكنۆلۆژیا 
لەبەردەس������تی كۆریا فەراهەم نەبووە، بەڵكو 
ت������ەواوی دەوڵەتانی جیهانی س������ێهەمیش 
هەم������ان تەكنۆلۆژییان لەبەر دەس������ت بووە، 
بەڵام پرسیار لێرەدا ئەوەیە ئەو سەركەوتنەی 
لەكۆریا لەماوەی تەنیا 11 س������اڵ بەدەست 
هات، بۆچی لەوڵاتانی دیكە بە50 س������اڵ 
بەدەست نەهاتووە؟ لەوەڵامی ئەم پرسیارەدا 
پرۆفیسۆر كیم هۆكارەكەی دەگێڕێتەوە بۆ 
ڕۆڵی س������ەركردە لەپرۆسەی بونیادنانەوەی 
نەت������ەوە لەكۆریای باش������وور و هەوڵدان بۆ 
تەحددیان������ەی  ئ������ەو  ڕووبەڕووبوون������ەوەی 
ڕووب������ەڕووی ئەو وڵاتە بوونەت������ەوە، لێرەدا 
دەكرێ������ت وەك نموونە بەراوردێ������ك لەنێوان 
هەرێم������ی كوردس������تان و عێراق������ی دوای 

ڕووخانی ڕژیمی سەدام حوسێن بكەین:
1- ڕژێمی پێش������ووی عێراق كە لەس������اڵی 
1992 دامودەزگا ئیدارییەكانی لەهەرێمی 
كوردستان  لەهەرێمی  كێشایەوە،  كوردستان 
بۆش������اییەكی سیاس������یی و ئیداری ئەوتۆ 
دروست ببوو كە بیركردنەوە لەپڕكردنەوەی ئەو 
بۆشاییە خۆی جۆرە موجازەفەیەك بووە، هەر 
بۆیە كاتێك بەڕێز مسعود بارزانی كە ئێستا 
سەرۆكی هەڵبژێردراوی هەرێمی كوردستانە 
و ئەوكات سەرۆكی بەرەی كوردستانی بوو، 
بڕیاریدا لەكوردس������تان هەڵبژاردنی گشتی 
ئەنجامبدرێت بۆ پڕكردنەوەی ئەو بۆشاییە 
ئیداری و سیاس������ییە كە خ������ۆی لەخۆیدا 
تەحددای������ەك بوو، ب������ەڵام دوای ڕووخانی 
ڕژێمی س������ەدام حوسێن لە2003، ئەمریكا 
كە هێ������زی ژمارە یەك������ە لەجیهاندا خۆی 
هەوڵیدا ئەو بۆشاییە پڕبكاتەوە و حاكمێكی 

مەدەنیش������ی لەعێراق دانا كە یەكەمین جار 
جۆن گارنەر بوو دوایی كرا بە پۆل بریمەر، 
بۆ ئەوەی حكومڕانی عێراق بەش������ێوەیەكی 
كاتی ب������كات هەت������ا حكومەتێكی كاتی 
لەعێراقدا دابمەزرێت، بەڵام دوای نزیكەی 
9 ساڵ نە دەسەڵاتە كاتیەكەی پۆل بریمەر 
و نە حكومەتە كاتیەكەی د.ئەیاد عەلاوی 
و دواتری������ش حكومەتەكان������ی جەعفەری و 
مالیكی، نەیانتوانی عێراق ڕاست بكەنەوە، 
بەڵام لەهەرێمی كوردس������تان دوای 9ساڵ، 
هەرێمی كوردستان ناونرا عێراقەكەی دیكە، 

واتە عێراقە دیموكراتی و سەقامگیرەكە.
یەكەم������ی  س������اڵی   11 لەم������اوەی   -2
حكومڕانی ئەزموونی هەرێمی كوردستاندا 
ل������ە)1992-2003( هەرێمی كوردس������تان 
نەك هەر خاوەن������ی بودجە و داهاتی خۆی 
نەبووە، بەڵكو دوو گەمارۆی ئابووریش������ی 
بڕیاری  داهات������ی  تەنانەت  بووە،  لەس������ەر 
)986(یش ك������ە بەداهاتی )نەوت بەرانبەر 

خۆراك( ناسرابوو، بەشە داهاتی كوردستان 
لەلایەن نەتەوە یەكگرتووەكانەوە خەرجدەكرا، 
حكومەت������ی هەرێم ئەو داهاتەش������ی لەبەر 
دەس������ت نەبوو، بەڵام هەرێمی كوردس������تان 
نموونەیەكی تازەی حكومڕانی لەناوچەكە 
داهێنابوو، ئەم������ە ئەگەر بەراوردی بكەین 
بەعێراق������ی دوای ڕووخانی ڕژێم، دەبینین 
لەماوەی ئەم 8-9 ساڵەدا حكومەتی عێراق 
زیاتر لە500-600 ملی������ار دۆلاری لەبەر 
دەست بووە، عێراقیش لەپلەی دووەم دوای 
سۆماڵ لەریزی دەوڵەتە فاشیلەكان پۆلین 
دەكرێت و بەپلەی سێهەم لەگەندەڵی پۆلین 
دەكرێت، هێش������تا لەبەغدا ك������ە پایتەختی 
عێراقە و زیاتر لە6-7 ملیۆن كەس������ی تێدا 
دەژی ئ������اوی پاكی خواردن������ەوەی نییە و 
كارەب������ا تەنیا چەند كاتژمێریك هەیە، بەڵام 
لەهەرێم������ی كوردس������تاندا خزمەتگوزارییە 
سەرەكیەكان بەرێژەی %75-%80 دابینكراوە 

و ئەوەشی ماوە كاری تێدا دەكرێت.
ئەم جیاوازییەی نێوان هەرێمی كوردستان و 
عێراق، دروست وەك جیاوازی نێوان كۆریای 
باش������وور و كۆریای باكوور وایە، كۆریای 
باش������وور لەڕیزی دەوڵەتانی جیهانی یەكەم 
پۆلین دەكریت، كەچی هەتا ئێستا كۆریای 
باكوور لەڕیزی وڵاتانی جیهانی سێهەمیشدا 
لەڕیزی دواوە دەخوێنرێتەوە، ڕاستە كۆریای 
باكوور باش������ترین بۆمبی نیوكلیاری هەیە، 
بەڵام گەلەكەی كارەبا و ئاوی خواردنەوەی 
نیی������ە، بۆیە ل������ەم چوارچێوەی������ەدا ئەگەر 
هەڵوەستەیەك لەسەر ئەو ئەولەویەتانە بكەین 
كە س������ەرۆكی كۆریای باشوور لەبەرچاوی 
گرتووە، ئەوا وەك پرفیس������ۆر كیم ئاماژەی 

پێكردووە بەمجۆرە بوون:
1- پێش هەموو شت لەدەسپێكی پرۆسەی 
بونیادنانەوەی نەتەوەدا هەوڵیانداوە پێناسەی 
وڵاتی خۆی������ان بكەن، واتە ئەم وڵاتە چۆن 
پێناسە دەكرێت، بۆیە لەشەستەكانی سەدەی 
ڕابردوو كە دەس������ت بەپرۆسەی بونیادنانەوە 
پێناسە  باش������وور  كراوە، بەمجۆرە كۆریای 
كراوە)وڵاتێكی كاولی دوای شەڕ، وڵاتێكی 
دابەش������كراو، وڵاتێ������ك لەژێر هەڕەش������ەی 
دراوس������ێكانی، وڵاتێكی كۆلۆنیاڵی(، كە 
سەیری ئەم پێناسەیە دەكەیت، پرسیار ئەوەیە 
ئایا دەبێت ئینتمای نیشتمانی بۆ )وڵاتێكی 
دوای شەڕ و دوای كۆلۆنیالی و دابەشكرا 
و لەژێر مەترسی دەوڵەتانی دراوسێ( چۆن 
بووبێت، هەتا بتوانرێت ئەم ئینتمایە بخریتە 
گەڕ بۆئەوەی لەناو ئەو زۆنە مەترسیدارەدا 
ئەو ئیرادەیە بەرهەم بهێنیت كە ئێس������تا وەك 
نەتەوە  بونیادی  بونیادنانەوەی  موعیجزەی 

ئاماژەی پێدەكرێت.
ئەم خاڵە ئەگەر بەوردی هەڵوەستەی لەسەر 
بكەین هەست دەكەین لەزۆربەی ڕووەكانەوە 
لەبارودۆخ������ی چەند س������اڵێك لەمەوپێش و 
تەنانەت ئێس������تای كوردس������تانیش دەچێت، 
هەر بۆ نموونە هەرێمی كوردستان جیا لەو 

پیگەیشتوو هەن، بەڵام مەرج نییە ئەم كێشە 
هاوبەشانە هەموویان بەیەك شێوە چارەسەر 
بكرێ������ن، یاخود یەك ش������ێواز بۆ هەموویان 
ڕاس������ت بێت، لەم خاڵەش������دا كە تاكەكانی 
نەتەوە ڕووبەڕووی كێش������ە هاوبەش������ەكانی 
ئەو قۆناخە دەبن������ەوە، ئەوا زۆر گرنگە كە 
لەچوارچێوەی  كێش������ەكان  چارەسەركردنی 
ئینتمای نیش������تمانی و پەرەپێدانی تواناكان 
ڕێكخس������تنەوەی  و  چارەس������ەركردن  ب������ۆ 
ژێرخانی وڵات بەپێ������ی تایبەتمەندیەكانی 

وڵات چارەسەر بكرێت.
رۆڵی سەرۆك

لەپرۆسەی بونیادنانی نەتەوەو دەوڵەتدا
هەڵسەنگاندنی ڕۆڵی سەرۆك لەپرۆسەی 
بونیادی نەت������ەوە، واتە هەڵس������ەنگاندنی 
ڕۆڵ������ی س������ەرۆك لەپرۆس������ەی بونیادی 
دیموكرات������ی و گەڕان������ەوە بۆ دەس������ەڵات 
و س������ەروەریی گەل، بۆیە كاتێك باس������ی 
پرۆسەی بونیادی نەتەوەش دەكەین باسی 
پرۆسەی خۆشگوزەرانی نەتەوەیەك دەكەین 
لەس������ەر بنەمای ماف������ی هاووڵاتیبوون و 
لە كۆمەڵگەیەك������ی دیموكراتیدا، هەربۆیە 
كاتێك دەڵێن فلان س������ەرۆك لەپرۆس������ەی 

بەڵام ئەمە  لەهەرێمی كوردستان،  فرەژنیە 
لەبەش������ەكانی دیكەی عێ������راق هەنگاوی 
بۆ هەڵنەگیراوە، ئەم������ە مانای ئەوە نییە 
لەبەش������ەكانی دیكەی عێراق پێویس������تیان 
ب������ەو هەمواركردنە نییە، نەخێ������ر ئەوانیش 
پێویس������تیان پێیەتی، بەڵام پێویس������ت نییە 
كوردس������تان ئەم هەن������گاوە هەڵنەگرێت كە 
لەبەشەكانی دیكەی  بارودۆخەكە  هێش������تا 
عێ������راق لەبار نیی������ە، هەروەه������ا لەبواری 
پ������ەروەردە دەكرێت لەكوردس������تان ژێرخانی 
پ������ەروەردە بەجۆرێك ڕێكبخرێت������ەوە، بەڵام 
ئەو شێوازە بۆ بەش������ەكانی دیكەی عێراق 
گونج������او نەبێت، كەواتە لەم خاڵەدا دەكرێت 
ئام������اژە بەوە بكرێت كە هەندێك كێش������ەی 
هاوبەش لەوڵاتانی جیهانی سێهەم یان تازە 

جیاوازەكانی  پێكهاتە  پێویس������تە  هەربۆیە 
ئاش������تییانەیان  پێكەوەژیانێكی  كۆمەڵگە 
هەبێت، پێویستە دەسەڵاتی دەوڵەت كاربكات 
پێكهاتە  و  پێكەوەگونجاندنی گرووپ  بۆ 
جیاوازەكانی كۆمەڵگە لەپێناو خوڵقاندنی 
پێكەوەژیانێكی ئاشتییانە لەنێو هاووڵاتیان 
بەشێوازی دیموكراسییانە، پێویستە هەموو 
هاووڵاتیان������ی ی������ەك دەوڵ������ەت بەهەموو 
گرووپ و ئایین و پێكهاتە جیاوازەكانیەوە 
خاوەن ماف بن بۆ پێناسەكردنی ناسنامەی 
ئازادی  نەتەوەیی لەگەڵ فەراهەمكردنی 
ڕا دەربڕین، پێویس������تە دەوڵەت بوار و ماف 
و ئازادیی������ەكان بۆ پێكهات������ە جیاوازەكانی 
كۆمەڵگە فەراهەم ب������كات بۆئەوەی پەرە 
بەخۆیان بدەن لەپێناو پاراستنی ناسنامەی 

خاڵانەی كە بۆ كۆریای باشوور ئاماژەمان 
پێكردن، خۆشی وەك پارچەیەكی كوردستان 
جارێكی دیكە كێش������ەیەكی دیكەشی هەیە 
كە ئەویش كێشەی ناوچە دابڕێنراوەكانە كە 
%40ی خاكی هەرێمی كوردستان لەعێراقدا 
پێكدەهێنێت، بۆیە لێرەدا گرنگە ئەو پرسیارە 
ڕووبەڕووی خۆمان بكەین������ەوە ئایا دەبێت 
ئینتم������ای نیش������تمانیمان لەچ ئاس������تێكدا 
ئ������ەم هەموو  بێت بۆئ������ەوەی ڕووبەڕووی 
تەحددییانە ببین������ەوە؟ ئایا چۆن ئینتمای 
نیشتمانی بكەینە فاكتەرێك بۆ پەرەپێدانی 
توانای مرۆیی بۆئ������ەوەی هەموو تواناكان 
پێكەوە كارلێك بكەن و پێكەوە هەڵس������وڕێن 
بۆئەوەی هەم بتوانین وڵات بونیاد بنێینەوە 
بتوانی������ن بەرپەرچی تەحددییە  و هەمیش 

دەرەكیەكان بدەینەوە.
2- خاڵێكی دیكە كە لەپرۆسەی بونیادنانی 
نەتەوەدا هەڵسەنگاندنی كێشە هاوبەشەكانی 
تێك������ڕای وڵاتانی جیهانی س������ێهەم بووە، 
ئەمەش مانای ئەوەیە هەموو وڵاتانی تازە 
پێگەیش������توو كۆمەڵێك كێشەی هاوبەشیان 
هەیە، وەك نەبوونی ژێرخانەكان)واتە هەموو 
ژێرخانی خزمەتگوزاریی و پەروەردەیی و...
تاد( لەم خاڵەدا گرنگە وەك هێڵی گشتی 
لەبەرچاو  ژێرخان������ەكان  ڕێكخس������تنەوەی 
بگیرێ������ت، ب������ەڵام لەهەمانكات������دا ناكرێت 
تایبەتمەندی وڵات فەرامۆش بكرێت، هەر 
بۆ نموونە هەرێمی كوردستان و بەشەكانی 
پێویس������تیان  عێ������راق هەردووكیان  دیكەی 
و  یاس������ایی  ژێرخانی  بەڕێكخس������تنەوەی 
پیادەكردنی س������ەروەریی یاسا هەبێت، بەڵام 
وەك ئێس������تا دەبینین ه������ەر لەچوارچێوەی 
دەس������تووری عێراقیش������دا ئەو ب������وارەی بۆ 
هەمواركردنی یاساكان لەهەرێمی كوردستان 
هەی������ە لەوانەیە لەبەغدا ئ������ەو بوارە نەبێت، 
نموون������ەی دیار لەمب������ارەوە هەمواركردنی 
یاس������ای باری كەس������ێتی و قەدەغەكردنی 

پێویستە سەركردە پرۆسەی 
سیاسی بەڕێوەبەرێت 
و بەرژەوەندییەكانی 

هاووڵاتیان لەبەرچاوبگرێت 
و ڕابەرایەتیی خەڵك 

بكات و فاكتەرێك بێت بۆ 
چارەسەركردنی كێشە و 

گرفتەكان

پرۆسەی بونیادی نەتەوە 
تەنیا لەو وڵاتانەدا سەركەوتن 

بەدیددێنێت كە 
بەرەو ئاڕاستەیەكی 
دیموكراسی هەنگاو 

هەڵدەگرێت

بونیادی نەتەوە بەهێز و س������ەركەتوو بووە، 
ئەمە مان������ای ئەوەنییە خاوەنی س������وپا و 
هێزی س������ەربازی گەورە بووە، بەڵكو بەو 
مانایە بەكاری دەهێنین س������ەرۆك ئیرادەی 
بونیادی دامەزراوە و ئیرادەی وەڵامدانەوەی 
خواستی گەلەكەی خۆی هەبووە، سەبارەت 
بە ڕۆڵی س������ەرۆك لەپرۆس������ەی بونیادی 
ئامیا  لەپرۆفیس������ۆر  پرس������یارمان  نەتەوە 
چادوری ئوس������تادی زانس������تی سیاسەت 
لەزانك������ۆی كەلكۆتا لەهیندس������تان كرد، 
س������ەبارەت بە ڕۆڵی س������ەركردە، بەمجۆرە 
بۆ گوڵان هاتە ئاخاوتن و وتی:)س������ەرۆك 
دەكات،  سیاسیی  پرۆس������ەی  ڕێبەرایەتی 
جۆراوجۆری  شێوازی  سیاسیش  پرۆسەی 
هەیە، بۆیە لەنێو هەموو شێوازەكاندا تەنیا 
لەكۆمەڵگ������ەی دیموكراتی دەتوانین بڵێین 
پرۆس������ەی سیاسی س������ەركەوتن بەدەست 
دەهێنێ������ت، هەڵبەتە بەبێ دیموكراس������یەت 
پرۆس������ەی بونیادی نەت������ەوە بوونی نابێت 
لەبەرئەوەی ئەگەر بێت و گرووپ و ئایین 
و پێكهاتە جیاوازەكانی كۆمەڵگە یەكتری 
قبووڵ نەك������ەن و پێكەوەژیان ڕەتبكەنەوە، 
ئەوكات بونی������ادی نەتەوە زەحمەت دەبێت، 

بەڵام ئەمە  لەهەرێمی كوردستان،  فرەژنیە 
لەبەش������ەكانی دیكەی عێ������راق هەنگاوی 
بۆ هەڵنەگیراوە، ئەم������ە مانای ئەوە نییە 
لەبەش������ەكانی دیكەی عێراق پێویس������تیان 
ب������ەو هەمواركردنە نییە، نەخێ������ر ئەوانیش 
پێویس������تیان پێیەتی، بەڵام پێویس������ت نییە 
كوردس������تان ئەم هەن������گاوە هەڵنەگرێت كە 
لەبەشەكانی دیكەی  بارودۆخەكە  هێش������تا 
عێ������راق لەبار نیی������ە، هەروەه������ا لەبواری 
پ������ەروەردە دەكرێت لەكوردس������تان ژێرخانی 
پ������ەروەردە بەجۆرێك ڕێكبخرێت������ەوە، بەڵام 
ئەو شێوازە بۆ بەش������ەكانی دیكەی عێراق 
گونج������او نەبێت، كەواتە لەم خاڵەدا دەكرێت 
ئام������اژە بەوە بكرێت كە هەندێك كێش������ەی 
هاوبەش لەوڵاتانی جیهانی سێهەم یان تازە 

جیاوازەكانی  پێكهاتە  پێویس������تە  هەربۆیە 
ئاش������تییانەیان  پێكەوەژیانێكی  كۆمەڵگە 
هەبێت، پێویستە دەسەڵاتی دەوڵەت كاربكات 
پێكهاتە  و  پێكەوەگونجاندنی گرووپ  بۆ 
جیاوازەكانی كۆمەڵگە لەپێناو خوڵقاندنی 
پێكەوەژیانێكی ئاشتییانە لەنێو هاووڵاتیان 
بەشێوازی دیموكراسییانە، پێویستە هەموو 
هاووڵاتیان������ی ی������ەك دەوڵ������ەت بەهەموو 
گرووپ و ئایین و پێكهاتە جیاوازەكانیەوە 
خاوەن ماف بن بۆ پێناسەكردنی ناسنامەی 
ئازادی  نەتەوەیی لەگەڵ فەراهەمكردنی 
ڕا دەربڕین، پێویس������تە دەوڵەت بوار و ماف 
و ئازادیی������ەكان بۆ پێكهات������ە جیاوازەكانی 
كۆمەڵگە فەراهەم ب������كات بۆئەوەی پەرە 
بەخۆیان بدەن لەپێناو پاراستنی ناسنامەی 

نەتەوەیی و كەلتور و شێوازەكانی ژیانیان. 
بۆیە ئەمە پێمان دەڵێت پرۆسەی بونیادی 
نەتەوە تەنیا لەو وڵاتانەدا سەركەوتوو دەبێت 
كە بەرەو ئاڕاستەیەكی دیموكراسی هەنگاو 
هەڵدەگرێت، هۆكاری ئەمەش لەبەر ئەوەیە 
لەسیس������تەمی دیموكراس������یدا هاووڵاتیان 
سەركردەكان هەڵدەبژێرن، هەربۆیە پێویستە 
بەرژەوەندییەكانی  س������ەركردەكان  لەس������ەر 
ڕۆڵ������ی  لەبەرچاوبگ������رن،  دەنگ������دەرەكان 
ب������ەڵام هاوكات  س������ەركردە زۆر گرنگە، 
پێویس������تە س������ەركردە پرۆس������ەی سیاسی 
بەرژەوەندییەكان������ی  و  بەڕێوەبەرێ������ت 
هاووڵاتیان لەبەرچاوبگرێت و ڕابەرایەتیی 
خەڵ������ك ب������كات و فاكتەرێ������ك بێ������ت بۆ 
چارەس������ەركردنی كێش������ە و گرفت������ەكان. 
تێڕوانینێكی  خ������اوەن  گان������دی  مەهاتما 
دوور ب������وو بۆ ئازادی و پەرەپێدانی وڵات، 
ئامانجی پەرەپێدان������ی ناوچە گوندییەكان 
ب������وو، هەربۆیە لەو س������ەردەمەدا باس������ی 
لامەركەزیەت������ی دەكرد و جەختی دەكردەوە 
لەپرۆسەی  بەش������داربن  هەمووان  پێویستە 
پەرەپێدان هەر لەهاووڵاتیی ئاس������اییەوە تا 
دەگاتە كەسایەتییە باڵادەستەكان و خاوەن 
دەسەڵاتەكان، لایەنیكی دیكە تایبەتمەندی 
هیندستان مۆزائیكیی تەواو بوو، چەندین 
گ������رووپ و ئایین و پێكهات������ە و زمانی 
هەمووش������یان  و  لەخۆگرتووە  جی������اوازی 
لەیەكتری جی������اوازن، هەربۆیە و لەڕووی 
س������ەركردەكان  پێویس������تە  نەتەوە  بونیادی 
كاربكەن بۆ دابینكردنی پێداویستییەكانی 
كۆمەڵگە  جیاوازەكانی  پێكهات������ە  هەموو 
لەهەمان كاتیشدا كاربكەن بۆ بەهێزكردنی 
دەوڵەت، هەندێك جار س������ەركردەكان تەنیا 
بۆ بەهێزكردن������ی دەوڵەت هەوڵدەدەن، بەڵام 
پرۆس������ەی  دەوڵەت  بەهێزكردنی  لەمیانی 
بونیادی نەتەوە فەرامۆش دەكەن، هەربۆیە 
ئەرك������ی س������ەركردەی ب������اش و لێهاتوو و 

بونیادنانی نەتەوە 
پرۆسەیەكە تێیدا 

ناسنامەیەكی هاوبەش گەڵاڵە 
دەكرێت و خەڵكیش وەك 
ئەندامی كۆمەڵگەیەكی 

دیاری كراو لەخۆیان دەڕوانن

بونیادنانی دەوڵەت 
پەیوەستە بەبونیادنانی 

توانای دەوڵەت 
لەپێوەندیدا بەدەزگای 

بیرۆكراسی، هێزی پۆلیس 
و دەزگایەكی قەزائی 
كە بەشێوەیەكی باش 

ئەركەكانی خۆی ئەدا بكات

نەتەوە و  لەبونیادنانی  بریتییە  سەركەوتوو 
دەوڵەت لەیەك كاتدا((.

پرۆفیس������ۆر ئەمی������ا چ������ادوری نموونەی 
گاندی ب������ۆ لێبورەدەیی و پێك������ەوە ژیان 
لەپرۆسەی بونیادی نەتەوە ئاماژە پێكرد، 
لێ������رەدا گرنگ������ە ئام������اژە بەڕۆڵی  بۆیە 
بەڕێز مس������عود بارزانی سەرۆكی هەرێمی 
كوردس������تان بكرێت، كە یەكەم سەرۆك بوو 
لەوڵاتی خۆیدا وشەی كەمینەی بۆ نەتەوە 
جیاوازەكانی كوردس������تان لابرد و جەختی 
لەس������ەر ئەوە كردەوە كە نابێت هیچ نەتەوەو 
ئایینێك بەنەتەوەی زۆرینە و ئایینی زۆرینە 
لەقەڵ������ەم بدرێت و ئایی������ن و نەتەوە ڕێز و 
بەهای خۆی هەیە، ئەوجا بەژمارە كەم بن 
یان زۆر بن، بۆیە لای پسپۆران سەركردەی 

سەرچاوەی سروشتی هەیە، پرسیارەكە ئەوەیە 
ئایا چۆن داهاتی ئەو س������ەرچاوانە بەكار 
دەهێنرێت؟ هەر بۆیە من لەم چوارچێوەیەدا 
جیاوازیەكی زۆر نابینم لەنێوان پرۆس������ەی 
بونیادنانی نەتەوە و پرۆس������ەی بونیادنانی 
دەوڵەتدا، خەڵك������ی لەپێوەندیدا بەژێرخانی 
بی������ر لەدەوڵەت  حكومڕان������ی و بەخاكەوە 
دەكەن������ەوە، بەڵام واقیعەك������ە ئەوەیە كە تۆ 
بێ دەوڵەت ناتوانیت نەتەوەت هەبێت و بێ 
نەتەوەش ناتوانیت دەوڵەتت هەبێت، هەروەها 
ئەگ������ەر نەتەوە و خاكیش������ت هەبوو، بەڵام 
دەوڵەتت نەبوو، وەك فەلەس������تینیەكان، ئەوا 
ئامانجەكە ئەوەیە چ������ۆن دەوڵەتێك بونیاد 
بنێی������ت، بەتێڕوانینی من نەتەوە و دەوڵەت 
كەم تا زۆر یەك شتن. ئێمە لێرەدا باس لەو 

بەهێز س������ەركردەی دیموكراتی و لێبوردەیە، 
لەم چوارچێوەیەدا پرسیارمان لەپرۆفیسۆر 
ئەبوبەكر بەها ئوس������تادی سیس������یۆلۆژی 
لەزانكۆی نۆرس ئیلینۆس كرد، سەبارەت 
بەم لایەنەی س������ەرۆكی بەهێز، پرۆفیسۆر 
بەه������ا بەمج������ۆرە ڕای خ������ۆی بۆ گوڵان 
دەربڕی: )سەركردەی دیموكراتی بەڕاستی 
س������ەركردەیەكی بەهێ������زە. ئەوی������ش لەبەر 
سروشتی پرۆسە دیموكراتیەكە، كە ناتوانێت 
هەموو ئەو ش������تانەی دەتەوێت بەدەستیان 
بهێنێ������ت. ب������ۆ ئەمەش نەتەوە پێویس������تی 
بەس������ەركردەیەكی خاوەن كاریزما هەیە كە 
ناسرابێت بەنەزاهەت و سەركردەیەك خاوەنی 
هەڵوێستی ئەخلاقی بێت لەئاست خەڵكدا، 
واتە س������ەركردەیەك كە خەلفیەتێكی باشی 
هەبێ������ت و پێگەیەكی ئەخلاقی هەبێت كە 

دەوڵەتانە ناكەین كە تەنیا نەتەوەیەكی تێدا 
دەژی، بەڵك������و ئێمە باس لەدەوڵەتێكی فرە 

نەتەوە دەكەین((.
پرۆفیس������ۆر بەها وەك ڕۆژهەڵاتیەك وای 
دەبینێ������ت پرۆس������ەی بونیادنانی نەتەوە و 
بونیادنانی دەوڵەت یەك شتن و لەیەكتری 
جیا ناكرێنەوە، بەڵام وەك لەپێش������ەكی ئەم 
ڕاپۆرت������ە ئاماژەمان پێك������رد، بیرمەندی 
ناس������راوی جیهانی فۆكۆیام������ا ئەم دوو 
پرۆس������ەیە لێك جیادەكات������ەوە، بۆیە هەر 
سەبارەت بەگرێدانەوە و جیاكردنەوەی ئەم 
دوو چەمكە پرسیارمان لەپرۆفیسۆر ئادەم 
زگفیلد ئوستادی یاسا لەزانكۆی ئۆكسفۆرد 
كرد كە تایبەتمەندیش������ە لەسەروەریی یاسا 

بتوانێت خەڵك س������ازبدات، دەتوانین ئاماژە 
بەنموونەگەلێك������ی زۆر بكەی������ن كە هەر 
كاتێك قۆناغی ڕاگوزەری بەسەركەوتوویی 
تێپەڕێنراوە، ئەوا سەركردەیەك هەبووە، وەك 
نیڵس������ۆن ماندێلا لەئەفریقیای باش������وور، 
هەروەه������ا چەندی������ن س������ەركردەی دیك������ە 
لەئەوروپ������ای ڕۆژهەڵات. كەواتە دەتوانین 
بڵێین بەهێز ئەوەنییە كە بتوانێت هەر شتێك 
بەدەس������ت بهێنێت كە بیەوێت، بەڵكو ئەوەیە 
توانای س������ازدان و كۆكردن������ەوەی خەڵكی 
هەیە، ئەوەش گرێدراوە بەپێگە و هەڵوێستی 
ئەخلاقی������ەوە. دەكرێت بەمانا تەقلیدیەكەی 
س������ەركردەی بەهێز ئەوەبێت كە هەرش������تێك 
بەدەس������ت بهێنێت كە خواستی لەسەر بێت، 
ڕەنگە ئەمە لەمەودای كورتدا سەركەوتوو 
بێت، بەڵام لەمەودای دووردا ئەم ئەنجامەی 
دامەزراوەكان  دەبێ������ت  دواتر  لێناكەوێتەوە. 
بونی������اد بنێن، ئەمە لەهەموو ئەو وڵاتانەدا 
بەدی دەكەین كە س������ەركەتووانە قۆناغی 
ڕاگوزەریان بڕیوە كە س������ەركردەكان ڕۆڵیان 
هەبووە، هەروەها هاوكاربوونە لەبونیادنانی 
باش������وور  ئەفریقی������ای  دامەزراوەكان������دا، 
نموونەیەكی باش������ە ل������ەم ڕووەوە. هەربۆیە 
كە باس لەبونیادنانی نەتەوە دەكەین، باس 
لەوە دەكەین وڵاتەك������ە لەچەند ڕوویەكەوە 
لەدۆخێكی باشدایە، لەڕووی سەقامگیری 
سیاس������ییەوە لەدۆخێكی باشدایە، لەڕووی 
ئازادی سیاسی و دیموكراسیەوە لەدۆخێكی 
باشدایە، هەروەها لەڕووی بەرەوپێشچوونی 
كەوات������ە  كۆمەڵایەتی������ەوە.  و  ئاب������ووری 
پرۆسەی بونیادنانی نەتەوە ئەو پرۆسەیەیە 
كە وڵاتەك������ە بەرەوپێش دەب������ات، پێوەری 
ئازادی  لەس������ەقامگیری،  بریتییە  ئەوەش 
هەلومەرجی  خەڵ������ك،  بۆ  فەراهەمك������راو 
ئابووری و كۆمەڵایەتی. واتە پرۆس������ەی 
بونیادنان������ی نەت������ەوە ئەوەیە ك������ە خەڵكی 
هەس������ت بكەن ژیانیان باش������ترە، لەڕووی 
سیاسییەوە، هەروەها لەڕووی كۆمەڵایەتی 
و ئابووریەوە. كەواتە پرۆس������ەی بونیادنانی 
نەت������ەوە باش������تركردنی دۆخ������ی ئابووری 
و دابینكردن������ی خزمەتگوزاری������ەكان ب������ۆ 
خەڵك لەخۆدەگرێت. لەڕاس������تیدا شێوازی 
جی������اواز هەیە ب������ۆ بونیادنان������ی ئابووری 
خزمەتگوزاریەكان،  دابینكردن������ی  ب������ۆ  و 
ب������ەڵام گرنگ ئەوەیە ئاب������ووری وڵاتەكە 

گەشەبكات و بەرەوپێشەوەبچێت.
لەزۆرێ������ك لەوڵاتە تازەگەش������ەكردووەكاندا 

ئەركی سەركردەی 
باش و لێهاتوو و 

سەركەوتوو بریتیە 
لەبونیادنانی نەتەوە و 

دەوڵەت لەیەك كاتدا

ئامیا چادوری بۆ گوڵان:

نەتەوە پێویستی 
بەسەركردەیەكی خاوەن 

كاریزما هەیە كە 
ناسرابێت بەنەزاهەت 
و خاوەنی هەڵوێستی 
ئەخلاقی بێت لەئاست 

خەڵكدا

ئەبوبكر بەها بۆ گوڵان:

و ڕۆڵی پارتە سیاسییەكان لەكۆمەڵگەی 
دیموكراتیدا، لەمبارەوە بەمجۆرە بۆ گوڵان 
هاتە ئاخاوتن و وتی:)لەڕووی مێژوییەوە، 
س������ەركردەكان ڕۆڵێك������ی گرنگیان بینیوە 
لەپرۆسەی بونیادنانی نەتەوەدا، بەتایبەتی 
جیهانی ڕۆژئاوا  لەئەزموونەكانی  ئەگەر 
بڕوانین. ب������ەڵام لەئێس������تادا، ئەو هەل و 
مەرجەی لەسایەیەدا پرۆسەی بونیادنانی 
نەتەوە بەڕێوەدەچێت زۆر جیاوازە. لەسەدەی 
نۆزدە و بیس������تدا، زۆرێ������ك لەپرۆژەكانی 
بونیادنانی نەت������ەوە گرێدرابوون بەخەباتی 
دژە ئیمپریالی و دژە كۆڵۆنیاڵیەوە. سەركردە 
نەتەوەییەكان گرنگیەكی گەورەیان هەبوو 
لەسازدانی خەڵك لەدژی هێزی ئمیپریالی 
و كۆڵۆنیاڵی، بەم كارەش������یان، هاوكاربوون 

دیموكراس������ییەت،  بونیادنانی  ل������ەڕووی 
پرۆس������ەی بونیادی دیموكراسییەت زیاتر 
سەركەوتووە،  نادیموكراس������ییەكان  لەوڵاتە 
سیس������تەمە  باش������ترین  دیموكراس������ییەت 
بەشێوەیەك كە پێویستە هاووڵاتیان هەست 
بەوە بكەن كە هاندەر لەبەردەمیان هەیە بۆ 
بەشداربوون، لەبەرئەوەی ئەگەر هاووڵاتی 
هەس������ت بەئازادی ب������كات ئەوكات خۆی 
بەخاوەن������ی وڵاتەكە دەزانێ������ت و هاوكات 
خۆویستانە دەستپێشخەریی بۆ وڵاتەكەی 
دەبێت ن������ەك بەزۆرەمل������ێ، هەربۆیە من 
پێموایە كە مەس������ەلەكە تەنیا پەیوەس������ت 
نییە بەسەركردە، بەڵكو هەروەها پەیوەستە 
س������ەبارەت  ب������ەڵام  بەسیس������تەمەكەیش، 
بە«كۆریا« دەبینین دوو سیس������تەم هەیە 

لەبونیادنانی هەستی نەتەوەییدا. لەمڕۆدا، 
بێ������زراون،  كۆڵۆنیاڵی������زم  و  ئیمپریالی������زم 
زۆرێكیش لەپرۆسەكانی بونیادنانی نەتەوە 
بەڕێوەدەچن  ناكۆكیدا  دوای  لەبارودۆخی 
بەچەشنی عێراق. لەم سیاقانەدا، ئەوەی 
بونیادنانی  ب������ۆ پرۆس������ەی  زۆر گرنگە 
نەتەوە )ی������ان دووبارە بونیادنانەوە( بریتییە 
لەمتمان������ە و هاوكاری لەنێوان لایەنەكانی 
دەتوان������ن  س������ەركردەكان  ناكۆكیەك������ەدا. 
ڕۆڵ������ی خۆیان ببینن بۆ بەرەوپێش������بردنی 
پرۆس������ەكە،. دەتوانن ببنە نموونە لەڕێی 
پیادەكردنی سیاسەتێكەوە كە سنووری ئەو 
هێڵانە ببڕن كە دەبنەهۆی دابەش������بوونی 
كۆمەڵگ������ە. بەڵام دەمەوێت ڕاش������كاوانە 
ئەوە بڵێم بونیادنانی دەوڵەت و بونیادنانی 
نەت������ەوە دوو ش������تی ت������ەواو لێكجیاوازن. 

سیس������تەمێكی  باش������وور«  لە«كۆریای 
ب������ەڵام لە«كۆریای  دیموكرات������ی هەیە، 
هەیە،  كۆمیۆنیزم  باكوور« سیستەمێكی 
یاخ������ود سیس������تەمێكی كۆمیۆنیزم������ی 
سۆش������یالیزمی  سیس������تەمێكی  خراپ، 
خ������راپ، لە«كۆری������ای باش������وور« ڕێز 
لەژیان������ی هاووڵاتیانیان دەگرن لەكاتێكدا 
لە«كۆری������ای باكوور« ڕێز نییە بەرامبەر 
ژیان������ی هاووڵاتی������ان، هەربۆی������ە بەڕای 
من ئ������ەم مەس������ەلەیە بەسیس������تەمەكەیە 
دەیگۆڕێ������ت، سیس������تەمی ئاب������ووری و 
سیاس������یی كە دەبێتە سرووش و هاندەر بۆ 
سەركردە بۆ لەباوەش������گرتن و وەدیهێنانی 

بەرژەوەندییەكانی هاووڵاتیان((.

بونیادنان������ی نەت������ەوە پرۆس������ەیەكە تێیدا 
دەكرێت  ناس������نامەیەكی هاوبەش گەڵاڵە 
و خەڵكیش وەك ئەندامی كۆمەڵگەیەكی 
دیاریكراو لەخۆیان دەڕوانن. لەڕۆژگاری 
ئەم������ڕۆدا ئێمە پتر ب������اس لەهاووڵاتیبون 
دەكەین وەك بنەم������ای بونیادنانی نەتەوە. 
كەواتە بونیادنانی نەتەوە پرۆسەیەكە تێیدا 
هاووڵاتیان بەو ش������ێوەیە لەخۆیان دەڕوانن 
ك������ە ناس������نامەیەكی هاوبەش������یان هەیە. 
بەپێچەوانەوە، بونیادنانی دەوڵەت پەیوەستە 
بەبونیادنانی توان������ای دەوڵەت لەپێوەندیدا 
ب������ەدەزگای بیرۆكراس������ی، هێزی پۆلیس 
بەش������ێوەیەكی  و دەزگایەكی قەزائی كە 
باش ئەركەكانی خۆی ئەدا بكات. لەزۆر 
ڕووەوە، ئەم دوو پرۆس������ەیە زۆر جیاوازن. 
لەگەڵ ئەوەش������دا، ئەو دەوڵەتەی توانای 
پاراستنی یاسا و نیزام، سەپاندنی یاسا و 
خەڵكی  پێداویستیەكانی  بەدەمەوەچوونی 
هەیە، زیاتر توانای كەسبكردنی دڵسۆزی 
هاووڵاتیەكان������ی هەیە. ئەگەر هاووڵاتیان 
دڵسۆزیەكی هاوبەشیان هەبێت بۆ دەوڵەت، 
ئەمە دەبێتە بناغەیەك بۆ ناس������نامەیەكی 

نەتەوەیی هاوبەش((.
ئ������ەم بۆچوون������ەی زاگفیل������د ك������ە زیاتر 
بۆچوونێكی یاس������اییە و جەخت لەس������ەر 
بۆچوونەكەی فۆكۆیاما دەكاتەوە، دەوڵەت 
وەك دامەزراوەیەكی یاس������ایی بیرۆكراسی 
ناس������نامەی  وەك  ن������ەك  دەكات  س������ەیر 
نەتەوەیەك، ئەمەش مانای ئەوەیە ئەگەر 
دەوڵەتێك بەهێ������ز نەبێت و نەتوانێت مافی 
ناسنامەی  هاووڵاتیبوون بچەس������پێنێت و 
هاوب������ەش بۆ هاووڵاتیان������ی دابین بكات، 
ئ������ەوا دەبێتە س������ەرچاوەی مەترس������ی و 
هەڕەشە بۆ س������ەر ئاسایشی جیهان، بۆیە 
بونیادنانی  لەم چوارچێوەیەدا پرۆس������ەی 
نەتەوە پێش پرۆسەیی بونیادنانی دەوڵەت 
دەخرێت، بەڵام پرۆفیس������ۆر ئوریت ڕۆزین 
لەزانك������ۆی  سیس������ۆلۆژی  ئوس������تادی 
تەلئەبیب، پێیوایە ڕۆڵی سەركردە گرنگە 
بۆ بونیادی دامەزراوەكان و دامەزراوەكان 
و ڕۆڵ������ی كاریگەر دەگێ������ڕن، لەم ڕووەوە 
ئاماژە بەجی������اوازی نێوان كۆریای باكوور 
و باش������وور دەكات و بەمجۆرە ڕای خۆی 
بۆ گولان دەردەبڕێ و دەڵێت: )مەسەلەكە 
تەنیا پەیوەس������ت نییە بەخودی سەركردە، 
بەڵكو هەروەها پەیوەس������تە بەسیس������تەمی 
سیاسی و سیستەمی ئابووری، بۆنموونە 

ئەوەی زۆر گرنگە بۆ 
پرۆسەی بونیادنانی 
نەتەوە متمانە و 
هاوكاریە لەنێوان 
لایەنە ناكۆكەكاندا

ئادەم زگفیلد بۆ گوڵان:

ئەگەر هاووڵاتی 
هەست بەئازادی 

بكات ئەوكات خۆی 
بەخاوەنی وڵاتەكە 

دەزانێت و خۆویستانە 
دەستپێشخەریی بۆ 

وڵاتەكەی دەبێت

ئوریت ڕۆزین بۆ گوڵان:

 یەكێ ل������ە تایبەتمەندیی������ە گرنگەكانی 
حكومەتی مۆدێرن لەو پلانانەدا دەردەكەوێ 
ك������ە تەرخانی������ان دەكات ب������ۆ ئەكتیڤكردنی 
گەنجان. گەنجانی وڵاتێك وزەیەكی بەجەوهەر 
خرۆش������اون و ئەم خرۆشانە هەم پێویستی بە 
ڕامكردن و هەم پێویس������تی بە ئاراستەكردن 
هەیە. ڕامكردنیان بەو مەبەستەی كە وزەی 
داهێن������ان و خۆنوێكردنەوەیان پەرتەوازە نەبێت 
و ئاراستەكردنیان بەرەو ئەو ئامانجانەی كە 
خواستی گەنجان خۆیانن وەك ئەندام و بكەری 
كۆمەڵایەتی. هەر لەم پێودانگەشەوە، یەكێ 
لە جیاوازییەكانی نێوان سیس������تەمە سیاسیە 
ك������راوەكان و سیس������تەمە داخراوەكاندا بریتیە 
لە ڕێژەی كران������ەوە و داخرانیان بەرەو ڕووی 
گەنجاندا. بەگش������تی سیس������تەمە سیاسییە 
كراوەكان كێشەی گەنجان بەعەقڵانی دەكەن 
و دەیانەوێ لەڕێگەی یاسایی و دەسەڵاتی 
بدۆزنەوە،  ب������ۆ  سیاس������ییەوە چارەس������ەریان 
داخراوەكان  سیاس������ییە  سیستەمە  لەكاتێكدا 
هەڵدەس������تن بە چەپان������دن و كۆنترۆڵكردنی 
كێش������ەی گەنجان و بەه������ۆی بەكارهێنانی 
هێ������ز و زەبروزەنگ������ەوە ڕووبەڕوویان دەبنەوە. 
هەم سیاس������ەتی عەقڵانیانەی جیاواز هەن، 
وەك ئ������ەوەی ل������ە كۆمەڵگاكراوەكاندا باوە و 
كێش������ەی گەنجان گرەوی سیاسی گەورەی 
لەسەر دەكرێ، هەم شێوازی كۆنترۆڵكردنی 
زەبرو زەنگانەی وزەی گەنجانیش فرەن، وەك 
ئەوەی لە سیستەمە سیاسیە داخراوەكانی وەك 
وڵاتانی عەرەبی پەیڕەوی لێدەكرێ. لە وڵاتی 
س������ەنتەركردنەوە  ئێمەدا 
دروس������تكردنی  و 
ڕێكخ������راوە حیزبییەكان 
و  وەرزش������اویكردن  و 
حــــەفـــــلاویكــردن������ی 
تەنی������ا  گەنج������ان، 
شێوەیەكی  چەند 
نی  د ڵكر ۆ نتر كۆ
و  گەنجەكان������ن 
دیكەش  ش������ێوەی 

هەن..

بەپێ������ی هەن������دێ ئامار و س������ەرژمێری 
كە ل������ە كوردس������تاندا ئەنجام������دراون، ئێمە 
كۆمەڵگایەكی گەنجین ئەمەش بەو پێیەی 
لەس������ەرووی 46%ی هاوڵاتیان������ی ئێمە لە 
گەنجان پێكدێ و ڕێژەی گش������تی تەمەنی 
ئەمان������ەش لەنێوان حەڤدە بۆ س������ی و پێنج 
ساڵانە. ئەم ڕێژەیەش لەگەڵ ئەو سیاسەتی 
ناوەڕاستی  لە  بەعس������ییەكان  خێزاندارییەی 
هەشتاكانەوە و لەگەرمەی شەڕیاندا لەگەڵ 
ئێران، هانی پەیڕەویكردنیان دەدا وێكدێتەوە، 
چونك������ە لەوكات������ەوە هاندانێكی سیاس������ی 
دروس������تبوو بۆ ئەوەی خێزانەكان ئازاد بن لە 
خس������تنەوەی نەوەدا. بەمانایەكی دیكە: ئەو 
نەوەیەی بەعس������ییەكان دەیانویست دروستی 
بكەن و بیكەنە سووتەمەنی جەنگەكان، ئەو 
سیاس������ەتی خێزاندارییەی بۆ ئەو مەبەستە 
خستیانە گەڕ، دواجار بووە هۆی سەرهەڵدانی 
نەوەیەك كە لەناوجەرگەی حكومەتی هەرێمی 
نەوەیەك  كوردس������تاندا چاوی كردەوە. بەڵام 
هەرگی������ز نەبینرا و گوێ������ی لێنەگیرا. بۆیە 
ئەم نەوەیە هەردەبێ ش������ەڕی خۆی بكات، 
وەلێ نە ئەو شەڕەی لە نیازی بەعسییەكاندا 
ب������وو، بەڵكو ش������ەڕێكی مەج������ازی ئەوان 
لەگ������ەڵ كەمتەرخەمی و ناعەدالەتییەك كە 
نەبوونی سیاسەتێكی مۆدێرن و پلاندانانێكی 
هاوچ������ەرخ لە حكومەتی هەرێمدا، بەس������ەر 
ئەوانیدا سەپاندووە. لێرەشەوە دەتوانین بڵێین: 
بەعسییەكان  ئەو سیاسەتە خێزانییەی  چۆن 
خستیانەگەڕ بۆ خس������تنەوەی ئەم نەوەیە بە 
ئامانجی كردنیان بە س������ووتەمەنی ش������ەڕ، 
سیاس������ەتێكی هەڵە بوو، هەروەها گەمژەیی 
فیودالیانەی بەعسییەكانی لە ئاست دنیای 
پێویستی  هاوچەرخدا دەردەخست، كە ئیدی 
بە ن������ەوەی جەنگاوەر نیی������ە و گەنجایەتی 
مۆدێرن جیاوازە لە گەنجایەتی بە تێگەیشتنە 
)سیاس������ەتی  ئ������اواش  فیودالییەك������ەی، 
هەرێمی  لەلایەن حكومەتی  پشتگوێخستن( 
كوردس������تانەوە س������ەبارەت بە ن������ەوەی نوێ، 
ناحاڵی بوونێك بەرامب������ەر بەو وزە گەورەیە 
ئاشكرا دەكات، كە هەم دەتوانێ تازەكەرەوەی 

گەنجانی تووڕە و 
سیاسەتی پشتگوێخستن

14

* ڕێبوار سیوەیلی 

ڵان نووسیوێتی
ت بۆ گو

تایبە

تواناكانی ئ������ەم حكومەتە و هەم بۆی هەیە 
گۆڕهەڵكەنی بێت. كورتری������ن و دەقیقترین 
وەس������فێ كە بتوانین بۆ پەیوەندیی حكومەت 
و گەنجان بیكەین ئەمەیە: ئەم حكومەتە لە 
ئاست وزەی گەنجاندا هەم كەڕە، هەم نابینایە 
و هەم ناحاڵییە و هیچ سیاس������ەتێك ئەوەندە 
پش������تگوێ  گەنجەكانی كۆمەڵگای خۆی 
نەخس������تووە. با س������ەرەتا بەكورت������ی بزانین 
بریتیە  پشتگوێخستن  چییە؟  پشتگوێخستن 
لەو سیاسەتەی كە لەڕێگەیەوە تۆ داخوازی 
و پێویستی و مەرجی ئەوانەی چاوەڕوانیان 
لێ������ت هەی������ە، دەزانیت و گوێ������ت لێدەبێ و 
تێشدەگەیت، بەڵام بەگرنگی دانانێیت و پشت 
گوێتی دەخەیت، واتە گوێت بەكار ناهێنی و 
كۆمەڵێ شت بە هەڵپەسێردراوەیی دەهێڵیتەوە 
كە تا بێ������ت، گەورەتر و ئاڵۆزتر دەبن. یەكێ 
كەڕییە،  پشتگوێخس������تن،  گریمانەكانی  لە 
یەكێكیان نابیناییە و ئەوانیتریش بڕوانەبوون 
بە داهاتوو و نەبوونی تێگەیشتنێكی تایبەت 
لە كات. لە حاڵەت������ی كەڕبوونی حكومەتدا 
پێویس������تیمان بە بەرزكردنەوەی دەنگ هەیە، 
لە دۆخ������ی نابینایی حكومەتدا پێویس������تە 
گەنجەكان و توێژەكان خۆیان بەرجەستەبكەن 
و لە گرووپێكی نادیارەوە ببنە گرووپێكی دیار 
و بینراو. لەو دۆخەشدا كە سیاسەتێك نییە بۆ 
داهاتوو، دەبێ چاوەڕوانی كۆتاییەكان بین و 
لە هەموویشی تراژیدیتر ئەوەیە كە حكومەت 
و سیاس������ەتێكت هەبێ هیچ تێگەیشتنێكی 
نەبێ������ت ل������ە كات، وەك فاكتەرێكی گرنگ 
كە خۆی و گەنجەكان پێكەوە دەبەس������تێتەوە. 
حكومەتی لەبابەت ئ������ەوەی ئێمە بەوهۆیەوە 
كە بەش������ێكی زۆری وزەی شۆڕشگێڕانەی 
ل������ە بەرەنگاربوون������ەوەی داگیركەردا  خۆی 
مەس������رەفكردووە، پێویس������تییەكی زۆری بە 
تازەكردن������ەوەی وزەی خۆی هەیە لە دۆخی 
ئێستادا و بەو ڕیسۆرس و زەخیرەیەی ئێستا 
پیواری  لە  بەردەس������تی.  دەیخاتە  كۆمەڵگا 

ئەم تێگەیش������تنەدا ب������ۆ كات، ئەم حكومەتە 
ناچار دەبێ ئەو لاش������ە نیوەمردووانە بەدوای 
خۆیدا ڕابكێش������ێ كە دواجار لەناو گەندەڵیدا 
دایدەڕزێن������ن. بەبێ هیچ گومانێك هەبوونی 
دی������اردەی گەندەڵی پەیوەندیش������ی هەیە بە 
نەبوونی گەنجان و سیاسەتێكی گەنجانە لە 
حكومەتی هەرێمدا، بەبێ ئەوەی گوتبێتم ئەو 
گەنجانەی ئێس������تە لەم حكومەتەدا پۆستیان 
هەی������ە، گەندەڵ نین. ه������ەر لەپەیوەندیی بە 
ئێمە  ئێستای  ئەم حكومەتەی  گەندەڵییەوە، 
زیات������ر لەوەی دامەزراوەیەك������ی مۆدێرن بێت 
كە سیاس������ەت و ئابووری و پلاندانان پێكەوە 
تێهەڵكێش بكات، لە خانی كاروانچییەكانی 
خۆرهەڵاتی ج������اران دەچێ، ك������ە هەرچی 
دەهات كەرە لاتەكەی خۆی لەوێ دەلەوەڕاند 
و دوایی������ش ش������ەوێك دزییەك������ی دەك������رد و 
هەڵدەه������ات، بەڵام دوایی ك������ە دەیانگرت بە 
هەرجۆرێ بووە خۆی دەكردە خزمی سەپانی 
ماڵی پاشا، بۆیە بەرەڵڵا دەكرا. ئەوانەی لە 
كاروانسەرای حكومەتی هەرێمدا بە ئارەزووی 

خۆیان دەخۆن، زۆربەی������ان نەك هەر خاوەنی 
جیاوازییان  بەڵك������و  نەبوون،  كەرەلاتێكی������ش 
لەگەڵ دزەكانی س������ەدەی شازدە و حەڤدەهەم 
لەوەدایە كە ئەمان بە ڕۆژی ئاشكرا ئەوكارە 
دەكەن و ئەوەندەش بەدەس������ەڵاتن كە دەتوانن 
حكوممان بەس������ەردا بدەن ك������ە نەیانبینین و 
بڕوامان پێبهێنن كە ئەوان لایقی ئەو هەموو 
دەس������تكەوتانەن، كە بێگومان لەسەر حسابی 
توێژەكانی دیكەی كۆمەڵ������گا تەواو دەبێ، 

بەتایبەتی توێژی گەنجان..
بەكورت������ی: ئ������ەم حكومەتەی ئێس������تای 
ئێمە س������ەبارەت بە كێش������ەی گەنجان و بە 
سیاسیكردنی ئەو كێشەیە هەنگاوی جیدی 
نەناوە. ب������ۆ نموونە دروس������تكردنی وەزارەت 
بەن������اوی لاوانەوە، زیاتر نومایش������ێكە لەوەی 
بینینی ڕاس������تەقینەی كێشەی لاوەكان بێت. 
كێش������ەی لاوەكان تەنیا بۆت������ە دیمەنێك بۆ 
تەماشاكردن و نواندن، نەك بووبێتە مەسەلەیەك 
كە پێویس������تی بە پلانداڕشتن و چارەسەری 
جیدی هەیە. لاوەكانی كوردستان هەستێكی 

قووڵیان س������ەبارەت بە حكومەتەكەیان تێدا 
دروس������تبووە و پێیانوایە ناس������نامەی ئەوان 
لەناو بەرنامەی كاری سیاسیدا دیار نییە. 
ناخۆش������یان بۆ دروستبووە  یادوەری  ئەوان 
لەگەڵ لایەنە جێبەجێكەرەكانی حكومەتدا، 
چ لەكاتی خۆپیش������اندانەكان و چ لەكاتی 
چوونی������ان بۆ ب������ەردەم فەرمانگ������ەكان و 
لەلای  نائومێدی  دامەزراندن.  شوێنەكانی 
گەنجانی ك������ورد ل������ە پراكتیزەكردنی ئەو 
كەلتوورە ش������ەڕانی و توندوتی������ژەوە هاتووە 
ك������ە نەك تەنیا ل������ە دام������ەزراوە ئایینی و 
كۆمەڵایەتیەكاندا بەس������ەریاندا دەس������ەپێ، 
بەڵكو دامەزراوە حكومییەكانیش بەهەمان 
ڕەفتار لەگەڵیان دەجوڵێنەوە. ئەوان باس لە 
غیابی س������ەرۆكی حكومەت لەناو خۆیاندا 
لەكاتێكدا  بە مژدەی ڕاستەقینەوە،  دەكەن 
بەچ������اوی خۆیان س������ەرۆكی حكومەت لە 
ش������وێنەكانی تر و بۆنەی تر و لەناو چین 
و توێژەكانیتردا دەبینن. ئەمەش هەس������تی 
نامۆبوون������ی سیاس������یانەی ئەوانی قووڵتر 
كردۆتەوە و ڕەنگدان������ەوەی زۆری هەبووە 
لە لاوازكردن������ی ئینتیما و پابەندێتیاندا بە 

حكومەتەوە، نەك بە نیشتیمانەكەیانەوە. 
بە زمانێكی كۆمەڵناس������یانەتر، دەتوانین 
بڵێن: سیاسەتی حكومەتی هەرێم لەبەرامبەر 
گەنجان������دا نەیتوانیوە لەو گرووپە گەورەیە 
دروس������تبكات  ئەخلاقی  بەكۆمەڵبوونێكی 
و ل������ەو تاكە كەس������انەوە ك������ە حكومەتی 
بەعس داینابوون بیانكات بە س������ووتەمەنی 
جەنگ، )وەك ئەوەی لە ش������ەڕی ئێران و 
ل������ە داگیركردنی كوێت دا باوكانی ئەوانی 
وەك مریشكی مەسڵەحە، ناردبووە بەرەكانی 
جەنگ(، بیانكات بە )ئێمە(یەكی ئەخلاقی 
وەفادار و  )ئێمە(یەك������ی  متمانەپێك������راو، 
)ئێمە(یەكی یەكگرت������وو. بەپێی بیروڕای 
هەندێ كۆمەڵناسی نوێ، كە لە گۆڕانە 
دەكۆڵنەوە،  مۆدێرن  كۆمەڵگای  خێراكانی 
بۆ دروس������تكردن و پێكهێنانی كۆمەڵە، یان 
هێزی كۆمەڵایەتی و ئاراستەكردنیان بۆ 

ئێمە كۆمەڵگایەكی گەنجین 
ئەمەش بەو پێیەی لەسەرووی 
46%ی هاوڵاتیانی ئێمە لە 

گەنجان پێكدێ

لاوەكانی كوردستان هەستێكی 
قووڵیان سەبارەت بە 

حكومەتەكەیان تێدا دروستبووە و 
پێیانوایە ناسنامەی ئەوان

 لەناو بەرنامەی كاری سیاسیدا 
دیار نییە

حكومەت پێویستە نەهێڵێ 
یاسایەك پەسەند بكرێ، یان 
بڕیارێك لە دامودەزگاكانییەوە 

دەرچێ كە لە بەرژەوەندی 
گەنجان بدات، ڕێگەش بە هیچ 

هێزێكی كۆمەڵایەتی نەدات لەژێر 
هەر ناونیشانێكدا بێت گووشار 

بۆسەر گەنجان بهێنێ

ئەوە پێویستە سزای یاسایی توند بۆ هەموو 
ئەوانە ببڕێتەوە، كە دەستدرێژی دەكەنە سەر 
بەرژەوەندی گەنجەكان. س������ێهەمین هەنگاو 
كە پێویس������تە حكوم������ەت بین������ێ بریتیە لە 
یەكخس������تن و یەكدەنگكردن������ی گەنجەكان و 
دوور كەوتنەوە لە سیاسەتی دووكەرتكردن و 
فیتنەنانەوە و دابەشكردنیان بەسەر ڕێكخراوە 
ڕەنگاوڕەنگەكان������دا. ئەم هەنگاوە گەنجەكان 
ڕادەهێنێ تا وابیر بكەنەوە، وێڕای جیاوازییان 
لەگ������ەڵ گرووپی دیك������ەی گەنجاندا، ئەوە 
پێویس������تە كۆكب������وون و یەكبوونی������ش بكەنە 

درووشمی سەرەكییان.
ئەم هەنگاوانە هەریەكەیان لەو فەزایەدا كە 
تاكەكانی تێدا دەژین گرنگیی خۆیانیان هەیە 
و بۆ دروس������تكردنی وزەیەكی كۆمەڵایەتی 
گ������ەورەش ل������ە گەنج������ەكان و بەكارهێنانی 
سیاس������یانەی ئەو وزەیە، نكوڵیان لێناكرێ. 
بەیەكتركردن  بەه������ۆی متمان������ە  گەنجەكان 

و متمانەكردنی������ان بە كۆمەڵ������گا و دەوڵەت، 
وات������ە بەهۆی هەن������گاوی یەكەمەوە، فێری 
هاوڕێیەتی و هونەری دۆستایەتیكردن دەبن. 
بوونی متمانە خۆی ل������ە خۆیدا بەهێزبوونی 
كەلتووری دۆستی و هاوڕێیەتییە و لە دژی 
بەدگومانی و ڕق و كینە. بەهۆی هەنگاوی 
دووەمەوە، واتە بەهۆی بەهێزكردنی پابەندێتی 
و وەفادارییەوە، گەنجان دەتوانن ببنە عاش������ق 
و ئەڤیندارێك������ی باش، چونك������ە لە هەموو 
پەیوەندییەك������ی ئەڤیندارانەدا ڕێژەیەكی بەرز 
لە وەفاداری پێویس������تە. ئەو وەفادارییەی لە 
سیاس������ەتەوە فێری دەبین لە ئاس������ت ژیانی 
هاوبەش و كۆمەڵگا و نیش������تیماندا، دواجار 
لەس������ەر ئاس������تی پەیوەندییە تایبەتیەكانیش 
ڕەنگدان������ەوەی خۆی دەبێت و عاش������قێكی 
پابەن������د و وەفادار دروس������تدەكات. دابەزینی 
ئاستی وەفاداری و بۆسووتان و خەمخۆری 
و بەتەنگەوەهاتن لە سیاس������ەتی حكومەتی 
هەرێم و ئاشكرایی ئەو هەموو بێموبالاتییەی 
بە كردەوە و ئەخلاقی كاربەدەس������تەكانی ئەم 
حكومەت������ەوە دیارە، بۆتە ه������ۆی ئەوەی كە 

تەندروس������تانەی  بەرهەمهێنان������ەوەی 
كۆمەڵگا، پێویستیمان بە كاركردن هەیە لە 
س������ێ قۆڵەوە. ئەگەر ویستمان، یان ئەگەر 
كاراكردنی  ویستی سیاسەتێكی  حكومەت 
گەنجان دابڕێژێ و ئەو كۆمەڵە و هێزە لە 
گەنجان دروستبكات كە مانەوەی دواڕۆژی 
خ������ۆی و كۆمەڵگای������ان پێوە بەن������دە، ئەوە 
پێویستە یەكەم: متمانەیان بە خۆی بەهێز 
بكات. متمانە، واتە ئ������ەو چاوەڕوانییەی 
گەنج������ان پڕبكاتەوە كە ل������ە بیركردنەوە و 
بڕیاردان و كاركردنی پەسەندی ئەوانیتریان 
گەنجان  خۆیان������دا.  لەبەرامب������ەر  هەی������ە 
چاوەڕوانیان لە خۆیان و خێزان و هاوڕێ و 
مامۆستاكانیان و دەوروبەریان هەیە، هەندێ 
لەو چاوەڕوانیانە دێنە دی و هەندێكیتریان 
نا، بەڵام ئەوان چاوەڕوانی س������ەرەكییان لە 
حكومەت هەیە. حكومەت لە كۆمەڵگای 
مۆدێرندا )باوكی( ڕاستەقینەی گەنجانە، 
ب������ەڵام بۆ هاتن������ەدی ئ������ەو چاوەڕوانیانە 
پێویس������تە حكومەت گەنجەكانی بینیبێت، 
تێی������ان گەیش������تبێت و ئ������ەو پەیمانانەی 
پێیداون جێبەجێ������ی كردبن: پەیوەندی نێوان 
حكوم������ەت و گەنج������ان پەیوەندیی نیگا و 
ئیدراك و كردەیە، نەك پەیوەندی تەماشا و 

پشتگوێخستن و مژدەبەخشین.
دووەمین هەنگاو كە پێویستە حكومەت 
لە ئاس������ت گەنجاندا بیه������اوێ بریتیە لە 
بەهێزكردنی پابەندێتی و وەفاداری گەنجان 
بەخۆی، ئەمەش بەهۆی سووربوون لەسەر 
ئ������ەو بنەمایەی ك������ە ناهێڵ������ێ متمانەی 
گەنج������ان بە حكومەتەكەی������ان لەق ببێ و 
چاوەڕوانیەكانیان ببنە بڵقی س������ەرئاو. ئەم 
خاڵە ئ������ەوەش دەگرێتە خۆی كە حكومەت 
نەهێڵێ یاس������ایەك پەس������ەند بك������رێ، یان 
بڕیارێك لە دامودەزگاكانییەوە دەرچێ كە 
لە بەرژەوەندی گەنجان بدات و ڕێگەش بە 
هیچ هێزێك������ی كۆمەڵایەتی نەدات لەژێر 
هەر ناونیشانێكدا، گووشار بۆسەر گەنجان 
بهێنێ و س������ەرەتا تێگەیشتن و لێبووردەیی 
لەنێوانیاندا دروستبكات و ئەگەر نەیخوارد، 

گەنجانیش بە هەمان ش������ێوەی ئەوان مامەڵە 
لەگەڵ واقیعدا بكەن و تەنانەت ساردییەكی 
بێوێنەی سۆزداری بكەوێتە نێوان گەنجەكان 
خۆیان������ەوە. هەموو ئەمانە ب������ەدوور نابینرێن 
لەو س������اردییەی كە لە گوتاری سیاس������ی 
حكومەت������ی هەرێمدا هەیە. سیاس������ەتێكی 
وەفادارانە، حكومەتێك������ی پابەند و لۆیاڵی 
دەوێ و حكومەتێكی دەروەس������ت بە كێشەی 
وڵاتەكەی، هاووڵاتی ئەڤیندار و وەفاداریش 
بەرامبەر بەو حكومەت و كێش������ە و تەنانەت 
هاووڵاتیانی تریش پەروەردە دەكات. سەرۆكی 
حكومەت دەبێ ب������ۆی گرنگ بێ دۆخی 
سۆزداری نێوان گەنجان لە چیدایە، تا بۆی 
دەركەوێ حوكمی ك������ێ دەكات، خۆ ئەگەر 
زان������ی پەیوەندیی������ە س������ۆزدارییەكانی نێوان 
گەنجانی وڵاتەكەی لە قەیراندان، پێویس������تە 
زوو وەخۆی كەوێ و ئەو سانس������ۆرانەی لەم 
وڵاتەدا لەس������ەر ئەڤینداری ه������ەن لا ببات، 
چونكە هەمان ئەو سانس������ۆرانە ڕێگریش������ن 
لەب������ەردەم وەفاداریی بەرەی نوێ لە ئاس������ت 
نیش������تیمان و حكومەتەكەی������دا. دەم������ەوێ 
پێویس������تییە  بڵێم: پڕكردنەوەی خواس������ت و 
تاكەكەسییەكان سەرەتای ئاشتبوونەوەی تاك 

و كۆمەڵگا و هاوڵاتیان و سیاسەتن..
بەه������ۆی هەن������گاوی س������ێیەمەوە، واتە 
بەهۆی برەودان ب������ە یەكدەنگی و كۆكبوون 
و لە هەمان كاتیشدا ڕێزگرتن لە جیاوازی، 
حكومەت دەتوانێ ئینتیما و نیشتیماندۆستی 
لەلای گەنجان پەرەپێ������دات و وەك هێزێكی 
بكات.  مۆبیلیزەی������ان  پابەند  یەكگرت������ووی 
بەمجۆرەش دەتوانین سیاسەتێك بۆ سەرۆكی 
ئێس������تا، یان داهاتووی حكومەت پێش������نیار 
بكەین كە بەهۆیەوە دەتوانێ نەهێڵێ ئەو وزە 
گ������ەورە كۆمەڵایەتیەی گەنجانی كورد لەوە 
زیاتر بپووكێتەوە و لەناو ئازاری خۆخواردنەوە 
و بێتاقەتیدا لوول بخوات. ئەو سیاس������ەتەی 
ئێمە پێش������نیاری دەكەین ل������ە متمانەوە بۆ 
هاوڕێیەت������ی و لە وەفادارییەوە بۆ عەش������ق 
ل������ە یەكدەنگییەوە بۆ نیشتیماندۆس������تی  و 

دەگرێتەوە.

)سیاسەتی پشتگوێخستن( 
لەلایەن حكومەتی هەرێمی 

كوردستانەوە سەبارەت بە نەوەی 
نوێ، ناحاڵی بوونێك بەرامبەر 
بەو وزە گەورەیە ئاشكرا دەكات

گەنجەكان بەهۆی متمانە 
بەیەكتركردن و متمانەكردنیان 

بە كۆمەڵگا و دەوڵەت 
فێری هاوڕێیەتی و هونەری 

دۆستایەتیكردن دەبن

پەیوەندی نێوان حكومەت 
و گەنجان پەیوەندیی 

نیگا و ئیدراك و كردەیە، 
نەك پەیوەندی تەماشا و 
پشتگوێخستن و مژدەبەخشین

بەدەر لە بیركردنەوە لە سیاسەتێكی ئاوا، 
گەنجەكان لە ئێس������تاش تووڕەت������ر دەبن و 
ئەوكاتەش نە وزە خرۆشاوەكەیان ڕامدەكرێ 
و نە ئاراستە. ئەو گەنجانەی قساندەكەن و 
جاروبار بەوپەڕی وەڕس������ییەوە ڕازیی دڵی 
خۆیان������ت بۆ بەیاندەكەن، بەئازارەوە باس������ی 
بەجێهێشتنی نیشتیمان دەكەن، بەڵام لەهەمان 
كاتدا ئەوە بەڕوونی������ی دەڵێن كە دەیانەوێ 
لەدەست ئەم حكومەتە هەڵبێن. ئەم حكومەتە 
و سەرۆكەكەی دەبێت هەوڵبدات تێبگات كە 
بۆچی گەورەتری������ن هێزی كار و ئاییندەی 
ئەم وڵاتە دەیانەوێ لەدەستی هەڵبێن؟ ئەوان 
دەیانەوێ ببینرێن و چیدی بە س������یناریۆی 
كاتی هەڵنەخەڵەتێنرێن. ڕەنگە ئەمە زیاتر 
داواكاری������ی ئەو گرووپ������ە زۆرەی گەنجان 
بێت كە لە دەرەوەی ڕێكخراوە ڕەسمییەكانن 
و نایانەوێ ببنە ئەن������دام تیایاندا، چونكە 
ب������ە نوێنەری خۆیانیان نازان������ن. لەكاتێكدا 
حكومەت تەنیا مامەڵە و سەروكاری لەگەڵ 
ئەو ڕێكخراوە ڕەسمیانەدا هەیە. گەنجەكان 
كێشەی زۆریان لەگەڵ كەلتوورێكی كۆندا 
هەیە كە سیاسەتی حكومەت پاڵپشتی لەو 
كەلتوورە دەكات. كێشەیان هەیە لەگەڵ ئەو 
هەموو دەستخس������تنە ناو ژیانیانیان لەلایەن 
دایكان و ب������اوكان و گەورەكانەوە و ڕۆژێ 
دەرنەكرد  ڕێنمایی  لەوبارەی������ەوە  حكومەت 
ك������ە نابێت زۆر دەس������تبخرێتە ن������او ژیانی 
تایبەتی گەنجەكان������ەوە. گەنجەكان دەڵێن: 
ئێمەش ش������اری خۆمان، )شاری گەنجان(
م������ان دەوێ، كە بتوانین بە كەمترین نرخ و 
دەردەس������ەری تیایدا بژین و شاری یاری و 
شاری ئینگلیزی و فەرەنسی بە ئێمە چی؟ 
ئەوان دەڵێن: هیچ یاسایەك نییە لەوكاتەدا 
ك������ە دڵمان چووە بە كوڕێكدا و بە كچێكدا، 
پەنای بۆ بەرین تاكو كەلتووری كۆنەپەرستی 
نەبێت������ە ڕێگر لەبەر دەممان������دا. ئەوان باس 
لەوە دەكەن كە ناتوانن ئەو كەسەی خۆشیان 
دەوێ بیكەن������ە هاوس������ەریان، چونكە هیچ 
دەستێكی یارمەتی نییە تاكو ئاسانكارییان 
بۆبكات لە مەس������رەف و پەیداكردنی شوێن 
و ئەمنییەتی كۆمەڵایەتیدا. ئەدی ئەگەر 
هاوڵاتیان  چاوەڕوانی������ی  ئەمان������ە  هەموو 
لە حكومەتەكەیان، ئەی ڕووبەڕووی  نەبن 
كێی بكەنەوە؟ بەگەنجێكم گوت: )ئەگەر 
ببیتە س������ەرۆكی حكومەت، دەتەوێ چی 
بكەی������ت؟( گوت������ی: )چوون������ە ژوورەوەی 
ئەكواپ������ارك لە هەولێر، بە پێنج هەزار دینار 
و مەڵەكردنی������ش بە پێنج ه������ەزاری دیكە 

و یەك بیپس������یش ب������ە هەزار دین������ارە، خۆ 
من ناچم بۆ بەهەش������ت، ئێرە ئەمەریكاش 
نییە، دەمەوێ ئەو نرخانە هەرزان بكەم.(، 
یەكێكی دیكەیان بۆ وەڵامی هەمان پرسیار 
گوتی: )ئەگەر ببمە سەرۆكی حكومەت، 
دەمەوێ یەك ئێوارە بچ������م بۆ باخچەكەی 
هوتێل شیراتۆن(! سێهەمیان بە كەساسییەوە 
گوتی: )باوكم پێی گوتوم سەریشت سپی 
بك������ەی ناهێڵێم ئەو كیژەی خۆش������تدەوێ، 
بیهێنی..(، لەكاتێكدا هاوڕێكانی پێكەنین، 
ئەو ب������ەردەوام بوو: )كە بوومە س������ەرۆكی 
حكوم������ەت بڕیارێ دەردەكەم هیچ كەس بە 
نابەدڵی ش������وو نەكات و ژن نەهێنێ(. بۆ 
بەیانی كە سوار تەكس������یی بووم تابچم بۆ 
زانكۆ، هەمان پرسیارم لە شۆفێرە گەنجەكە 
كرد. ئەو بەبێ س������ێ و دوو گوتی: )قەت 
نامەوێ ببمە سەرۆكی حكومەت، نامەوێ 
وەكو ئەوم لێبێت!(. دەبێ ئێستا لە سەرۆكی 
حكومەت بپرس������ین ئەو چۆن لە قس������ەی 
ئەم چوار گەنجەی ئ������ەو حوكمی ژیانیان 
دەكا، تێدەگات؟ بەڕاستیی ئەو دەبێ وەها 
تێبگات كە س������ێ لەسەر چواری گەنجانی 
ئ������ەم وڵاتە لە دژی نین و دواجار دەیانەوێ 
ببنە س������ەرۆكی حكومەت. ئەوان دەزانن كە 
ئەو پێگەیە پێگەی بڕیاردان و باشتركردنی 
دۆخی ژیانە و ئەوە دەهێنێ خۆیان ماندوو 
بكەن. دواجار، دەبێ س������ەرۆكی حكومەت 
تێبگات كە ئەو وەڵامانە پڕن لە چاوەڕوانی 
و ئەمەش نیش������انەی ئەوەیە گەنجان هێشتا 
نەدۆڕاندووە.  بەت������ەواوی  متمانەی خۆیان 
یان  ئێستابێ  س������ەرۆكی حكومەت،  بەڵام 
ئەویتر و داهاتوو، یەكێتی بێت یان پارتی، 
باڵاب������ەرز بێت یان مام ناوەندی، پێویس������تە 
ش������ۆفێرەكە،  گەنج،  چوارەمین  وەڵام������ی 
بە گرنگیپێدان������ەوە وەربگرێ: چونكە ئەو 
هەم )نایەوێ ببێتە س������ەرۆكی حكومەت( 
و هەم نایەوێ )وەك س������ەرۆكی حكومەتی 
لێبێت(. تۆبڵێی ئەمە سەرەتای ئەو زەنگی 
مەترس������ییە نەبێت كە ن������اوی بێمتمانەیی 
ب������ە حكومەتەكەیان؟ لە  گەنجانی ئێمەیە 
پشت ئەو وەڵامەوە بۆش������اییەكی گەورەی 
نێ������وان گەنج������ان و حكوم������ەت دەبینم، كە 
پێویستە هەر سەرۆكی حكومەتێ بە زوویی 

كاری بۆ بكات. 

* مامۆستا لە بەشی فەلسەفە، 
زانكۆی سەڵاحەدین

ئەو گەنجانەی قساندەكەن و 
جاروبار بەوپەڕی وەڕسییەوە 

ڕازیی دڵی خۆیانت بۆ 
بەیاندەكەن، بەئازارەوە باسی 
بەجێهێشتنی نیشتیمان دەكەن، 
بەڵام لەهەمان كاتدا ئەوە 

بەڕوونیی دەڵێن كە دەیانەوێ 
لەدەست ئەم حكومەتە هەڵبێن

 پرسیاری ئەوەم لە گەنجێكی 
شۆفێری تەكسی كرد ئەگەر 

ببیتە سەرۆكی حكومەت، دەتەوێ 
چی بكەیت؟( ئەو بەبێ سێ و 
دوو گوتی: )قەت نامەوێ ببمە 
سەرۆكی حكومەت، نامەوێ وەكو 

ئەوم لێبێت!(

 گەنجەكان دەڵێن: ئێمەش 
شاری خۆمان )شاری گەنجان(مان 
دەوێ، كە بتوانین بە كەمترین 
نرخ و دەردەسەری تیایدا بژین 
و شاری یاری و شاری ئینگلیزی و 

فەرەنسی بە ئێمە چی؟

بۆشاییەكی گەورەی نێوان گەنجان 
و حكومەت دەبینم، كە پێویستە 
هەر سەرۆكی حكومەتێ بە زوویی 

كاری بۆ بكات

دیمیتری تۆشكۆف بۆ گوڵان:

ئەگەر خەڵك ئیرادەی بەشداریكردنی لەحكومڕانی و 
بڕیاردانی دیموكراتی نەبێت، ئەوا باشترین دامەزراوە 

وەك قاوغێكی بەتاڵ دەمێنێتەوە

دیمیتری تۆشكۆف ئوستادی كارگێڕی گشتیە لەزانكۆی لیدن لەهۆڵەندا و پسپۆر 
و تایبەتمەندە لەسیاس������ەتی گشتی )Public policy( و ڕێكخراوە حكومیەكان 
و بونی������ادی دامەزراوە و ڕیفۆرمكردنیان، بۆقس������ەكردن لەس������ەر حكومڕانی باش و 
بونیادی دمەزراوەكان و گرفتەكانی حكومڕانی لەوڵاتانی تازە پێگەیشتوو و جیهانی 

سێهەمدا، چەند پرسیارێكمان ئاراستە كرد كە بەمجۆرە وەڵامی گوڵانی دایەوە.

* حكومڕانی باش كێش������ەی سەرەكی وڵاتە 
تازە گەش������ەكردووەكانە، ئەویش لەبەر ئەوەی 
دامەزراوەكان لەقۆناخی بونیادناندان، ئایا چۆن 
وڵاتە تازە گەشەكردووەكان دەتوانن بەسەر ئەم 

كێشەیەدا زاڵبن؟
- بەتێڕوانین������ی من دامەزراوەكان بەش������ێكی 
گەورەی مەسەلەكەن، هەروەها ئەوەی گرنگە 
ب������ۆ حكومڕانی ب������اش بریتیی������ە لەكەلتوری 
ڕێساكانی گەمەكە  دامەزراوەكان  سیاس������ی، 
دیاری دەكەن و ئ������ەوەی وادەكات پابەندبوون 
هەبێ������ت بەگەمەكەوە كەلتورە سیاس������یەكەیە. 
بەش������داریكردنیان  ئی������رادەی  خەڵكی  ئەگەر 
لەحكومڕان������ی دیموكراس������ی نەبێت و ئەگەر 
ئیرادەی بەشداری كردن لەپرۆسەی بڕیاردانی 
دیموكراتی������دا نەبێت، ئەوا تەنانەت باش������ترین 
دام������ەزراوەی جیه������ان وەك قاوغێكی بەتاڵ 

دەمێننەوە. 
*  لەهەندی������ك وڵاتان������ی تازە پێگەیش������توو 
ئەزموون������ی حكومڕان������ی ڕۆژئ������اوا دووبارە 
دەكەن������ەوە و داوای ه������اوكاری و یارمەتیدەر 
لەشارەزا ڕۆژئاواییەكان دەكەن بۆ پێكهێنان و 
دروستكردنی حكومەت، پرسیارەكە ئەوەیە تا 
چ ڕاددەی������ەك ئەزموونی ڕۆژئاوا یارمەتیدەرە 

لەم ڕووەوە؟
- ئەم������ە پەیوەس������تە بەو خاڵەی پێش������وو كە 
ئاماژەم پێك������رد، كە دامەزراوە ڕەس������میەكان 
ئەگەرچی س������ەركەوتووبن لەوڵاتانی ڕۆژئاوا 

و ئەمریكادا، ئەوا هی������چ زەمانەتێك نییە كە 
هەم������ان ئەنجامیان لێبكەوێتەوە. لەبەر ئەوەی 
دام������ەزراوەكان لەژینگەیەكی دیاریكراودا كار 
دەك������ەن و هیچ زەمانەتێ������ك نییە كە بەهەمان 
ش������ێوە س������ەركەوتووبن ئەگەر بگوازرێنەوە بۆ 
ژینگەیەك������ی دیك������ە. من هەلی ئ������ەوەم بۆ 
ڕەخساوە لەنزیكەوە چاودێری هەندێ ئەزموون 
بكەم، كاتێك هەندێ لەش������ارەزایان ڕاسپاردەی 
گواس������تنەوەی ئەزموون������ی دامەزراوەكان������ی 
ڕۆژئاوایان بۆ وڵاتانی ئەوروپای ڕۆژهەڵات 
كرد كە سەرقاڵی پەرەپێدانی دیموكراسی بوون 
و كاتێك ئابووری بازاڕیان بنیات دەنا، هەندێ 
لەو دامەزراوانە سەركەوتوبوون و هەندێكیشیان 
ئەنجامی پێچەوانەیان لێكەوتەوە، لەڕاس������تیدا 
دەوەستێتەسەر  دامەزراوانە  ئەم  س������ەركەوتنی 
خەڵكەكە. هەندێ دامەزراوە هەن سەركەوتوو 
دەبن لەهەموو سیاقێكدا، گرنگ نییە وڵاتێكی 

دەوڵەمەن������د ی������ان هەژار بێ������ت، گرنگ نییە 
وڵاتێكی گەشەكردن یان تازەگەشەكردو بێت، 
وەك سیستمی سەقامگیری دەزگای ئیداری 
كە نەبووە ئەم سیستمە دامەزرابێت و سوودی 
بەكۆمەڵگ������ە نەگایەندبێت. كەواتە دەكرێت تا 
ڕاددەی������ەك دام������ەزراوەكان لەژینگەیەكەوە بۆ 
ژینگەیەكی دیك������ە بگوازرێتەوە، بەڵام هیچ 
زەمانێك نییە كە ئەنجامی باشی لێبكەوێتەوە، 
بۆ نموونە كاتێك هەڵبس������تین بەگواستنەوەی 
لەئەوروپاوە-كە  سەربەخۆكان  دادگا  سیستمی 
سەركەوتوون  لەئەوروپا  س������ەربەخۆكان  دادگا 
لەبەر ئەوەی بەش������ێكن لەسیستمێكی سیاسی 
كە ڕاددەیەكی دیاریكراو سەقامگیری هەیە- 
كەواتە دەتوانیت دادگای س������ەربەخۆ دروست 
بكەیت لەوڵاتە تازەگەش������ەكردووەكاندا یاخود 
دەتوانیت س������ەربەخۆیی بەدامەزراوەیەك بدەیت 
كە بەرپرس������یار نییە لەئاست هیچ كەسێكدا. 
لەب������ەر ئ������ەوە من ت������ا ڕاددەی������ەك بەگومانم 
لەس������وودی گواس������تنەوەی دامەزراوەكان كە 
ڕاوێژكارە ڕۆژئاواییەكان ڕاس������پاردەی دەكەن. 
پێموایە دەبێ������ت كۆمەڵگەكان پەرە بەكەلتوری 
دامەزراوەی������ی خۆی������ان بدەن ك������ە ڕەنگە زۆر 
سەركەوتوو بێت بۆ چارەسەركردنی كێشەیەكی 
دیاری كراو، یان كێش������ەیەكی گشتی و هیچ 
زەمانێك نییە ك������ە هێنانی دامەزراوەی بیانی 

دۆخەكە باشتر دەكات.  
* كاری س������ەرەكی حكومەت وەڵامدانەوەی 

دەبێت كۆمەڵگەكان پەرە 
بەكەلتوری دامەزراوەیی 
خۆیان بدەن كە ڕەنگە 

زۆر سەركەوتوو بێت بۆ 
چارەسەركردنی كێشەیەكی 

دیاری كراو

خواستی لۆكاڵی خەڵكە، بەڵام حكومەت ئەركی 
دیكەشی لەسەر ش������انە، ئایا چۆن حكومەت 
دەتوانێت وەڵامدەرەوەی خواستە لۆكاڵەكان بێت 

و لەئاستی ئەركە نیشتمانیەكانیشدا بێت؟ 
- بەدڵنیاییەوە بەدەمەوچوونی خواستی خەڵك 
مەرجێك������ی پێویس������تە بۆ هەر سیس������تمێكی 
سیاس������ی كە بانگەش������ەی دیموكراسی بوون 
لەدیموكراس������یە  تەنان������ەت  ب������ەڵام  دەكات، 
پێشكەوتووەكانیش������دا، لەئەوروپ������ا و ئەمریكا 
هەموو سیاس������ەتەكانی حكوم������ەت لەهەموو 
كاتێكدا جێی ڕەزامەندی خەڵك نابن، كەواتە 
هەمیش������ە یەكگرتنەوەی سیاسەتی حكومەت 
لەگ������ەڵ خواس������تی خەڵكدا مەس������ەلەیەكی 
ڕێژەیی������ە، لەگ������ەڵ ئەوەش������دا یەكگرتنەوەی 
سیاس������ەتەكانی حكومەت لەگەڵ خواس������تی 
خەڵكدا مەسەلەیەكی پێویستە لەدیموكراسیدا. 
لەپێوەندیدا بەپیادەكردنی دیموكراس������ی لەسەر 
ئاستی مەحەلی یان نەتەوەیی یاخود فیدرالی، 
ئەوا ئەمە دەوەستێتەسەر ئەو پرس و كێشەیەی 
ڕووب������ەڕووی بووینەتەوە، ب������ۆ نموونە ڕەنگە 
كێشەیەك پێویس������تی بەڕەچاوكردنی خواستی 
خەڵكەكە بێت لەسەر ئاستی مەحەلی و ڕەنگە 
كێشەیەكی دیكە پێویستی بەهەماهەنگكردنی 
خواس������تی خەڵكان������ی ناوچەی������ەك لەگ������ەڵ 
بێ������ت، كەواتە ڕاددەیەك  ناوچەیەكی دیكەدا 
لەپێوەندیدا  پێویس������تە.  لەهەماهەنگیك������ردن 
بەگوزراشتی خەڵكەوە لەخواستەكانیان لەڕێی 
هەڵبژاردن������ەوە یان ئەنجومەن������ە مەحەلیەكان، 
ئەوا گرنگە بەرپرس������ەكان دوای بڕیارەكانیش 
لەئاس������تی ئەو خەڵكانەدا بەرپرسیار بن. لەبەر 
ئ������ەوەی دیموكراس������ی تەنیا پەیوەس������ت نییە 
بەڵكو  لەهەڵبژاردنەكان������دا،  بەبەش������داریكردن 
پەیوەستە بە بەرپرسیارێتی جێبەجێكردنی ئەو 
بڕیارانەی دەدرێن بەچەشنی خەڵكەكە بتوانن 
بەرپرسە گەندەڵەكان یان ئەوانەی ئەدایان وەك 
پێویست نییە لابدەن. بەڵام ئەگەر دیموكراسی 
زۆر شۆڕبكرێتەوە بۆ ئاستە مەحەلیەكە، ئەوا 
حكومەت دەس������ەڵات و داهات و سەرمایەی 
مرۆی������ی نابێت بۆ حكومڕانی ب������اش، لەبەر 
نێوان  لەهەماهەنگی  بوونی ڕاددەیەك  ئەوەی 
سیاسەتی مەحەلی و فیدراڵی شتێكی باشە. 
* لەوڵاتانی دیموكراتیدا پارتە سیاس������ییەكان 
حكوم������ەت پێكدەهێنن، مەبەس������تم ئەوەیە ئەو 
پارتانەی هەڵب������ژاردن دەبەنەوە، ئایا چۆن ئەو 
پارتە سیاس������یانە دەتوانن بەئاس������تی پێویست 
ببنە نوێنەری ئەو خەڵكانەش������ی كە دەنگیان 

پێنەداون؟
- تەمەننام دەكرد وەڵامی ئەم پرسیارەم بزانیایە، 
بەڵام دەبێت چەند ش������تێك لەبەرچاوبگیرێت، 
ڕۆڵی پارتە سیاسییەكان لەبەدیموكراتیكردندا 

گرنگە، كە دەبێت ئەوە قبووڵبكەن هەر كاتێك 
شكس������تیان هێنا لەهەڵبژاردنەكاندا دەسەڵات 
جێبهێڵن و ئاڵوگۆڕێكی ئاسایی لەدەسەڵاتدا 
ڕووبدات، كە بەزۆری پارتە سیاسییەكان ئەم 
بەچاكسازیە  پێویستیان  نییە، كە  پاڵنەرانەیان 
و پێویستیان بەبناغەیەك هەیە بۆ دامەزراندنی 
حكومڕانی باش، بۆ نموونە دەزگای ئیداری 
و هەروەها ئەو بەرپرس������انە دەرنەكەن كەس������ەر 
بەپارتی پێشو بوون، بەزۆری پارتە سیاسییەكان 
ئەم پاڵنەرانەیان نییە. لەپێوەندیدا بەوەی دەبێت 
پارتە سیاس������ییەكان لەنێو خۆیاندا دیموكراسی 
بن، ئەوا من ناتوان������م وەڵامی ئەمە بدەمەوە. 
بەڵام ئەگەر لەئەزموونی ئەوروپای ڕۆژئاواوە 
بڕوانین، ئەوا پارتە سیاس������ییەكان پتر گرنگی 
بەكۆكردنەوەی بۆچوون و گروپی جیاواز دەدەن 
و بریتین نین لەدەوڵەتێك لەناو دەوڵەتەدا، هەر 
كاتێك بوونە دەوڵەت لەناو دەوڵەتدا، ئەوا ئەمە 

دەبێتە گیروگرفت.  
* ئەنجامدانی چاكسازی پێویستی بەتوانا و 
بەشارەزایی هەیە، چۆن دەتوانرێت لەوڵاتە تازە 
بكرێت، چۆن  گەشەكردووەكاندا چاكس������ازی 
دەتوانرێ������ت توانای ئەنجامدانی چاكس������ازی 

بەدەست بهێنرێت؟
- لەگەڵ توانا و شارەزاییدا پێموایە گرنگترین 
مەس������ەلە بوونی ئیرادەیە، لە زۆرێك لەهەل و 
بیرۆكراسیدا  لەدەزگای  ئەوانەی  مەرجەكاندا 
كاردەكەن و سیاسییەكان دەزانن ڕێگای ڕاست 
كامەی������ە و دەزانن گرتنەب������ەری ئەم ڕێگایە 
مومكینە، بەڵام ڕەنگە ئیرادەیان نەبێت لەبەر 
ئەوەی ئەمە دەبێتەهۆی زی������ان پێگەیاندنیان 
لەم������ەودای كورتدا. با ئام������اژە بەنموونەیەك 
بكەی������ن كاتێك چاكس������ازی دیموكراس������ی و 
چاكس������ازی ئابووری لەئەوروپ������ای ناوەند و 
نەوەتەكاندا،  لەكۆتای������ی  ڕوویدا  ڕۆژهەڵاتدا 
ئەوا حكومەت بوو كە چاكسازیەكی ئابووری 

لەب������ەر ئەوەی  س������ەختی جێبەجێ دەك������رد، 
لەم������ەودای كورت������دا خەڵكی هەل������ی كاریان 
لەدەس������تدا و ئاس������تی گوزەرانی������ان دابەزی، 
بەڵام ئەمە پێویس������ت بوو بۆئەوەی لەمەودای 
دووردا بناغەیەك بۆ هێنانەدی ئابووری بازاڕ 
و ب������ۆ بنیاتنان������ی دام������ەزراوەكان. كەواتە تا 
ڕاددەیەك مەس������ەلەكە مەسەلەی توانایە، واتە 
ئەوانەی لەدەزگای بیرۆكراس������یدا كار دەكەن 
بەباش������ی ڕاهێنیان پێكرابێت، هەروەها دەبێت 
ئیرادەی جێبەجێكردنی ئەو  سیاس������ییەكانیش 
چاكسازیانەیان هەبێت. كەواتە سەرەڕای توانا 

و شارەزایی ئیرادەش پێویستە. 
* ئ������ەوەی زۆر پێویس������تە ئەوەی������ە كەلتوری 
دیموكرات������ی بنی������ات بنرێت، ئایا كەس������انی 
ڕۆشنبیر چۆن دەتوانن هاوكار و یارمەتیدەربن 

لەدروستكردنی كەلتوری دیموكراتیدا؟
- با دوو ش������ت بڵێم لەم ڕووەوە، یەكەمیان لەم 
ئەوەندە  كۆمەڵایەتی  ڕاگەیاندنی  سەردەمەدا 
بەهێزە كە خەریكە هەموو كەس بتوانێت پەیجێك 
دانێت، یاخود بەش������داری بكات لەفەیسبووك 
و تویت������ەردا، واتە ڕۆڵی ڕۆش������نبیران بەرەو 
كەمبوون������ەوە دەچێت، لەبەر ئ������ەوەی هەموو 
كەس دەتوانێت ببێتە ڕۆشنبیر و هەموو كەس 
دەتوانێ������ت گوزارش������ت لەبیروبۆچوونی خۆی 
ب������كات و هەر كەس������ێك بۆچوونەكە قەناعەت 
پێهێنەر بوو دەتوانێ������ت باوەڕی پێبكەین، واتە 
پێویس������ت بەبۆچوونی ئەكادیمی یان پێویست 
ناكات لەدامەزراوەیەكی ڕەس������میەوە دەربچێت 
دووەمیان،  پێبكرێ������ت.  ب������اوەڕی  بۆئ������ەوەی 
پێموایە ڕۆش������نبیران یان نوخبە سیاس������ییەكە 
یاخ������ود ئەوانەی نوێنەرایەت������ی خەڵك دەكەن 
بەرپرسیارێتی ئەوەیان لەئەستۆیە كە هاوكاری 
بكەن، واتە نموونەیەك لەهاوكاریكردن پێشكەش 
بكەن، واتە ئەگەر ش������یعە و سوننە و كورد و 
بەرپرسیارێتی  ئەوا  لەعێراقدا هەبێت،  عەرەب 
نوخبە سیاسییەكان و تا ڕاددەیەك ڕۆشنبیرانە 
ك������ە هاوكاری بكەن بۆ ئەوەی سیاس������ەتێكی 
سەركەوتوو پیادە بكرێت. با ئاماژە بەهۆڵەندا 
بكەین، كە من تێیدا دەژیم، بۆ چەندین سەدە 
دابەشبوونێكی قووڵ هەبوو لەم كۆمەڵگەیەدا 
ك������ە پرۆتس������انت و كاس������ۆلیك و لیبرالەكان 
هەریەكەیان ڕۆژنامەی خۆی و پارتی سیاسی 
و قوتابخانەی تایبەت بەخۆیان هەبوو، ئەوەی 
بووە مایەی سەركەوتن بریتی بوو لەهاوكاری 
نوخبەكان لەگەڵ یەكدا كە پێكەوە كۆبوونەوە 
و بڕیاریان لەو چارەسەرانەدا كە لەبەرژەوەندی 
هەموو گروپەكاندا بوو، واتە ئەگەرچی لەسەر 
ئاس������تی مەحەلی خەڵكەك������ە زۆر هاوكاری 
یەكنەبوون، بەڵام ئ������ەوە نوخبەكان بوون وایان 

كرد حكومڕانی باش مومكین بێت.

بەدەمەوچوونی خواستی 
خەڵك مەرجێكی پێویستە 
بۆ هەر سیستمێكی سیاسی 
كە بانگەشەی دیموكراسی 

بوون دەكات 

بوونی ڕاددەیەك 
لەهەماهەنگی نێوان 

سیاسەتی مەحەلی و فیدراڵی 
شتێكی باشە

وا دی������ارە ئاڵوگۆڕێك������ی بەهێ������زی »كەش« 
خەریكە هەڕەش������ە ل������ە بەهاری عەرەب������ی دەكات 
ب������ەوەی ببێتە پاییز. مەبەس������تمان ئەوە نییە كە وا 
باوە دوای هەر وەرچەرخانێكی كەش و سیاس������ەت، 
پەش������ێوی و ئاستەنگ و س������اتمە بردن دێنە پێش، 
بەڵك������وو ئاماژە بە فاكتەری هەمەلایەن، بە ناوخۆ 
و دەرەكییەوە، دەكەین ك������ە دەبنە لەمپەر لە بەردەم 
تەواو كردنی كاروانی راپەڕینەكان. ئەگەر هەندێك 
جار كاروب������ار هێندە ئاڵۆز بێنە بەر چاو، كە دەرگا 
لە بەردەم������ی هەموو ئەگەرێك دەكاتەوە و، رێ لە 
ه������ەر مەزەندەكارییەك دەگرێ������ت، ئیدی ئەوە رێی 
ئەوەم������ان لێ ناگرێت كە ب������ەرەو دوا بگەڕێینەوە، 
چاوێك بەوەش������دا بخشێنینەوە كە پێشتر رووی داوە، 
تا پەی بە جۆر و چەشنی ئەو ژانانەی لە ئارادان، 

ببەین.
رەنگ������ە یەكەمین ش������تێك كە پێویس������ت دەكات 
هەڵوەس������تەی لە ئاس������تدا بكەی������ن، گەڕانەوە بێت 
ب������ۆ خودی ئەو ناولێنانە. ب������ە »بەهار« ناوبردنی 
هەموو چەش������نەكانی راپەڕین كە زۆر لە وڵاتانی 
عەرەب������ی گرتەوە، كارێكی ن������ە روون و نە بێگەرد 
و بێ خەوش������ە. گومانیشی تێدا نییە چاوگەكەی 
)چاوگ������ی ناو لێنانەك������ە( ئەوروپایە. ئەم ش������تە 
»فێڵ«ێكی شاراوەشی گرتووەتە خۆ. هەرچەندە 
وەرزەكە بەهار نەبوو، ئ������ەو ناونانەش كە رەنگە بە 
بەهاری »پراگ« پێوانە و بەراورد كرا بێت، زاتی 
ئەوەی بە شرۆڤەكارانی رۆژئاوا دا، نەك كە خۆیان 
لە پەیڤی ش������ۆڕش بەدوور بگرن، بەڵكوو تەنانەت 
خۆیان لەوەش بەدوور بگرن كە رووداوەكان بخەنە نێو 
پێگە و خانەی )مستەهەقی( خۆیانەوە لە مێژوودا، 
بۆ ئەوەی تەنیا ل������ەوەدا كورتیان بكەنەوە، كە هەر 
تەنیا بە دوای یەكدا هاتن������ی وەرزەكانن، هەروەها 
گۆڕان������ی جوگرافین. ئەم ناونانە ئەو توانایەی بە 
خاوەنەكانی بەخشی، كە هەر دەست پێشخەرییەكی 
مێژوویی ل������ە لایەن لاوانی عەرەبەوە رەت بكەنەوە. 
بۆی������ە دەیانبینین، وەك كە ئێمەی������ان راهێناوە، خوو 
نادەنە لێكۆڵینەوە لەو گرووپگەلە جڤاكییەی كە لە 
پشت ئەو بزووتنەوانەدا بوون، هەروەها لە »رەوشی 
چینایەتیی������ان« و، ئ������ەو ئایدیۆلۆژیای������ەی دەیان 
بزوێنێت، ناكۆڵنەوە، بەڵك������وو هەر بە راگەیاندنی 
ت������رس و نیگەرانیی خۆیان لەوەی كە رووخانی ئەو 
رژێمانەی ئێستا، رەنگە دەرفەت بە بزووتنەگەلی 
ئیسلامی بدات كە دەسەڵات بگرنە دەست، بەسیان 

لێ كرد.
لەمەش������دا مەبەس������تمان ئەوە نییە كە شرۆڤەی 
گونجاو بۆ ئەوەی كە رووی دا، ئەوەیە كە پش������ت 
بە تیۆریی ململانێی چینایەتی دەبەستێت، بەڵكوو 
پێویس������تە هەڵوەستە لە ئاس������ت هۆ و پاڵنەری ئەو 

لەبارەی بەهاری عەرەبییەوە

ئەوەی ئێستا لێی دەترسین 
ئەوەیە ئەو بێ سەرو بەریە 
بگاتە ئەو ئاستەی كەشی 

بەهارەكە بشێوێنێت

 عەبدولسەلام بنعەبدعالی*
تایبەت بۆ گوڵانی نووسیووە

راپەڕینان������ە و گرووپەكان������ی پش������تیانەوە و ئ������ەو 
دروش������مانەی بەرزیان كردەوە بكەین، بشپرسین كە 
ئاخۆ بە راس������تی ئایدیۆلۆژیایەك������ی بزووێنەریان 
هەبووە، نەخش������ە و بەرنامەڕێ������ژی هەبووە؟ ئەوە 
بەر ل������ەوەی ت������رس دەربڕین و س������ەرنجی خۆمان 

رابگەیەنین.
بەم جۆرە دەبوو جەخت بكرێتە سەر لایەنی تەمەن 
و باری كۆمەڵایەتیی ئەو خەڵكانەی راپەڕینەكانیان 
هەڵس������ووڕاند. لێرەش������دا ناوێكی روون و لە هەمان 
كاتدا نادیار خرایە روو »لاوانی شۆڕش«. ئەوەی 
پێویستە جەختی بكرێتە س������ەر، كارەكە پەیوەندیی 
ب������ە گرووپێكی تەمەنەوە نییە، ئەوە نەبوو ئەوانەی 
گەیش������ت بوونە تەمەنێكی دیاری كراو بەشدارییان 
لە راپەڕینەكاندا كرد. ئەوانەی بەشدار بوون لاوانی 
خوێندوار بوون، لاوانی خاوەن بڕوانامە، بەڵام لاوانێك 
كە لە گڵێكی نوێن و سەردەمەكە دەیناسێت: لاوانی 
بێ������كاری خوێندەوار. ئەوان »لاوانی« بێ پرۆژەن، 
بێ پەیوەندی. ئەوانە نە پەیوەس������ت بە پەیوەندیی 
بیروباوەڕ و بە نەتەوەوە دەبن، تەنانەت پەیوەس������ت بە 
پەیوەندیی پارتایەتیش نابن. ئەوەی یەكیان دەخات 
هەستێكی بەتینی پشت گوێ خستن و، ئەوەی كە 
بە گوێرەی دروش������مێكی جەزایری پێی دەگوترێت 

»قۆرخكاری«ی، لێ دەكەوێتەوە.
بەم حاڵەوە، زەحمەتە قسە لەبارەی داكۆكی كردن 
لە ماف بكەین. ئەمەشە وای لە هەندێك كرد ئامادە 
نەبوون ئەم راپەڕینانە بەروارد بكات بە هەر شەیدا 
بوونێكی لیبراڵانە، كە هەوڵ بۆ پاراستنی »مافی 
هاووڵاتی������ان« دەدات، دوا ج������ار بكەوێتە ئەو بەند 
و باوەی ئەم راپەڕینانە بە دایكی شۆڕش������ەكانەوە، 
مەبەس������تم شۆڕشی فەرەنس������ایە، ببەستێتەوە. وەك 
ئەوەی راپەڕینی ب������ێ ناوەرۆكی ئایدیۆلۆژی بن، 
بەڵام هەروەها بێ سەركردەش������ن. هەرگیز گوێمان 
لێ نەبووە كەس������ێك گوتبێتی كە س������ەركردایەتیی 
راپەڕینەكانی كردووە. هەر ئەمەش بوو رێی خۆش 
ك������رد، لە چەند رۆژێك������ی دوا بە دوای یەكدا، كە 
مەی������دان و گۆڕەپانەكان لە ی������ەك كاتدا خەڵكانی 
س������ەر ب������ە رەوت و لایەنی جیاجی������ا، پارتی دژ بە 
یەك، تەنانەت خەڵكانی س������ەر بە ئایینی جیاجیا، 
بگرنە خۆ. چونكە راپەڕینەكان هەموو جیاوازی و 
پلەبەندییەكی باویان تێپەڕاند، ئەوان لە س������ەرووی 
سەركردایەتییەكان و لە سەرووی پارتەكان و لایەن و 
هەر خۆمانە و خۆمانێك بوون، یان با بڵێین ئەوان لە 
»ژێرەوە«ی هەموو ئەوانەدا بوون. چونكە گوێیان 
بە »س������ەروو« نەدەدا، هەروەه������ا گوێیان بە هیچ 
باڵاییەك كە هەر چۆنێك بووایە نەدەدا. ئەمەشە كە 
زاراوەی »دابەزی������ن« بۆ گۆڕەپانەكان لە رۆژانی 
هەیینیدا دووپاتی دەكردەوە. »دابەزین« دروشمی 

ئەوان »لاوانی« 
بێ پرۆژەن، بێ 

پەیوەندی. ئەوانە 
نە پەیوەست 
بە پەیوەندیی 

بیروباوەڕ و بە 
نەتەوەوە دەبن، 

تەنانەت پەیوەست 
بە پەیوەندیی 

پارتایەتیش نابن. 
ئەوەی یەكیان 

دەخات هەستێكی 
بەتینی پشت گوێ 

خستنە

راپەڕینەكان 
هەموو جیاوازی 
و پلەبەندییەكی 
باویان تێپەڕاند، 
ئەوان لە سەرووی 
سەركردایەتییەكان 

و لە سەرووی 
پارتەكان و لایەن 
و هەر خۆمانە و 
خۆمانێك بوون

هەمووان بوو. رەنگە هەر لە پێناوی ئەوەشدابوو 
پەنا نەبرایە بەر نموونە، وێنەی سەركردەكانیش بەرز 
نەكرانەوە. وەك ئەوەی راپەڕینی بێ نموونەی باڵا 
بن. تەنانەت ئەو هێمایانەی پش������تیان پێ بەسترا، 
ئ������ەو هێما باوانە نەبوون، واتە ئەوانەی كە پێش������تر 
هۆشیاریی نیشتیمانی و نەتەوەیی چەسپاند بوویان، 
كە بەرامبەر ئ������ەوی دیكەیەكی دیاری كراو قوت 
كرانەوە، لە كات و ساتێكدا پێی گوترا ئیستیعمار، 
پاشان زایۆنیزم ئنجا ئیمپریالیزم و پاشان پاشكەوتن 

و ئنجا لاسایی كردنەوە..
ئەم ئامادە نەبوونەی هێما و س������یمبوڵ، هەروەها 
ئەو وابەستەگییە بە واقیعی كردەنییەوە، رەنگە لە 
بنەڕەتدا بۆ خەسڵەتی ئەو »یەكبوونە« بگەڕێتەوە، 
ك������ە زادەی ئ������ەو دیدارانەی نێ������و گۆڕەپانەكان و 
ئ������ەو تەكنیك������ی پێكەوەڕۆییانەی بۆ س������ازدانی 
گردبوونەوەكان ب������ەكار هێندرا. ئەویش وەك دەزانین 
بڵاوكراوەیەك نەبوون دابەشیان بكەن، نە كۆبوونەوەش 
بوون و گرێ بدرێن، نە ش������انە بوون و رێك خرابن، 
بەڵكوو دیداری س������ەر ت������ۆڕی ئینتەرنێت بوون و 
تەكنیكی نوێی پێكەوەڕۆیی دەس������تەبەری كردووە، 
ماڵپەڕەكان������ی كۆمەڵایەتی لە رێ������ی ئینتەرنێتەوە 

بواریان پێ دا.
كەوات������ە ئەوانە پەیوەندی بوون لە قوڕ و كانێكی 
نوێ، نەك دەروێش������ایەتییەكی ئایدیۆلۆژی و، نە 
پەیوەندیگەلێكن كە  بەڵكوو  هاوكاریی چینایەتی، 
شۆڕش������ی زانیاری بواری پ������ێ دەدات، ملكەچی 
لۆژیكی سەنترالیزە بوونی كەشگەلی باویش نابن، 
هەروەه������ا ملكەچی جەمس������ەربەندیی بڕیارگەلی 
باویش نابن. بەرامبەر بە مۆركی »س������توونیانە« 
كە خەسڵەتی پلەبەندی و پەیوەندیی ئاساییانە بوو، 
خۆمان لە ئاس������ت پەیوەندیگەلی »ئاسۆییانە«دا 
بینیی������ەوە، كە زۆر جار س������نووری كۆمەڵایەتی و 

نیشتیمانی تێدەپەڕێنێت.
 چونكە ئامرازگەلی نوێ »خاوەن كاریگەریی 
دووسەرە«، بە پێچەوانەی كۆن و نەریتی »خاوەن 
ی������ەك رەوت و س������ەمت«، ك������ە پێكەوەڕۆییەكی 
»س������ەنتراڵانە« بەدی دەهێنێت، ل������ە چاوگێكەوە 
دەردەچێت و روو لە جەماوەر دەكات، بوار بە تاكەكان 
دەدات، ك������ە لە زەمانێكی كردەنی������دا لە نێو یەكدا 
ل������ە كارلێكدا بن. خۆ ئەگ������ەر ئامرازەكانی یەكەم 
لەگەڵ چەمكەكانی ئایدیۆلۆژیا و بانگەش������ەی 
ئایدیۆلۆژی و بڵاو كردنەوەی بیردا گونجاو بووبن، 
ئ������ەوا دووەمیان، لەبەر ئ������ەوەی بەندە بە چەمكی 
ئاڵوگۆڕەوە، ئەوا بوار بە تاكەكان دەدات، نەك بیریان 
بۆ دابدەن و را دەرخوارد بدەن، بەڵكوو دایان بهێنن، 
یان بە لای كەمەوە بەشداری كردن لەو داهێنانەدا. 
ب������ە دیوێكی دی، ئەگەر ئامرازگەلی نەریتی كار 

بۆ »دروست كردنی رای گش������تی« دەكەن، ئەوا 
ئامرازگەلی نوێ پێش������ینە بە )تایبەت( بە س������ەر 
)گش������تی(یەوە دەدات، تاك بە س������ەر كۆمەڵەوە، 
هەروەه������ا »بۆ ئاڵوگۆڕ كردنی را لە بری دادان و 
گوتنەوە«. ئەو لە بنەچەدا »لە خزمەتی گوتاری 
عەقڵدا دەبێت پتر لەوەی لە خزمەتی گوتاری )را(
دا بێت«. بەڵام عەقڵی رەخنەیی نییە كە وابەستەی 
بە هەردوو كرداری دادگایی كردن و لێك هەڵوارین 
رۆن������را بێت، بەڵكوو ئەو عەقڵێك������ە كۆمپیوتەر لە 
قاڵبی داوە، كە ئی������دی پەیوەندیی نوێ لە نێوانی 
ت������اك و خودی خۆی، لە نێوانی خۆی و رابردووی 
خۆی، لە نێوانی خۆی و زمانەوە دەئافرێنێت، بەڵام 
ل������ە بنەڕەتدا لە نێوانی خ������ۆی و ئەوانی دیكەیە. 
»ئەم������ەش وای لە هەندێك ك������ەس كرد كە رازی 
نەبێت ئەو پەیوەندییانەی زادەی پەیوەندی لە رێی 
ئەو ماڵپەڕانەوە كە پێیان دەگوترێت )كۆمەڵایەتی(
ن، بە پەیوەندی������ی كردەنیی كۆمەڵایەتی دابنێن«، 
یان دروس������تتر ئەوەی كە پەیوەندی و برادەرایەتی 
بن. ئەو وەك پێكەوەڕۆییەك بێت لە جۆرێكی نوێ. 
بۆیە ئەوانە س������وورن لە س������ەر ئەوەی كە ئەوانەی 
دابەزینە نێو گۆڕەپانەكان بە »گرووپ: كۆمەلأ« 
ناویان نەبن و بەو ناوەش نەیانناس������ن، بەڵكوو هەر 
بەوەندە بەس������ی لێ دەكەن كە دەڵێن »خەڵكانێكی 
زۆر و زەوەند« كە زادەی دەس������ت پێشخەریی لاوانە 
بوون و مۆركێكی جیهانیگرانە و گریمانەییانەیەكی 
فرە تایبەتیان ه������ەس، هەروەها »لەبارەی گریمانە 

تەكنیكێك كە دابەزییە گۆڕپانەكانەوە«.
ئەگەر تەكنیك������ی تازەی پێكەوەڕۆییانە لەگەڵ 
بانگەش������ەی ئایدیۆلۆژیانە بە فۆرمی نەریتیانەی 
ناكۆك و دژ بێت، جا لەبەر ئەوەی ش������تی واقیعی 
تێكەڵ بە شتی گریمانەیی دەكات، ئیدی واقیع بە 
رووی مومكیندا دەكاتەوە، هەروەها هەندێك )نەرێ(
ش دەخاتە نێوییەوە، بە بێ ئەوەی بەوەی كە دەبێ 
ببێت، بەرامبەری بدات������ەوە. فەزای دیجتاڵ تۆڕە 
فەزایەكی پێكەوەڕۆی������ە، ئەو وەك هەموو تۆڕەكان 
رایەڵ������ە، بەڵام رایەڵەیەكی پ������ەرت و بڵاو، یان بە 
لای كەم������ەوە ف������رە داو و دەزووی پەرت و بڵاوە. 
ئەمەش وابەستەی خەسڵەتەكەیەتی، بەڵام هەروەها 
بۆ كرانەوەی بێ سنووریشی. سەرباری ئەوەی لەم 
حاڵەتەدا مۆركی یاخیانەی تەقیوی تەكاندەریشی 
هەیە. بۆیە توانیی باز بە س������ەر هەموو شێوەكانی 
سانسۆردا بدات، ئەوەی لێشی دەترسین ئەوەیە، كە 
ئەو بەرەڵڵاییە بگاتە ئەو ئاستەی كەشی بەهارەكە 

بشێوێنێت..

* بیرمەندی مەغریبی و ئوس������تادی فەلسەفە 
لە زانكۆی ربات

ئەوانە پەیوەندی 
بوون لە قوڕ و 

كانێكی نوێ، نەك 
دەروێشایەتییەكی 

ئایدیۆلۆژی و، 
نە هاوكاریی 

چینایەتی، بەڵكوو 
پەیوەندیگەلێكن 

كە شۆڕشی زانیاری 
بواری پێ دەدات، 
ملكەچی لۆژیكی 

سەنترالیزە بوونی 
كەشگەلی باویش نابن

ئەگەر ئامرازگەلی 
نەریتی كار بۆ 
»دروست كردنی 

رای گشتی« دەكەن، 
ئەوا ئامرازگەلی 
نوێ پێشینە بە 
)تایبەت( بە سەر 
)گشتی(یەوە دەدات

لەهەر وڵاتێكدا، دوا بەدوای دەرچوون و پەسەندكردنی 
یاس������ای وەبەرهێنان، دووكاری دیك������ە ئەنجام دەدرێن، 
یەكەمیان دەرچوواندنی یاسای پاراستن و چاككردنی 
ژینگەیە كەدەبێت پێش یاس������ای وەبەرهێنان بكەوێت، 
دووەمیان یاسای بنیاتنانی شاری پیشەسازییە كەدەبێت 
لەدوای یاس������ای وەبەرهێنان یەكس������ەر ئامادەبكرێت، 
چونكە لەگەڵ ئەم پەسندكردنی یاسای وەبەرهێنانەدا 
یەكسەر كۆمپانیا بیانییەكان و سەرمایەدارانی ناوخۆ 
دەكەونە خۆ بۆدانان و دامەزراندنی كارگەو دەستكردن 
بەپڕۆژەكانی������ان، بۆیە لەم حاڵەتەدا دەبێت ش������ارێكی 
پیشەس������ازیی یان زیاتر بنی������ات بنرێت لەهەر هەرێم و 

وڵاتێكدا لەبەر ئەم هۆیانەی لای خوارەوە:-
1- ڕێگرتن لەپەرش و بڵاویی كارگەكان. 

2-  كەمكردنەوەی پیس بوونی ژینگە، لەڕێگەی 
دوورخستنەوەیان  لەشارێكداو،  كارگەكان  كۆكردنەوەی 

لەدانیشتوانی شارەكان. 
3- دۆزینەوەی هەلی زیاتری كاركردن بۆ بێكاران. 
4- بەئاس������انی خزمەتگوزاریی پێویست لەشارێكدا 

دابین دەكرێت بۆ كارگەكان. 
5- كارگە جۆراوجۆرەكان بەهۆی بوونیان لەشارێكی 

پیشەسازیدا ئاسانتر كاری یەكتر تەواو دەكەن. 
6- كەمكردنەوەی تێچووی باركردن و گواستنەوەو 

هەڵگرتنی بەرهەمی كارگەكان. 
7- كەمكردن������ەوەی تێچ������وون و زیادكردنی قازانج 

بەكەمترین تێچوو. 
لەش������اری پیشەس������ازیدا كەدەبێت ڕووبەرێكی زۆر 
گەورەی بۆ دابین بكرێت، پێویستە ئەم خزمەتگوزاریانە 
هەب������ن بۆ ت������ەواوی س������ەدان كرێ������كارو فەرمانبەرو 

ئەندازیارانەی كەلەوێدا كاردەكەن، وەك: 
دەزگای بەرگری شارس������تانی، بنكەی پەیوەندیی 
نێودەوڵەتی������ی، بان������ك، بنك������ەی پۆس������تەو گەیاندن، 
و  بەنزینخان������ە، مزگ������ەوت  چێش������تخانە، هۆتێ������ل، 
پەرس������تگا، س������ەنتەری تاقیگەی ژینگەیی، تۆڕی 
ڕێگاوبانی باش، خزمەتگوزارییە سەرەكییەكانی وەك 
ئاو، كارەبای بەردەوام، وێس������تگەی چارەس������ەركردنی 
پاش������ماوەی كارگەكان، ئاوەڕۆ، سەنتەری بازرگانی و 
شوێنی حەوانەوە، باخچەو پشتێنەی سەوز، سەنتەری 

كارگێڕیی..هتد
هەروەه������ا جۆری ئ������ەو كارگان������ەش دەكرێت پۆلێن 
بكرێ������ن بۆ كارگەكان������ی بەرهەمهێنان������ی چیمەنتۆو 
مەڕمەڕو س������یرامیك و كاش������یی و، هەروەها نیكل و 
مس و كانزاكانی دیكەو، دواتر ماددە كیمیاوییەكان و 

پلاستیك و نایلۆن. هتد
قەبارەی ئەو كارگانەش دەكرێت لە هەر سێ ئاستی 

گەورەو مامناوەندیی و بچووكدا بن. 
سەبارەت بەشوێنی ئەو شارە پیشەسازییەش پێویستە 

ڕەچاوی ئەم خاڵانەی خوارەوەی تێدا بكرێت: 
تۆبۆگرافی������ای ناوچەكە، ئاڕاس������تەو جوڵەی با، 
دووریی لەدانیش������توانەوە، كارنەكردنە سەر شوێنەكان، 
ژێرخانی باش لەبوونی پێداویس������تییە س������ەرەكییەكان، 

دووری لەزەوی و زارە كشتوكاڵییەكان...هتد
ب������ۆ دامەزراندن������ی ئەم ش������اری پیشەس������ازییەش 
هەماهەنگی������ی نێ������وان وەزارەتەكانی پیشەس������ازیی و 
ش������ارەوانیی و ژینگە، بەلای كەمەوە زۆر پێویس������تە، 
چونكە شاری پیشەسازیی پێداویستیەكی سەردەمەو، 
هەردەبێت بنیات بنرێت و، ش������ارو ش������ارۆچكەكانیش 

لەناوچەی پیشەسازیی رزگار بكرێن. 
ئەمڕۆ زانس������تی ژینگە دەڵێت بۆئەوەی ژینگەی 
شارەكان بێ زیان بن پێویس������تە ژینگەی شارۆچكەو 
قەزاو ناحیەو گوندەكانیش س������ەلامەت و بێ زیان بن، 
چونكە ناكرێت لە پڕۆژەكانی پەرەپێداندا تەنها ش������ارە 
گ������ەورەكان ڕەچاوبكرێن و، ئەوانی دی پش������ت گوێ 
بخرێن، بەتایبەت كە زۆرێك لەو ناوچە پیشەس������ازییانە 

دەكەونە نزیك ئەو شارو شارۆچكەكانە .
لەئێس������تاو ئایندەدا دەس������تكردن بەدانانی نەخشەی 
بنچینەی������ی ئەو ش������وێنانەو، دیاریكردن������ی ڕێگەوبان 
و س������نوورە كش������توكاڵیەكان و ڕێڕەوی ئ������اوەڕۆكان و 
پێداویس������تیەكانی ئاین������دەو ڕێگەی گەشەس������ەندنی 

خانووبەرە لە ئەركە لەپێشینەكانن.
زۆرێك ل������ە كۆمەڵگەكانی دەرەوەی ش������ارەكان كە 
لەكات������ی خۆیدا ڕەچاوی پێگ������ەی جوگرافی نەكراوە 
لەهەڵبژاردنیان بۆ نیشتەجێبوون لە زۆر ڕووی ژینگەیی 
و تەندروستیەوە، پێویس������تیی زۆریان بەپاراستن هەیە 
لەزیانی ئ������ەو كارگەو پڕۆژانەی كە لەنزیك ئەوانەوەن 
وەك پڕۆژەكانی پەلەوەرو، كارگەكانی قیڕو ڕۆنی كۆن 
چارەسەركردن و كارگەكانی بەرهەمهێنانی چیمەنتۆ و 

بەرد شكاندن و گەچ بەرهەم هێنان.
ئەم������ە جگە لەپێویس������تیی پاراس������تنی ش������وێنی 
نیشتەجێبوونیان بەپەرژینی سەوزو زیادكردنی ڕووبەری 
س������ەوزایی و باخچەكان كەكاریگەریی زۆریان دەبێت 
لەسەر گلدانەوەی تەپ و تۆز لەسەر دانیشتوانی ئەو 
شوێنانەو شارەكانیش، چونكە پاراستنی ڕاستەقینەی 
ژینگەی شارە گەورەكان لەپاراستنی ژینگەی قەزاو 

ناحیەو گوندەكانی دەورووبەرەوە دەست پێدەكات.   

عەبدولڕەحمان سدیق

شارێكی پیشەسازیی، نەك ناوچەی 
پیشەسازیی لەشارەكاندا

د. رەفیق عەبدولسەلام
وەزیری دەرەوەی تونس بۆ گوڵان:

حكومەتی ئیئتلافی رووبەڕووی 
ئاستەنگ دەبێتەوە، بەڵام لە تاك 

حزبی باشترە

سەپاندنی پۆشینی حیجاب و قەدەغە كردنیشی 
هەڵەیە، تونس پارێزگاریی لە فرەیی خۆی دەكات

دكتۆر رەفیق عەبدولس������ەلام یەكەم وەزیری دەرەوەی تونس لە یەكەم حكومەتی دیموكراتی، ئەكادیمیس������ت و توێژەرێكی دیارە 
لە زانس������تە سیاس������ییەكان و یەكێكە لە ئەندامانی حزبی نەهزەی ئیسلامی، زاوای ش������ێخ راشد غەنوشی سەركردەی حزبی 
نەهزەی ئیس���ل��امیی تونسیی، وای دەبینێت كە ئەوەی حكومەتەكەی هەوڵی هێنانەدیی سەقامگیری راستەقینەیە، نەك ئەو 
س������ەقامگیرییەی كە لە سەردەمی سەرۆكی پێش������وو زەینولعابدین بن عەلی كە لەسەر هێز و چەوسانەوە وەستاوە، و دەیەوێ 
ئەزموون������ە بچووكەكەی وڵاتەكەی كاریگەریی ئیجابی هەبێت لەس������ەر تەواوی بارودۆخی عەرەب������ی و وڵاتە عەرەبییەكان 
هەموویان بە ئاراس������تەیەكی راست بڕۆن بەرەو ژیانی دیموكراسیەتی هاوسەنگتر بۆ ئەوەی هەڵەی )ئیستیسنای دیموكراسی 

عەرەبی( بسەلمێنێت.
ئەم بەرپرس������ە تونس������ییە دانی بەوە نا كە حكومەتی وڵاتەكەی رووبەرووی گرفتی ئابووری گەورە بۆتەوە بەهۆی میراتی نا 
یەكس������انی نێوان ناوچەكانی تونس و لەبەر ئەوەی داواكارییەكانی گەنجانی تونس زۆر بەرز بوونەتەوە و چارەسەری خێرایان 
دەوێ بۆ گرفتەكانیان، كە ئەمەش لە توانای حكومەتدا نییە، ئەو حكومەتەی كە بەڵێنیان پێدەدا بەو پەڕی نەزاهەی و بە 

دەستێكی پاك كار بكات بۆ خزمەت كردنی بەرژەوەندییە نیشتمانییەكانی.

دیمانە: ئەسما ئەلحوسەینی

* ئ������ەو فاكتەرانە چین ك������ە بوونە هۆی 
تەقینەوەی شۆڕشی تونسی و چۆن توانیی 
بەو ماوە كەمە ئەم خەڵكە لە دەوری خۆی 

كۆ بكاتەوە؟
- ل������ە م������اوەی دەیەها س������اڵدا زۆر ئاو لە 
رووباری سس������تی عەرەبیدا رۆیشتن، بۆیە 
پێویست بوو لە س������اڵانی هەشتاكانەوە ئەم 
شۆڕشانە روویاندابا، لەو كاتە كە بارودۆخی 
سیاس������ی ع������ەرەب تێكچ������وو، جۆرێك لە 
چەقبەس������تووی و دواكەوتن باڵی بەسەردا 
كێش������ا و تەنانەت ش������ەرعیەتی س������ەركردە 
مێژووییەكان بوونیان نەما كە سەركردایەتی 
قۆناغێكی ئازادی دژی ئیستیعماریان كرد 
وەك جەمال عەبدولناسر و حەبیب بۆرقیبە و 
چەند س������ەركردەیەكی نوێ شوێنیان گرتەوە 
كە ش������ەرعیەت و دیدگا و س������تراتیژیەتیان 
نەبوو و لە بنەڕەتدا ش������یاو نەبوون بۆ گرتنە 
دەستی دەسەڵات لەو وڵاتانە بەو قورساییە 
و بارودۆخ������ی وڵاتیان، ئ������ەوەی لە تونس 

روویدا لە رۆژی 17ی دیسێمبەر سەرەتای 
تروسكەی شۆڕشەكانی بەهاری عەرەبی و 
ئەوەی ئەو شۆڕشانەی محەمەد بۆعزیزی 
و ش������اری بوزێ������دی بوو كە ب������ە یەكێك لە 
شاكارەكانی شۆڕشە عەرەبییەكان بوون، ئەم 
جوڵانەوە نارەزاییە بە رووخانی سەری رژێمی 
تونس كۆتایی هات، بەم������ەش ئەم رووداوە 
ب������ووە رووداوێكی  لە رووداوێكی ناوخۆیی 
عەرەبی بێوێنە، بەمەش سەدا و كاریگەری 
راس������تەوخۆی لەسەر میس������ر و لیبیا ئینجا 
بۆ یەمەن و لیبیا، ئەمەش نیش������انەی پێك 
بەستوویی و نزیك بوونی جیهانی عەرەبییە، 
كاتێك ش������ۆڕش گواس������ترایەوە بۆ میس������ر 
كاریگەرییەكەی فراوان، لەبەر قورس������ایی و 
سەنگی دیمۆگرافی و ستراتیژی گەورەی 

میسر.
* لە كاتی روودانی شۆڕش������ی تونس������ی 

گەورەترین هەڕەشەی چ بوو؟
ل������ە  ترس������ی  قەزاف������ی  -لەس������ەردەمی 
كاریگەرییەكان������ی شۆڕش������ی تونس هەبوو 
و دەس������تی بە چالاكی كرد ب������ۆ تێكدانی 

بارودۆخ������ی ناوخۆی تون������س، بەڵام كاتێك 
ش������ۆڕش گەیش������تە میس������ر ئێمە دڵنیایی 
زۆرترمان بۆ دروست بوو، چونكە كاریگەری 
سیاس������ی و ستراتیژی میسر گەورەتر بوو و 
میسر بە بۆسەڵەیەك دادەنرێت كە بارودۆخی 
عەرەبی پ������ێ دەپیورێت، ئەگەر راس������ت و 
تەندروس������ت بوو ئ������ەوا بارودۆخی عەرەبی 
تەندروس������تە، بەپێچەوان������ەوە ئەگەر نا روون 
بوو ئەوا بارودۆخی عەرەبی بە گش������تی نا 
روون دەبێت، بۆیە هەڵگیرس������انی شۆڕش لە 
میسر فشارەكانی سەر شۆڕشی ئێمەی كەم 

كردەوە.
* ئ������ەو ئاس������تەنگانەی چین ك������ە دوای 

سەركەوتنی شۆڕش رووبەرووتان بوونەوە؟
-شۆڕش������ی تونس تا رادەیەك������ی زۆر نەرم 
ب������ووو خوێن������ی زۆری تیدا ن������ەڕژا و ئەو 
ئاس������تەنگانەی رووبەروومان دەبنەوە كەم و 
پێوانەیین بەبەراورد لەگەڵ ئەوەی بە دەستمان 
هێناوە، سەرەڕای ئەوەی كە تونسییەكان بە 
دەستییەوە دەناڵێنن بەهۆی بوونی حاڵەتێكی 
ناتەندروست لە گەشەپێدانی نایەكسان لەنێوان 
ناوچە جیاجیاكانی تونس كە پێویست دەكات 
هەوڵی گەشەپێدانی زیاتر و تایبەت بدرێت 
بۆ بوژان������ەوەی ناوچە پەراوێز خراوەكان، بۆ 
ئ������ەوەی بارودۆخی ناوچ������ەكان لە یەكتری 

نزیك ببێتەوە.
* لەنێو وڵاتانی بەهاری عەرەبی تونس لە 
هەموو وڵاتانی دیكە بە باشتر دادەنرێت لە 
تێپەڕاندنی قۆناغی گواستنەوە و هێنانەدیی 
كەش������ێكی دیموكراسی، چۆن توانیوتان ئەم 

قۆناغە تێپەڕێنن؟
- هەوڵماندا بەو پەڕی حیكمەتەوە ئیدارەی 
قۆناغی گواستنەوە بكەین ئەویش لە رێگای 
دانانی س������ەرۆك و حكومەت و دەستەیەكی 
كاتی بۆ بەرگری كردن لە شۆڕش، لە 23 
ی ئۆكتۆبەر یەكەم هەڵبژاردنی دیموكراسی 
ئەنجام������درا لە تون������س و دەتوان������م بڵێم لە 
وڵاتانی عەرەبیش، حكومەتێكی ئیئتیلافی 
پێكهێنرا لە س������ێ هێزی سەرەكی ئەوانیش 
حزبەكانی نەهزە و كۆنگرە لە پێناو كۆماری 
و تەكەتول، ئەمەش بە نموونەیەك دادەنرێت 
بۆ تونس و وڵاتانی عەرەبی لەم قۆناغەدا، 
چونكە واپێویس������تە لە قۆناغی گواستنەوە 
لە وڵاتەكانمان ب������ە رۆحیەتی هەماهەنگی 
و هاوبەش������ی و ب������ە رۆحیەت������ی تەوافوقی 
نیشتمانی بەڕێوە ببردرێت لەجیاتی تاكڕەوی 

و تاكە حزبی.
* بۆچ������ی ب������ەو ش������ێوەیە حكومەتێك������ی 

ئیئیتلافیتان پێ باشتر بوو؟

- ئەنجامەكانی هەڵبژاردن مایەی رەزامەندی 
هەموو حزبەكان و سەرتاپای گەلی تونسی 
بوون، ئیئیتلافی سیاسیی نێوان هەرسێ حزبە 
سەركەوتووەكەی هەڵبژاردن )نەهزە و كۆنگرە 
لەپێناو كۆم������اری و تەكەتول( نموونەیەكی 
باش������ە بۆ بەڕێوەبردنی ئیدارەیەكی هاوبەش 
بۆ تون������س لەم قۆناغەدا كە پێویس������تی بە 
گیانی هەماهەنگی و تەوافوقی نیشتمانیی 
وبەشداری كردنە، و سەرەڕای ئاستەنگەكان 
كە رووب������ەرووی حكومەتەكانی ئیئیتیلافی 
نیش������تمانی دەبنەوە، ب������ەڵام ئەلتەرناتیڤێكە 
كەمتری������ن زیانی هەیە لەجیاتی تاكڕەوی و 
بە دەس������تەوە گرتنی دەسەڵات لەلایەن تاكە 
حزبێك������ەوە، ئەمەش ئ������ەوە دەگەیەنێت كە 
رووب������ەرووی گرف������ت نەبووینەتەوە، چونكە 
حكومەتە ئیئیتیلافیەكان رووبەرووی هەندێك 
گرفت دەبنەو، بەڵام باشترین ئەلتەرناتیڤە و 
كەمتری������ن زیانی هەیە لە تاكڕەوی، چونكە 
ئەم قۆناغە پێویستی بە پلەبەندییەك هەیە.

* بەڵام ل������ە تونس تا ئێس������تاش رێپێوانی 
ناڕەزایی هەیە؟

-گرفتەك������ە لەوەدایە ك������ە داواكارییەكانی 
گەنجان������ی تون������س زۆر ب������ەرز بوونەتەوە و 
چارەس������ەری خێرای بروسكە ئاسایان دەوێ 
ئەم������ەش لە توانای ئێمەدا نییە، بەڵام ئێمە 
بەڵێنمان بە گەلی خۆمان داوە كە بە نەزاهە 
و دەس������تپاكی كار بكەین ب������ۆ بەرژەوەندی 
نیشش������تمانی، ئەم حكومەت������ە رەزامەندی 
زۆرترین بنكەی كۆمەڵایەتی و جەماوەری 
ب������ە دەس������هێناوە، چونك������ە حكومەتێك������ی 
ئیئیتلاف������ی نیش������تمانییە، دوای ئ������ەوەی 
لە قۆناغی ش������ەرعیەتی شۆڕش������گێڕییەوە 
ش������ەرعیەتی گەلی  قۆناغ������ی  چووین������ە 
دیموكراس������ی لەس������ەر بنەمای هەڵبژاردنی 
گەل و سندوقەكانی هەڵبژاردن و متمانەی 
خەڵك بە حكومەتێكی هەڵبژێردراو ئەمەش 
یەك������ەم حكومەتی هەڵبژێ������ردراوە لە تونس 
دوای بەدەس������تهێنانی سەربەخۆیی لە ساڵی 

.1956
* ئەولەویات������ی حكومەتەكەت������ان چییە لە 

قۆناغی داهاتوودا؟
- هەوڵ دەدەین س������ەقامگیریی راستەقینە 

لێدوانەكانی غەنوشی 
تەحریف كراون و هەر 

دەوڵەتێك تایبەتمەندێتی 
خۆی هەیە و گرفتەكانمان 

كەم نین

هەوڵ دەدەین بۆ 
سەقامگیرییەكی راستەقینە 
لە تونس نەك بە رێگای هێز 

سەركوت كردن

ل������ە تون������س بەدەس������ت بهێنین ن������ەك ئەو 
سەقامگیرییەی لە تونس هەبوو لەسەردەمی 
س������ەرۆكی پێشوو زەینولعابدین بن عەلی كە 
لەسەر هێز و ستەم و پۆلیس بونیاد دامەزرا 
بوو و زۆر لە بێدەنگییەكی نێو گۆڕ دەچوو، 
لە  ئیجابییە  ئەم گۆڕانكاریی������ە  هیوادارین 
تون������س كاریگەری ئیجابی هەبێت لەس������ەر 
ت������ەواوی بارودۆخی عەرەب������ی و وڵاتانی 
عەرەبی بە ئاراستەیەكی راستدا بڕۆن بەرەو 
ژیانێكی دیموكراسی هاوسەنگتر بۆ ئەوەی 
هەڵەی )ئیستیسنای دیموكراسی عەرەبی( 

بسەلمێنێت. 
* پێتوایە گۆڕانكاری حەتمییە لە هەموو 

وڵاتانی ناوچەكە؟
-ئاراس������تەیەك بەرەو گۆڕان ل������ە ئارادایە، 
ئەمەش هەڵبژێردراوی راست و سەركەوتووی 
هەموو وڵاتانی عەرەبییە و ئەوەی ئەگەری 
سەركەوتنی زیاتر دەكات ئەوەیە كە گەلانی 
عەرەبی بە سیاسی كراون و خاوەن توانایەكی 

زۆرن لە زیرەكی و وشیاری.
* بارودۆخی میس������ر چۆن هەڵدەسەنگێنی 

دوای شۆڕش؟
- س������وپاس ب������ۆ خ������وا میس������ر ئێس������تا بە 
ئاراس������تەیەكی دیموكراسی هەنگاو دەنێـت، 
سەرەڕای ئەو ئاس������تەنگ و بەربەستانەی 
كە هەیە، پێموایە ل������ە دوای هەڵبژاردنەكان 
بە ئاراس������تەیەكی دیموكراس������یدا دەڕوات و 
لەوانەیە ئەنجامەكان������ی هەڵبژاردن بە دڵی 
هەموو لایەك نەبن، بەڵام گوزارشت دەكات 
لە ئیرادەی تەواوی گەل، تونس میسرێكی 
بچووككراوەی������ە و پێوەندیی������ە بەهێزەكان������ی 
نێوان ئەم دوو وڵات������ە و نزیك بوونەوەیان بۆ 
مێژوویەكی دوور و درێژ دەگەڕێتەوە، چونكە 
لە هەردووكیاندا چاكس������ازی دەستی پێكرد 
ل������ە فەزای عەرەبیدا، پێموایە كە ئەزموونی 
ئیئیتلاف������ی رەنگە  ل������ە حكومەتی  تونس 
هەمان ئاراس������تە بێت لە میسر لە قۆناغی 
داهاتوو و زۆر گرنگە حكومەتی داهاتوی 
میسر ئاراس������تە و هزری سیاسی جیاواز لە 
خ������ۆی بگرێت، چونك س������وودی گەورە لە 

هاوسەنگی و فرەیی ژیانی سیاسیدایە.
* ئەی هاوكارییەكانی رۆژئاوا بۆ تونس؟

-گوێبس������تی زۆر ل������ەو بەڵێنان������ە بووی������ن 
ك������ە وڵاتان������ی ئەوروپای������ی س������ەبارەت بە 
لەجیهانی  دیموكراترات������ی  پاڵپش������تیكردنی 
عەرەبی دابوویان ك������ە مەزەندە دەكرا بە 20 
ملیار دۆلار، لەمبارەشەوە تونس نموونەیەكی 
باش بوو، بەڵام لە رووی پراكتیكیەوە هیچ 

كام لەو بەڵێنانەمان نەبینی .

* ئای������ا ئەو بارودۆخەی ئێس������تا س������وریا 
تونس������ەوە  لەلای������ەن  چ������ۆن  تێیكەوت������ووە 

هەڵدەسەنگێنرێت؟
لە هاوسۆزی زیاتر هیچمان لەبەردەستدا نییە 
تاوەكو پاڵپش������تی گەلی سوریاو داواكارییە 
رەواكەی بكەین، ئەو گەلەی شایەنی هەموو 
دیموكراتی و مافێكی مرۆڤن، ئومێدیشمان 
زۆرە س������وریا ئەو مەرگەس������ات و بارودۆخە 
ناهەموارە تێپەڕێنێت لەڕێگای چارەسەرێكی 
گونج������اوی عەرەبی������ەوە بەكەمترین زیانی 

مرۆیی و ماددی و رژاندنی خوێن.
* مەترس������یەكی زۆر هەی������ە بەوەی گروپە 
لەناوچەكەدا هەڵكش������ێن و  ئیس���ل��امیەكان 
بەرهەمی شۆڕش������ی س������وریا ب������ۆ خۆیان 

بچننەوە؟
زۆربەی ئەو مەترس������یانەی س������ەبارەت بە 
گروپ و لایەنە ئیسلامیەكان باس دەكرێت 
هیچ پاس������اوێكی نییە، ئەوان بوونەوەرێكی 
میتافیزیق������ی نین، بەڵكو ئەو كەش������وهەوا 
سیاسیەی كە كاری تێدا دەكەن ئاراستەیان 

دەكات و كۆنترۆڵیان دەكات .
* لەگەڵ هەڵكشانی رۆڵی )حزبی نەهزەی 
ئیسلامی( كە بەڕێزت ئەندامی تێیدا. ئایا 
رۆڵی ئافرەتی تونسی لەكاروچالاكی گشتی 

و سیاسی روو لەكەمبوونەوە دەكات؟
بەپێچەوان������ەوە لەداهاتوویەكی نزیك كار بۆ 
پاڵپش������تیكردن و پاراستنی دەستكەوتەكانی 
ئافرەتان������ی تون������س دەكەی������ن، تەنانەت لە 
ئەنجومەنی دامەزراندن ژمارەی ئەو ئافرەتە 
هەڵبژێراوانەی چوونەتە ناو ئەو ئەنجومەنەوە 
گەیش������تۆتە 49 ئافرەت، ك������ە ئەمە جێی 
تونس������ە،لەحكومەتی  ئافرەتانی  ش������انازی 
نوێش������دا ئافرەتان بە2 وەزی������ر و 2 كاتبەی 

دەوڵەت بەشدارن .
* ئەی س������ەبارەت بە بەكاریگەری گروپە 
سەلەفیەكان لەتونس، كە لەم دواییەدا لەپشت 

نانەوەی چەندین كێشەوە بوون ؟
بەڵێ چەن������د گروپێكی س������ەلەفیمان هەیە 
ك������ە كاریگەرییان س������نووردارو دیاریكراوە. 
میانڕەوی ئاراستەی گشتی تونسە، بوونی 
چەند گروپێكی بچووك لێرەو لەوێ و لەناو 
ئەم گروپ و ئەو گروپ������دا كاردانەوەیەكی 
ئەوتۆی������ان نابێت، ئ������ەوەی رووی������دا چەند 

ژمارەیەك  بەه������ۆی  بوو  بەگژداچوونێ������ك 
مونەقیبە.

* چ������ۆن دەڕوانن������ە لێدوانەكان������ی گروپە 
ئیس���ل��امیەكان كە س������ەبارەت بەجلپۆشینی 

ئافرەتانی موسڵمان دەیدەن؟
ش������ێوازی جۆراوجۆری ژیان پێویس������تە بۆ 
ئازادی تاكەكەسی بەجێبهێڵدرێت، سەپاندنی 
حیج������اب هەڵەیەو رێگرتن لە پۆشینیش������ی 
هەڵەی������ە، تون������س بەپارێزگاریك������ردن ل������ە 
شێوازی جۆراوجۆری ژیان و رەنگاورەنگی 
خۆی دەمێنێتەوە، لەبەر ئەوەی سروش������تی 

كۆمەڵگای تونس وا دەخوازێت .
* ئایا ئێوە هەر مكوڕن لەس������ەر داواكاری 
بەدەس������تەوەدانی زەی������ن ئەلعابدین بن عەلی 
سەرۆكی پێش������ووی هەڵهاتووی تونس، ئایا 
ئ������ەو داواكارییەی  ئەگەر بێتوو س������عودیە 
ئێوەری رەتكردەوە هەڵوێستان چی دەبێت ؟

پەیوەندیەكانمان لەگەڵ سعودیە زۆر باشەو 
داواكردنی بەدەس������تەوەدانی زەین ئەلعابدین 
بن عەلی سەرۆكی پێش������ووی هەڵهاتووی 
تونس مافێكی رەوایە، ئەم داواكارییەش لە 
ڕێ������گای دامەزراوەكانی قەزائی و دادگاوە 
جێبەج������ێ دەكرێت، كە لەپ������اڵ داواكردنی 
بەدەستەوەدانی سەرۆكی پێشووی تونس كار 
بۆ گەڕاندنەوەی پارەو سامانە دزراوەكانیش 
دەكات، بەڵام مەس������ەلەی بەدەس������تەوەدانی 
بن عەل������ی نابێت������ە ئاس������تەنگێك لەبەردەم 
پەیوەندییەكانمان لەگەڵ س������عودیە، كە زۆر 
مەبەس������تمانە ئەو پەیوەندیانە پتەوبكەین و 

لەئاستێكی هەماهەنگی بێت.
* ئای������ا توانیوتان������ە كاریگەری س������لبی 
لێدوانەكانی بەڕێز راش������د ئەلغەنووشی كەم 
بكەنەوە دەرب������ارەی حەتمیەتی گۆڕانكاری 
دیموكراسی لە وڵاتانی كەنداوی عەرەبی؟

ئێمە پەیوەس������ت نی������ن ب������ە كەمكردنەوەی 
سەركردەكانی  لێدوانەكانی  كاریگەرییەكانی 
جەماوەرییەكان، بەڵكو ئێمە تەنیا گرنگی بە 
لێدوانە رەسمییەكانی سەركردە سیاسییەكانی 
حكومەت دەدەین، بەڵام بۆ سەلماندنی حەق 
دەڵێم لێدوانەكانی غەنوش������ی تەحریف كران، 
چونكە س������ەرەڕای زەروریەتی گۆڕانكاری 
ئەوا ه������ەر وڵاتێكی عەرەبی تایبەتمەندێتی 
خ������ۆی هەیە، و لە ئەولەویات������ی ئێمە نییە 
دەست بخەینە نێو كاروباری ناوخۆی كەس، 
چونكە خۆم������ان ئەولەویات و گیروگرفتی 

خۆمانمان هەیە.

زۆر گرنگە حكومەتی 
داهاتوی میسر ئاراستە و 
هزری سیاسی جیاواز لە 

خۆی بگرێت

ئەسەد لاسایی میلۆسۆڤیچ دەكاتەوە
ئەنجوومەنی ئاسایش نەیتوانی 

بڕیاریك دەربكات



29

20
12

/2
/1

3 
 )8

67
ە )

مار
ژ

سی
ـــا
ــــ
ــــ
سی

29

20
12

/2
/1

3 
 )8

67
ە )

مار
ژ

سی
ـــا
ــــ
ــــ
سی



30

20
12

/2
/1

3 
 )8

67
ە )

مار
ژ

سی
ـــا
ــــ
ــــ
سی

ئەحمەد داود ئۆغلۆ وەزیری دەرەوەی توركیا، 
دیراس������اتی  لەئامۆژگای  لەموحازەرەیەكیدا 
ئاماژەی  لەواشنتۆن،  نێودەوڵەتی  ستراتیژی 
بەوەكرد كە ئەوان دەیانویست بەشار ئەسەدی 
سەرۆكی س������وریا وەك گۆرباچۆف بەئاشتی 
پۆستەكەی بەجێبهێڵێت، بەڵام وادیارە دەیەوێت 
لاسایی س������لۆبۆدان میلۆسۆڤیچی سەرۆكی 
پێشووی سربیا بكاتەوە، ئەم قسەیەی ئۆغلۆ 
كە بەدیوێك������دا ئاماژەیە بۆ ئ������ەو كۆتاییە 
تراژیدییەی ڕژێمی ئەسەد چاوەڕێی دەكات، 
لەهەمانكات������دا بەدیوەكەی دیكەیدا ئاماژەیە 
بۆ ئەو كارەساتەی ئێستا ڕووبەڕووی گەلی 
سوریا بۆتەوەو مەزندەی ئەوەی لێدەكرێت كە 
ڕژێمی ئەسەد دەس������ت لەهیچ نەپارێزیت و 
كۆمەڵكوژی گەلەك������ەی خۆی بكات، ئەم 
حاڵەتە لەدوو لایەنەوە مەزندە دەكرێت ڕژێمی 

ئەسەد دەست لەهیچ نەپارێزێت:
1- ڕژێمی ئەس������ەد، ڕژێمی حزبی بەعسە، 
بنەم������ای ئ������ەم ڕژیم������ە لەس������ەر بنەمای 
كۆنترۆڵكردنی ئەمن و موخابەرات بینا كراوە 
و هەروەها بەش������ێكی زۆری س������ەركردەكانی 
سوپاش چارەنووسیان بەو ڕژێمەوە گرێدراوە، 
بۆیە لەوانەیە لەناو س������وپا هەندێك لێكترازان 
ی������ان جیابوونەوە ڕووبدات، ب������ەڵام لەناو دوو 
جیهازەكەی دیكە كە ئەمن و موخابەراتە وەك 
ڕژیمی بەعسی عێراق وابەستەی ڕژیمەكەن 

و زۆر زەحمەتە لەڕژێم جیاببنەوە.
ڕژیم������ی  دیك������ەی  تایبەتمەندیەك������ی   -2
ئەسەد و ڕژیمی پێش������ووی بەعسی عێراق 
ئەوەی������ە ئەو دوو ڕژیمە قەوم������ی توندڕۆن، 
لەم خاڵەدا لەگەڵ س������لۆبۆدان میلۆسۆڤیچ 
یەكدەگرن������ەوە، لەب������ەر ئ������ەوەی ئەویش هەر 
لەبەر توندڕۆیی قەومی دەنگی پێدراو بووە 
س������ەرۆكی سربیا، بەڵام ڕوسیا زۆر بەتوندی 

سەبارەت بەهەڵكشانی بارودۆخی توندوتیژی 
لەسوریا پرسیارمان لە د.هەنادی ئەلسەمان 
ئیندیا  لەزانكۆی  ئەنترۆبپۆلۆژی  ئوستادی 
ك������رد و لەمبارەوە بەمج������ۆرە ڕای خۆی بۆ 
گوڵان دەرب������ڕی و وتی:)لەبەر ئەوەی هیچ 
هێزیك نییە ڕێگ������ری لێبكات، ئەوا ڕژێمی 
ئەس������ەد هەرچی مەبەس������تی بێت دەیكات، 
بەهۆی هەڵوێس������تی ڕوس������یا و چینەوە كە 
مافی ڤیتۆیان بەكارهێناوە، ئەوا كۆمەڵگەی 
نیودەوڵەتیش شكس������تی هێناوە و نەیتوانیووە 
بەئەرك و ڕۆڵی خۆی بەرامبەر گەلی سوریا 
هەڵبس������تێت، بۆیە بۆ ئێستا بەڕای من تاكە 
چارەسەرێكی  لەبارەی  گفتوگۆكردنە  ڕێگا 
ئاش������تیانەوە و مەخرەجێكی ئاشتیانە، لەبەر 
ئ������ەوەی دەبێت ئ������ەوە لەبەرچ������او بگرین كە 
ڕۆژانە بەهەزارەها كەس دەمرن و بەڕاس������تی 
دۆخەكە پێویستی بەچارەسەرە. لەبەر ئەوەی 
پێموانیە هی������چ لایەك لەدۆخێكدا  بەداخەوە 
بێت بتوانێت دەستێوەردانی سەربازی بكات، 
هەم������وو وڵات������ان س������ەرقاڵن بەئەنجامدانی 
هەڵبژاردن و گرفتارن بەكێش������ەی ئابووری و 
سیاس������ی خۆیانەوە، لەبەر ئەوە هیچ لایەك 
خواستی ئەوەی نییە دەستێوەردانی سەربازی 
بكات. هەروەها نابێ������ت ئەوەمان لەبیربچێت 
كە س������وریا نەوتی نییە، لەبەر ئەوە دۆخەكە 
جیاوازە لە لیبیا، كە خەڵكی سوریا نەبوونی 
نەوتی بەس������ووربوون و پێداگیری قوربانیدان 
بەخوێنی خۆی قەرەبوو كردۆتەوە، بەئومێدی 
ئ������ەوەی بتوانن خەونی خۆی������ان لەهێنانەدی 

دیموكراسی بەدی بهێنن((.

پشتی میلۆس������ۆڤیچی گرت، هەروەك چۆن 
ئێس������تاش پشتی ڕژێمی ئەس������ەد دەگرێت، 
بۆیە ئەو پش������تگیرییەی ڕوس������یا و چین بۆ 
میلۆس������ۆڤیچ نەك بووە هۆكاری ئەوەی كە 
كۆمەڵكوژی لەكۆسۆڤۆ پیادە بكات، بەڵكو 
دەس������تدرێژی هەتكردنیان بۆ سەر ئافرەتانی 
كۆسۆڤۆش درێژكرد، بۆیە لەم ڕوانگەیەوە كە 
ئەسەد ڤیتۆی ڕوسیا و چینی بینی، ئیدی 
شتێك نامێنێتەوە سڵی لێ بكاتەوە، وەك شا 
عەبدوڵڵای سعودیەش ئاماژەی پێكرد )ئێمە 
لەڕۆژگارێكی ترسناكداین، بەداخەوە ئەوەی 
لەنەتەوە یەكگرتووەكان ڕوویدا كاریكی باش 
نەبوو، ئێمە شانازیمان بە نەتەوە یەكگرتووەكان 
دەكرد كۆمانبكاتەوە نەك لێكمان جیابكاتەوە(، 
كەوات������ە ئەگەر ش������ا عەبدوڵڵا بەو ئاس������تە 
لەنەتەوە یەكگرتووەكان نائومێد بووبێت، ئەوا 
دەبێ������ت بۆ ڕاگرتنی ئەو توندوتیژی و خوێن 
ڕشتنەی لەسوریا هەیە و بۆ ئەوەی سنوورێك 
بۆ ڕژێمی ئەسەد دابنرێت، دەبێت بیر لەڕێگە 
چارەی دیكە بكرێتەوە، بێگومان بیركردنەوە 
لەڕێگەچارەی دیكە كارێكی ئاس������ان نییە، 
بەڵام مەحاڵیش نییە، لەبەرئەوەی پێشتریش 
نەتەوە یەكگرتووەكان لەچەندین مەس������ەلەی 
دیك������ە نەیتوانی������وە هەڵوێس������تی پێویس������ت 
وەربگرێت، هەربۆنموونە وەك لەئۆپەراسیۆنی 
ئازادی عێراق������دا كە نەیتوانی بڕیار بدات و 
دواتر هاوپەیمانیەك پێكهات، بەناونیش������انی 
)هاوپەیمان������ی ئارەزوومەندانە( ئەمەش واتە 
هاوپەیمانی������ەك لەنێوان ئ������ەو دەوڵەتانەی كە 
مانەوەی ڕژێمی سەدام حوسێنیان بەمەترسی 
بۆسەر ئاش������تی و ئاسایشی جیهان دەزانی، 
بۆیە ئێس������تاش هەردەبێت هەوڵێك بێتە ئاراوە 
لانی ك������ەم بەن������اوی ئ������ەو دەوڵەتانەی كە 
خۆیان بەدۆس������تی سوریا دەزانن و لەدەرەوەی 
ئەنجوومەنی ئاسایش بڕیار بدەن، بەڵام ئەوەی 
هۆكاری س������ەرەكیە بۆ زەمینە خۆشكردن بۆ 
ئەم بڕیارە، دراوس������ێكانی س������وریایە، بۆیە 
پرسیارەكە لەو حاڵەتە گومان دروست دەكات، 
ئایا دراوس������ێكانی سوریا بەتایبەتی عێراق و 

توركیا چ هەڵوێستیكیان دەبێت؟
بێدەنگی جیهان

بەرامبەر توندوتیژییەكانی سوریا
توندوتی������ژی و ب������ێ باكی ڕژێمی ئەس������ەد 
خەریك������ە دەگات������ە ئاس������تی كۆمەڵكوژی، 
ئەو دەس������تە ئاس������نینەی ڕووبەڕووی گەلی 
خ������ۆی دەبێتەوە چەند بەهێز بێ������ت ناتوانێت 
قینی خەڵك دابمبركێنێتەوە، بەڵام ناخۆش������ی 
ئەوەیە كە جیهان هەس������ت بەم كۆمەڵكوژیە 
دەكات و كۆمەڵگەی نێودەوڵەتی بوار نادات 
س������نوورێك بۆ ئ������ەم كۆمەڵكوژییە دابنرێت، 

بەهۆی هەڵوێستی 
ڕوسیا و چین بە 

بەكارهێنانی ڤیتۆ 
ڕژێمی ئەسەد هەرچی 
مەبەستی بێت دەیكات

ڕژێمی ئەسەد ڕژێمێكی 
سەربازیە و دەبێت 

هێزە دیموكراتیەكان 
پێكەوە كۆببنەوە 
و بەدیلێك گەڵاڵە 

بكەن تەركیز لەسەر 
ڕووخانی ڕژێمەكە 

بكەن

د.هەنادی ئەلسەمان بۆ گوڵان:

نعۆمی چازان بۆ گوڵان:

ئ������ەوەی خات������وو هەنادی ئام������اژەی پێكرد 
جۆرێك لەڕەش������بینی پێوە دی������ارە، بۆیە هەر 
لەم چوارچێوەیە پرس������یارمان لە ئەكادیمست 
و سیاس������ەتمەدار خاتوو نعۆمی چازان كرد 
ئەویش لەوەڵامدا سەبارەت بەڕەوشی ئێستای 
س������وریا بەمجۆرە بۆ گ������وڵان هاتە ئاخاوتن 
و وتی:)دۆخ������ی س������وریا بەمجۆرەیە ڕۆژ 
لەدوای ڕۆژ پێشلكارییەكانی مافی مرۆڤ 
زیاتر دەبێت لەگەڵ هەڵكش������انی ش������ەڕی 
نێو ش������ارەكانیش، من لەو بڕوایەدانیم چیتر 
ڕژیمی ئەسەد شەرعیەتی مابێت، بۆیە لەم 
قۆناخ������ەدا دەبێت ئ������ەوە بزانرێت كە ڕژێمی 
ئەسەد ڕژێمێكی سەربازیە، ئەگەر لەڕووی 
واقیعیەوە بڕوانین، ئەوا ڕژێمێكی سەربازیە 
و دەبێت هێزە دیموكراتیەكان پێكەوە كۆببنەوە 
و بەدیلێك گەڵاڵە بكەن. بەدیلەكەش دەبیت 
ڕووخانی ئەم ڕژیمەی ئێستا بێت و پێموایە 
دەبێت پتر تەركیز لەسەر ڕووخانی ڕژێمەكە 
بكرێتەوە، نەك بەدیلەكە كە بەش������ێك بێت لەم 
ڕژیمەی ئێس������تا، كە مەبەست لەبەدیلێكی 
دیموكراتی و ئازاد و عادیلانەیە. بەڕوودانی 
ئەمەش هەموو گروپ������ەكان لەهەل و مەرجە 
بەدەس������ت  خۆیان  مافەكان������ی  نوێیەك������ەدا 

دەهێنن((.
ئەگەرەكانی دوای نەتەوە یەكگرتووەكان

ئێستا جیهان خەریكە لەنەتەوە یەكگرتووەكان 
نائومێ������د دەبێ������ت بەتایبەت������ی دوای ئەوەی 
هەریەك لەڕوسیا و چین ڤیتۆیان بەكارهێنا، 
س������ەبارەت بەم بێ ئومێدبوونە پرس������یارمان 
لە عودەی س������ۆمەر چاودێر و ش������رۆڤەوانی 
سیاس������ی كرد و بەمج������ۆرە ڕای خۆی بۆ 
گوڵان دەربڕی و وتی:)خەمڵاندن سەبارەت 
بەڕووخانی ڕژێمەكەی ئەس������ەد ئاسان نییە، 
هەڵبەتە »میس������ر« و »سوریا« لەیەكتری 
جیاوازن و جیاوازیی زۆر لەنێوانیاندا هەیە و 
جیاوازن لەوڵاتانی دیكە، هەربۆیە خەمڵاندن 
لەمبارەی������ەوە زەحمەت������ە و ناتوانین لەس������ەر 
پێش������بینی  دیكە  ئەزموونەكانی  بنەم������ای 
بكەین، خەمڵاندن لەمبارەیەوە زۆر زەحمەتە 
لەبەرئەوەی زۆر كەس پێیانوابوو دەبوو تائێستا 
ڕژێمی ئەس������ەد بڕووخایە، ب������ەڵام وا نزیك 
دەبینەوە لەساڵێك هێشتا ڕژیمی ئەسەد هەر 
ماوەتەوە، تاكو ئەمڕۆ دەیان هەزار هاووڵاتی 
كوژراون، هەر بۆیە پێشبینیكردن لەمبارەیەوە 
زەحمەت������ە، بۆنموونە و هەر لەمبارەیەوە كەس 
پێش������بینیی ئەوەی نەدەكرد »موبارەك« وا 
زوو بڕووخێت. بەڵام ئێستا پێدەچێت بەرامبەر 
ئەس������ەد بێدەنگ نەبن، لەبەر ئەوەی هەموو 
لایەك باس������ی دوای ڕژێمی ئەسەد دەكەن، 
»تۆماس فریدمان« وتارێكی لە »نیویۆرك 

پۆزەتیڤانە بگێڕێت، لێرەیش������دا دەگەڕێینەوە 
سەر پرسیارێكی پێشووتان لەبارەی »رژێمی 
م������ن كۆمەڵگەی  ب������ەڕای  س������ەربازی«، 
بۆ جەختكردنەوە  ڕێگەچارەیەكە  نێودەوڵەتی 
لەو ڕووەوە كە ڕژێمی سەربازی هاووڵاتیان 

نەچەوسێنێتەوە لە«سوریا«((.
چاودێ������ر و ش������رۆڤەوانی سیاس������ی عودەی 
س������ۆمەر جەخ������ت لەس������ەر دەس������تێوەردانی 
نێودەوڵەت������ی دەكاتەوەو پێیوای������ە كاتی ئەوە 
هاتووە هەڵوێستەكان بگۆڕێتن، بۆیە دیسان 
لەمبارەوە لەخاتوو هەنادی ئەلس������ەمان-مان 
پرس������ی ئایا دوای هەڵوێس������تی نێودەوڵەتی 
مەزن������دەی باردۆخەكە بۆ ك������وێ دەچێت؟ 
لەدرێ������ژەی لێدوانەكەیدا بۆ گوڵان بەمجۆرە 
داینەوەو وتی:)دەبێت هەموو خەڵك  وەڵامی 
هاسۆزبێت لەگەڵ خەڵكی سوریادا، بەداخەوە 
س������وریا بۆت������ە قوربان������ی بەرژەوەندیی هێزە 
گەورەكان، هەر یەكە لەڕوسیا و چین و ئێران 
و ئەمریكا و تەنانەت توركیاش لێدوان دەدەن 
و پشتیوانی لایەنێك دەكەن، ئیدی پشتیوانی 
ڕژێمەكە بێت یان خەڵكەكە، بەڵام كەس������یان 
بایەخ بە بەرژەوەندی خەڵكی س������وریا نادەن، 
بەڵكو بایەخ بەبەرژەوەندیە سیاسیەكانی خۆیان 
دەدەن، ئەویش بەهۆی گرنگی جیوپۆلەتیكی 
س������وریاوە و دوایین شت بیری لێبكەنەوە خەم 
و خواس������تی خەڵكەكەی������ە. بەداخ������ەوە ئەوە 
دۆخەكەی������ە. واتە ئەوەی بایەخ������ی پێدەدەن 
بەرژەوەندیەكان������ی خۆیانە ل������ەم ناوچەیەدا. 
بۆیە ئێس������تا تەنیا هیوا ئەوەیە كۆمەڵگەی 
نێودەوڵەتی دەس������تێوەردان ب������كات بەئومێدی 
ئەوەی ببێتەهۆی وەستاندنی خوێنڕێژیەكە و 
ببێتە هۆی وەس������تاندنی كوشتارەكە، ڕەنگە 
كەسانێكیش هەبن لەموعارەزەدا بەمە ڕازی 
بن، ئەگەرچی من بەناوی موعارەزەوە قسە 
ناكەم، بەڵكو وەك چاودێرێكی دەرەكی قسە 
دەكەم، كە كەس������انێكیش هەن قبووڵی ناكەن، 
بەڵام ئەم������ە تاكە ڕێگاچارەیە ئەگەر ڕازی 
بەئومێدی  لەدەس������ەڵات،  بەوازهێن������ان  بێت 
ئەوەی ئەمە ببێتە ڕێگاچارەیەكی ئاشتیانە 
یاخود نیمچە ئاش������تیانە و س������ەرەتایەك بۆ 
دیموكراس������ی. بێگومان هەمیش������ە س������وریا 
پێگەیەكی جیوپۆلەتیكی گرنگی هەبووە و 
هەرواش دەمێنێتەوە، ك������ە هەندێ گۆڕان و 
ئاڵوگۆڕی س������ەرەتایی دێنەئاراوە، كە دەبێت 
هەموولای������ەك خۆیان بگونجێن������ن لەنێویاندا 
خەڵكی سوریا و خەڵكانی وڵاتانی دراوسێ، 
بەئومێ������دی ئەوەی گۆڕانەكە بەرەو باش������تر 

بێت((.

تایمز« نووسیوە –تیایدا داوا لەڕوسیا و ئەو 
لەڕژێمەكەی  كەپشتگیری  دەكات  دەوڵەتانە 
ئەسەد دەكەن، ڕاشكاوانە پێیان دەڵێت كاتی 
ئەوە هاتووە هەڵوێس������تان بگ������ۆڕن، هەروەها 
خەڵكی سوریا زۆر بەپەڕۆشن بۆ ڕووخاندنی 
ڕژێمەكەی »ئەس������ەد« و ئاڵای پێش������ووی 
»س������وریا« هەڵدەدەن كە پێش ڕژێمی حافز 
ئەس������ەد هەبووە، بۆیە ئێستا كە بارودۆخەكە 
ب������ەرەو ش������ەڕی ناوخ������ۆ دەڕوات، بێگومان 
هەڵگیرسانی -شەڕێكی ناوخۆیی درێژخایەن 
هۆكارە بۆ فاش������لبوونی دەوڵەت بەتایبەتی 
ئەمڕۆ كە زۆربەی میكانیزم و دامەزراوەكانی 
دەوڵەت لەدەستی عەلەوییەكان دایە بۆیە پاش 
نەمانی عەلەوییەكان لەدەسەڵات ئەوكات ئەو 
كەس������انەی كە دێن لەجێگەی عەلەوییەكان 
بۆ س������ەر دەس������ەڵات كارێكی زۆر لەپێشیان 
دەبێت ئەنجام������ی بدەن بۆنموون������ە لەڕووی 
ژێرخان������ەكان ك������ە بونیادنان������ەوەی كارێكی 

ئاس������ان نییە، بەهەرحاڵ دەمەوێ ئەوە بڵێم 
كە شەڕی ناوخۆیی درێژخایەن دەبێتە هۆی 
درووستبوونی دەوڵەتی فاشیل و لەمبارەیەوە 
پێموایە كە تەنیا ی������ەك ڕێگەچارە هەیە بۆ 
ئەویش  دەوڵەت  لەفاش������یلبوونی  ڕێگەگرتن 
نێودەوڵەتی  بریتییە لەپاڵپشتیی كۆمەڵگەی 
لەهاووڵاتیانی »س������وریا« بۆ وەدەستهێنانی 
دیموكراس������ییەت،  بونیادنانی  و  دەس������ەڵات 
بۆی������ە بەڕای من كۆمەڵگ������ەی نێودەوڵەتی 
لەتوانایدا هەیە پش������تگیری لەئۆپۆزسیۆنی 
»س������وری« بكات و لەمبارەی������ەوە ڕۆڵێكی 

بۆ ڕێگەگرتن 
لەفاشیلبوونی دەوڵەت 
پاڵپشتیی كۆمەڵگەی 

نێودەوڵەتیە 
لەهاووڵاتیانی سوریا 
بۆ وەدەستهێنانی 

دەسەڵات و بونیادنانی 
دیموكراسییەت

عودەی سۆمەر بۆ گوڵان:

ئارام نێرگوزیان لە)CSIS( بۆ گوڵان:

لەكاتێكدا ڕژیمی ئەسەد دڕندانە گەلەكەی سەركوت بكات
روسیاو چین ناتوانن تاسەر پشتیوانی لێ بكەن

ئارام نێرگوزیان یەكێكە لەتۆژەرە باڵاكانی س������ەنتەری س������تراتیژی بۆ دیراساتی نێودەوڵەتی )CSIS( و لەگەڵ ئەنتۆنی 
كۆردس������مان لەكورسی ئەلین بۆرك بۆ دیراساتی ستراتیژی كاردەكات و كۆمەڵێك دیراساتی هاوبەشیان لەگەڵ كۆردسمان 
پێكەوە بەهاوبەشی نووسیووە، هەروەها نێرگوزیان پسپۆر و تایبەتمەندە لەسەر پرسەكانی ئاسایشی نێودەوڵەتی و ستراتیژیەتی 
سەربازی و تیرۆریزم، لەم بوارانەشدا لەسەر ئەم ناوچانە كاردەكات)میسر، دەوڵەتانی كەنداو، ئێران، ئیسرائیل و فەلەستین، 
ڕۆژهەڵاتی ناوەڕاس������ت و باكووری ئەفریقیا، لەس������ەر بارودۆخی س������وریاش نێرگوزیان وەك یەكێك لەپس������پۆر و شرۆڤانە 
نێودەوڵەتیەكان ڕای وەردەگیرێت و لەمیدیاكانی جیهاندا بڵاو دەكرێتەوە، بۆ قس������ەكردن لەس������ەر بارودۆخی س������وریا دوای 
هەڵوێستی ڕوسیا و چین، پێوەندیمان بەپسپۆر و شۆرڤەوان و تۆژەری باڵای سەتنەری ستراتیژی بۆ دیراساتی نێودەوڵەتی 

كرد و بەمجۆرە وەڵامی پرسیارەكانی گوڵانی دایەوە.

لەدەس������تێوەردان  دەبێ������ت و خۆی  بێدەنگ 
بەدوور دەگرێت؟

- ململان������ێ و ناكۆكیەكی گ������ەورە هەیە 
لەنێو كۆمەڵگ������ەی نێودەوڵەتیدا، لەلایەكەوە 
ئ������ەو وڵاتان������ە هەن ك������ە ب������ەلای كەمەوە 
جۆرێ������ك  پش������تیوانی  لەلێدوانەكانیان������دا 
لەدەستێوەردان دەكەن، لەگەڵ ئەو وڵاتانەی 
وەك ڕوس������یا و چین و هیندستان و بەرازیل 
و ئەفریقیای باش������وور ك������ە زۆر نیگەرانن 
سەربازی  دەستێوەردانی  لەدووبارەبوونەوەی 
چەش������نی ئەوەی لەلیبیا ڕوویدا. س������وریا 
لیبیا نییە، س������وریا دانیش������توانێكی زۆرتر 
و پانتاییەك������ی گەورەت������ری شارنش������ینی 
هەیە، كە هەر دەس������تێوەردانێك قوربانیەكی 
زۆری لێدەكەوێت������ەوە، ئەویش لەبەر چڕی 

دانیش������توانەكە، كە س������ەدان ئەگەر نەڵێین 
ه������ەزاران قوربانی لێدەكەوێت������ەوە، هەروەها 
وڵاتێك������ە لەچەق������ی ململانێ������ی عەرەب-
ئیس������رائیلدایە. لەهەمان كاتدا دەستێوەردان 
لەس������وریادا دەبێتەهۆی ناسەقامگیركردنی 
لەلوبناندا  دراوس������ێكانیش،  دەوڵەتە  دۆخی 
هاوس������ەنگیەكی ئەمنی ل������ەرزۆك هەیە و 
سوننەكانی ئەو وڵاتەش چاوەڕوانن بارودۆخی 
سوریا بەچ ئاڕاستەیەكدا دەڕوات. لەلایەكی 
دیك������ەوە س������وریا ناس������ەقامگیرە كە چیتر 
ڕژێمەكە توانای كۆنتڕۆڵكردنی دۆخەكەی 
نەماوە یاخود بەش������ێكی زۆری ئەو توانای 
كۆنتڕۆڵكردن������ەی لەدەس������تداوە لەپێوەندیدا 
بەجیابوونەوەی سەركردەكان یان جیابوونەوەی 

* چۆن وەس������فی بارودۆخی سوریا دەكەیت 
لەپێوەندیدا بەسەركوتكردنی خەڵكی سوریاوە 

لەلایەن ڕژێمەكەوە؟
- لەدوای كشانەوەی ش������اندی چاودێرانی 
گەورە  هەڵكش������انێكی  عەرەیی  جامیعەی 
لەئاس������تی توندوتیژی������دا ڕووی������دا لەلایەن 
ڕژێمەكەی ئەس������ەدەوە، بەتایبەتی لەدژی 
شاری حمس و حەمما و هەروەها شارەكانی 
دیك������ە، هەروەها ژم������ارەی كوژاروەكانیش 
لەبەرزبوونەوەدای������ە ك������ە لەنێویاندا منداڵ و 
ئاف������رەت هەیە، هەروەها ڕژێمێكت هەیە كە 
توان������ای خۆی زیات������ر دەكات لەبەر ئەوەی 
س������وپای ئ������ەو وڵاتانە توانیت������ی بەرگەی 
ئەو هێرش������انە بگرێت كە س������وپای سووری 
ئەنجامیداون. هەروەها گوش������ارێكی  ئازاد 
نێودەوڵەتی������ش هەی������ە، نەك تەنی������ا لەلایەن 
ڕۆژئاواوە، بەڵك������و لەلایەن وڵاتانی كەنداو 
و هەروەها لەلای������ەن هاوپەیمانە نێودەوڵەتی 
و ناوچەییە س������ەرەكیەكانەوە. ڕوسیا و چین 
ناتوانن بەردەوام بن لەپشتیوانیكردنی ڕژێمی 
ئەس������ەد لەكاتێكدا كە بەشێوەیەكی دڕندانە 
هەروەها  دەكات.  س������ەركوت  خەڵكەك������ەی 
بێ بوونی چارەس������ەرێكی دیپلۆماسی- كە 
هەڵوێس������تی ئەكت������ەرە نێودەوڵەتیەكان، وەك 
ڕوس������یا بریتی بووە لەپش������تیوانی ئەس������ەد 
لەئەنجومەن������ی ئاسایش������دا- ك������ە دەبێ������ت 
ڕێگایەكی سیاسی و دیپلۆماسی بنیاتنەر 
لەوڵاتەك������ەدا بگیرێتەبەر. ئێس������تا بازنەی 
توندوتی������ژی لەهەڵكش������اندایە، ئەگەر بەم 
ش������ێوەیە بەردەوام بێت، ئ������ەوا زۆر زەحمەتە 
ب������ۆ وڵاتانی وەك ڕوس������یا و ئەو وڵاتانەش 
ك������ە هێش������تا دوورەپەرێز بوونە ك������ە بتوانن 
كاریگ������ەر  دیپلۆماس������ی  چارەس������ەرێكی 
ب������ەدی بهێنن. ئەگەر ئاس������تی توندوتیژی 
شەڕێكی  دەكرێت  ئەوا  لەبەرزبوونەوەدابێت، 
ناوخۆیی تائیفی سەرهەڵبدات لەسوریادا كە 
حاڵی ح������ازر وڵاتێكی دابەش بووە. لەگەڵ 
بوونی وڵاتەكە بەگۆڕەپانی ململانێی نێوان 
وڵاتانی ناوچەكە، وەك س������عودیە، توركیا، 
عێراق و ئێران و هەروەها وڵاتانی دراوسێی 

وەك لوبنان و ئیسرائیلیش. 
خزمەتگوزاریەكانیان  ئەمنی������ەكان  هێزە   *
كردۆت������ە ئامانج، بۆ نموونە ئ������او و كارەبا 
ئەمەش دەبێتەهۆی ئەوەی خەڵكی دوچاری 
دۆخێكی كارەس������اتبار ببنەوە لەم زستانەدا 
و تاك������ە ئومێدكیش ئەوەی������ە كۆمەڵگەی 
نێودەوڵەتی دەس������تێوەردان بكات، پرسیارەكە 
ئەوەی������ە تا چەند كۆمەڵگ������ەی نێودەوڵەتی 

نێو سوپاوە و هەر دەستێوەردانێكی دەرەكیش 
ڕەنگە ناكۆكیەكی تائیفی گەورە بخوڵقێنێت 
لەوڵاتێكی وەك لوبناندا، هەروەها ئیسرائیل 
ڕووبەڕووی مەترسی ڕاس������تەقینە دەبێتەوە 
ئەگەر سوریا نەبێتە پردی پەڕینەوەی نفوز 
و دەستڕۆیش������توویی ئێران، ئەوا ش������تێكی 
ئیجابی دەبێت بۆ ئیسرائیل. لەهەمان كاتدا 
كۆمەڵایەتی- یان  سیاس������ی،  هاوشانێكی 
ئابووری یاخود ئەمنی نییە، نە لەناو سوریا 
و نە لەدەرەوەی سوریا كە بتوانێت بەخێرایی 
و بەشێوەیەكی كارا جێی ڕژێمەكەی ئەسەد 
پڕبكاتەوە. هەموو ئەم ئیعتباراتانە وا دەكەن 
بێت.  زیاتر  مەترسی دەستێوەردانی دەرەكی 
هەروەها وڵاتانێكی وەك عێراق و ئێران هەن 
ك������ە بەرژەوەندی خۆیان هەی������ە، بۆ نموونە 
ئێران پش������ت بەئەسەد و س������وریا دەبەستێت 
وەك هاوپەیمانێكی س������ەرەكی كە وڵاتێكی 
عەرەبی������ە. هەروەها ش������یعەكانی عێراق كە 
زۆرینەن بەو شێوەیە لەس������وریا دەڕوانن كە 
زیادبوون������ی ئاس������تی توندوتیژی ئەگەری 
ئەوەی لێدەكرێت ڕژێمێكی س������وننە بهێنێتە 
س������ەركار كە لەلایەن سیاس������ەتی دەرەوەی 
س������عودیە پش������تیوانی لێدەكرێت یان لەلایەن 
قەت������ەرەوە كە پش������تیوانی لەهەندێ ڕەوتی 
س������ەلەفی دەكات، ئەمەش وەك سەرچاوەی 
هەڕەش������ە بۆ سەر سەقامگیری و ئاسایشی 
خۆیان دەزانن. هەموو ئەمانە س������ینیاریۆی 
دەس������تێوەردان ئاڵۆزتر و پڕ گرفتتر دەكات. 
بەهەم������ان ش������ێوە توركی������اش ڕووبەڕووی 
مەترس������ی دەبێتەوە، كەواتە چارەس������ەرێكی 
ئاس������ان نییە بۆ كێشەی س������وریا. واتە نە 
نە  ئاس������ان و  دیپلۆماسی  چارەس������ەرێكی 
چارەسەرێكی س������ەربازی ئاسان لەئارادایە. 
هەمان شت بۆ لیبیا ڕاست بوو، بەڵام لیبیا 
هەمان ئەو چەكە كیمیای و بایەلۆجیانەی 
نەبوو كە س������وریا هەیەتی و هەمان توانای 
ئێمە  لەڕاستدا  نەبوو،  سەربازی س������وریای 
توانای خۆڕاگری س������وپای سوریمان زۆر 
بەكەم گرت لەس������ەروبەندی س������ەرهەڵدانی 
ناس������ەقامگیریدا لەپێوەندیدا بەیەكگرتوویی 
ئەم س������وپایەوە، ئەمە س������ەرەڕای ڕوودانی 

جیابوونەوەش لەسوپادا.
* كۆمەڵگەی نێودەوڵەت������ی ڕازیە بەوەی 
ئەس������ەد بەئاشتیانە دەس������ەڵات جێبهێڵێت و 
ڕوس������یاش هەوڵی قەناعەتپێهێنانی ئەسەد 
دەدات بۆ ئەوەی واز لەدەس������ەڵات بهێنێت، 
هەموو جیهان گەیشتونەتە ئەو قەناعەتەی 

كە ڕژێمی سوریا نە دەتوانێت 

ئارام نێرگوزیان

چاكس������ازی بكات و نە دەست لەدەسەڵات 
هەڵدەگرێ������ت، پرس������یارەكە ئەوەیە چۆن ئەم 
نەتەوەیە ڕزگاربكرێت و ئایا ڕوسیا توانای 
قەناعەتپێهێنانی ڕژێمەكەی ئەسەدی هەیە 

بەوەی واز لەدەسەڵات بهێنێت؟
- ڕوسیا لەخەمی پێگەی نێودەوڵەتی خۆیدایە 
لەپێوەندیدا بەكێشەی سوریاوە، لەزۆر ڕووەوە 
وڵاتانی دیكەش هەم������ان كار دەكەن، وەك 
قەتەر و سعودیە و وڵاتانی كەنداو و هەروەها 
جامیعەی عەرەبی كە بەبایەخ بەسومعەی 
خۆیان دەدەن لەپێوەندیدا بەس������وریاوە، كە تا 
ئێستا هەوڵەكانیان سەركەوتو نەبووە بۆئەوەی 
گونجاودا  بەئاڕاس������تەیەكی  سوریا  دۆخی 
هەڵوێستێكی  ڕوس������یا  هەڵوێس������تی  بەرن. 
براگماتیە و لەس������ەر ئەو بناغەیە بنیاتنراوە 
كە نابێت دەس������تێوەردانی ڕاستەوخۆ هەبێت، 
نە لەلایەن وڵاتان������ی عەرەبی و نە لەلایەن 
كۆمەڵگەی نێودەوڵەتیەوە، كە گۆڕانكاری 
خێرا لەس������وریادا بەنەمانی ڕژێمی ئەسەد 
لەمەودای كورتدا بۆشایی ئەمنی و سیاسی 
دروست دەكات، قوڵكردنەوەی دابەشبوونەكان 

و ناكۆكیەكان بەمانای شەڕی ناوخۆ دێت 
ك������ە قوربانیەكەی بەه������ەزاران كەس دەبن، 
لەگەڵ ئەگەری ناسەقامگیریدا بۆ هەموو 
ئ������ەو لایەنانەی بەرژەوەندی������ان هەیە لەوەی 
دۆخی س������وریا بەچ ئەنجامێ������ك دەگات. 
كەواتە هەڵوێستی ڕوسیا ئەوەیە دەستێوەردان 
نەكرێ������ت، بەڵكو گفتوگۆ بكرێت بۆ ئەوەی 
هەنگاو بەهەنگاو دەسەڵات دابەش بكرێت. 
ئەوەی سەیرە ئەوەیە هەڵوێستی ڕوسیا زۆر 
دوور نییە لەهەڵوێستی جامیعەی عەرەبیەوە، 
كە هەڵویستی جامیعەی عەرەبیش ئەوەبوو 
دەس������ەڵات داب������ەش بكرێ������ت ئەگەرنا ئەو 
وڵاتە ه������ەرەس دەهێنێت و ش������ەڕی ناوخۆ 
س������ەرهەڵدەدات، ئەمە هەمان هەڵویس������تی 
ڕوسیا و ئەمریكا و گەمەكارە سەرەكیەكانی 
دیكە بووە، جیاوازی هەڵوێس������تی ڕوس������یا 
لەوەدابوو كە دەبێت گفتوگۆ بكرێت لەنێوان 
ڕژێمی ئەس������ەد و موع������ارەزەی وڵاتەكە، 
لەبەرامبەر موع������ارەزەی دەرەوەدا كەلەلایەن 
یەكێت������ی ئەوروپ������ا و ئەمری������كاو وڵاتانی 
كەنداوەوە پش������تیوانی دەكرێت، هەروەها كار 
لەس������ەر ئەوە دەكەن كە ئەس������ەد لەكۆتایی 
ماوەی س������ەرۆكایەتیەكەیدا واتە لە2014دا 

دەس������ەڵات جێبهڵێت، كە ئاڵوگۆڕ بەخێرایی 
ڕووبدات، بەڵام بەش������ێوەیەك نەبێت كە ببێتە 
مایەی ناس������ەقامگیركردنی دۆخی دەوڵەتە 
دراوس������ێكان، باس لەوە دەكرێت دەبێت زووتر 
دەس������ەڵات جێبهێڵێت، بەڵام دەبێت ئەو كارە 
لەئەنجام������ی گفتوگۆوە بێ������ت. لەكۆتاییدا 
هەڵوێستی ڕوسیا هەڵوێستێكی براگماتیە و 
ڕوسیا بەرژەوەندی خۆی هەیە و لەناكۆكیدا 
لەگەڵ ڕۆژئاوادا و لەگەڵ چین و هیندستان و 
وڵاتە تازەگەشەكردووە سەرەكیەكانی دیكەدا 
هەوڵی بەرهەڵستیكردنی ئەو سیاسەتە دەدەن 
كە پێیانوای������ە مایەی ناس������ەقامگیریەكی 
گەورەیە لەپێوەندیدا بەسوریاوە، هەروەها لەوە 
ڕاس������تیە تێدەگەن كە ڕۆژئ������اوا و ئەمریكا 
و هەروەه������ا وڵاتان������ی كەن������داو نیگەرانن 
لەهەژموونی ڕوو لەزیادی بەرژەوەندی ئێران 
لەكەنداودا و كە ئەو وڵاتانەش س������وریا وەك 
خاڵی لاوازی ئێ������ران لەناوچەكەدا دەڕوانن 
باش������ترە  ئەنجامدانی گفتوگۆ  پێیانوایە  و 
لەناس������ەقامگیری و نادیارییەك كە ڕەنگە 

چەند دەیەیەك بخایەنێت.

ڕوسیا لەخەمی پێگەی 
نێودەوڵەتی خۆیدایە 
لەپێوەندیدا بەكێشەی 
سوریاوە، لەزۆر ڕووەوە 

وڵاتانی دیكەش هەمان كار 
دەكەن

ئەگەر ئاستی 
توندوتیژی لەسوریادا 
لەبەرزبوونەوە دابێت، 
ئەوا دەكرێت شەڕێكی 

ناوخۆیی تائیفی 
سەرهەڵبدات

هەر دەستێوەردانێكی 
دەرەكی ڕەنگە ناكۆكیەكی 
تائیفی گەورە بخوڵقێنێت 

لەوڵاتێكی وەك لوبنان

فەرید ئەسەسەرد

پاش ڤیت������ۆی ئ������ەم دواییەی روس������یا و چین لە 
ئەنجومەنی ئاسایش دژی پرۆژەی بڕیارێك سەبارەت 
بەڕەوش������ی س������وریا، خەریكە لەناو جیهانی رۆژئاوا 
رایەك سەبارەت بەپێویستیی دەستێوەردانی مرۆڤانە بۆ 
دانانی س������نورێك بۆ كۆمەڵكوژیی ناو سوریا گەڵاڵە 
دەبێ. بەش������ێكی زۆر لەو نوس������ینانەی لەمیدیاكان 
بڵاو دەكرێنەوە، پێیان باش������ە، بەپێ������ی بەرنامەیەكی 
گونجاو، س������وود لەپەندەكانی دەس������تێوەردانی ناتۆ لە 
لیبیا وەربگیرێ و ئەم س������یناریۆیە لە سوریا دووبارە 

بكرێتەوە.
كۆمەڵكوژی  نەهێش������تنی  لەپێناوی  دەستێوەردان 
و دابی������ن كردنی ئامانج������ی مرۆڤان������ە، لەڕۆژئاوا 
جەماوەرێكی زۆری هەی������ە. بەڵام ناكرێ ئەوەی كە 
لە لیبیا ڕوویدا، كتومت لە س������وریا دووبارە ببێتەوە. 
دەستێوەردانی مرۆڤانە لە سوریا، لانی كەم پێویستی 

بەچوار مەرج هەیە.
یەكێكیان، پش������ت بەستنە بەبڕیارێكی ئەنجومەنی 
ئاس������ایش بۆ دابی������ن كردنی چەترێكی یاس������ایی بۆ 
لەدەرەوەی  ناوچەیەك  بوونی  دەستێوەردان. دووەمیان، 
دەس������ەڵاتی ڕژێم. س������ێیەمیان، جەخت كردن لەسەر 
ئامانج������ی مرۆڤانەی دەس������تێوەردانەكە كە دەبێ بۆ 
ڕاگرتنی كۆمەڵكوژی و پاراستنی سیڤیلەكان بێ. 
مەرجی چوارەم جەخت كردنە لەسەر ئەوەی كە نابێ 
ڕژێم بەدەستی دەرەكی بڕوخێنرێ. لە نمونەی لیبیا 
هەر چوار مەرج لەئارادا ب������وون، بۆیە چەند رۆژێك 
پاش دەرچونی بڕیارەكەی ئەنجومەنی ئاسایش، ناتۆ 
دەستی بەئۆپەراس������یەنەكانی كرد. سیناریۆی لیبیا 
بەهەندێ دەس������تكاری و هەمواركردنەوە، دەش������ێ لە 
سوریا دووبارە ببێتەوە، بەتایبەتی ئەگەر كۆمەڵكوژی 
ب������ەردەوام بێ و زیاتر پەرەبس������ەنێ. ئەمە بەم مانایە 
دێ كە تاكتیكی كۆمەڵكوژی كە ڕژێمی س������وریا 
بەئەنقەس������ت هانای بۆ دەبا بەمەبەس������تی تۆقاندنی 
لەس������ەری  لەكۆتاییدا خراپ  ناڕازیی������ەكان، ڕەنگە 
بشكێتەوە و ببێ بەگەورەترین پاساوی دەستێوەردانی 
دەرەكی. بەڵام هێشتا لە سوریا بەنغازییەكی لەبابەتی 
ئەوەی لیبیا پەیدا نەبووە. بەكردەوە، بەبێ پەیدابوونی 
یان پەیداكردن������ی ناوچەیەك لەدەرەوەی دەس������ەڵاتی 
ڕژێم، ڕۆژئاواو هەر هێزێكی تر دەس������ت لەمەسەلەكە 
وەرنادا. مەرجی س������ەرەكیی رۆژئاوا بۆ دەستێوەردان، 
مس������ۆگەربوونی ڕووخانی ڕژێمە. بەبێ ناوچەیەك 

لەدەرەوەی دەس������ەڵاتی ڕژێم، ئەس������تەمە دەستوەردان 
ئامانجەكانی بپێكێ.

لە س������یناریۆی لیبیا، ناتۆ خۆی لەوە پاراست كە 
هێزی زەمینی بخاتە گەڕ. ئەمەش زۆرتر، دوو هۆی 
لەپشتەوە بوو. یەكەم كەمكردنەوەی زیانی جەستەیی 
لەڕی������زی س������ەربازانی ناتۆو دووەم، بۆ ڕەخس������اندنی 
دەرفەتێك بۆ بەش������داری كردنی هێ������زە لۆكالەكان لە 
ڕوخاندنی ڕژێم. ئەگەر هێزە لۆكالەكان قەڵەمڕەوێكی 
ئازادی������ان لەبەر دەس������ت نەبووایە و ئەگ������ەر قەزافی 
بیتوانیانە بەزووترین كات دەس������ت بەس������ەر قەڵەمڕەوە 

ئازادەكەدا بگرێتەوە، دەستوەردان ڕووی نەدەدا.
لە وتارێكی������دا لە ڕۆژنامەی »نیویۆرك تایمس«، 
رۆبەرت بیب بانگەشە بۆ ئەوە دەكا كە ئەمریكا لەماوەی 
دە س������اڵدا سێ جار دەستێوەردانی سەركەوتوی ئەنجام 
داوە. یەكێكیان لەس������اڵی 1991 لەهەرێمی كوردستان 
بۆ فریاكەوتن������ی كورد لەكاتی كۆڕەوە ملیۆنییەكەدا، 
دووەمیان لەساڵی 1993 بۆ پاراستنی بۆسنییەكان و 
سێیەمیشیان لەساڵی 1999 بۆ نەهێشتنی پاكتاوكردنی 

ڕەگەزی لەهەرێمی كۆسۆفۆ.
بی������ب دەڵێ لەكاتی دەس������تێوەردانی ناتۆ لە لیبیا، 
هێشتا لیبیا كۆمەڵكوژی و جینۆسایدی تێدا ڕووی 
نەداب������وو، بەڵام ئەگ������ەر ناتۆ خێرا فری������ا نەكەوتایە، 
بەدڵنیاییەوە كۆمەڵكوژی و جینۆساید لەناوچەكانی 
دەرەوەی دەس������ەڵاتی قەزاف������ی ڕووی دەدا. ئام������اژە 
گرنگەك������ەی ئەم وتارە ئەوەیە كە مەرج نییە ڕۆژئاوا 
پاش ڕوودانی جینۆس������اید دەس������تێوەردان بكا، بەڵكو 

دەشێ پێش ڕوودانی جینۆساید جموجۆڵ بكا.
گەورەترین تەگەرەی بەردەم ئەم سیناریۆیە، نەبوونی 
بڕیارێك������ە لەلای������ەن ئەنجومەنی ئاسایش������ەوە. بەڵام 
بۆچونێكی بەهێز هەیە وای دەبینێ كە ڕوسیا ناتوانێ 
تا سەر بەرگری لە ڕژێمی سوریا بكاو هەروەها پێی 
وایە هانا بردنی ڕوس������یا ب������ۆ بەكارهێنانی ڤیتۆ بۆ 
پەكخستنی دەرچوونی بڕیارەكە لەدژی سوریا، دەشێ 
پەیوەندیی بەبانگەش������ەی هەڵبژاردنی سەرۆكایەتیی 
ڕوس������یاوە هەبێ، چونكە لەم ماوەیەدا ڤلادیمیر پۆتین 
نایەوێ وەك لاوازو دەستەوەس������ان بەرامبەر بەڕۆژئاوا 
دەركەوێ. بۆیە مەرج نییە ڕوسیای پاش 6ی ئازاری 
داهاتوو هەمان هەڵوێس������تی پێش 6ی ئازاری هەبێ، 
بەتایبەتی كەڕەوشەكە بەرەو ئەوە دەچێ كە بۆ ڕوسیا 

زیانی لەقازانج زۆرتر بێ.

سوریا پاش ڤیتۆی روسیا و چین

عێراق . خاوبوونەوە 

بەبێ چارەسەری كێشەكان

س������ەرۆك كۆمار دەكەی������ن لەگەڵ گرێدانی 
»كۆنگرەی نیش������تمانی« و ئەجێندای ئەو 
كۆنگ������رە نیش������تمانییە چەندین لەو كێش������ە 
و گرفت������ە هەڵپەس������تراوانەی لەخۆگرتووە، 
تەنانەت گ������ەر لەڕووی كێش������ەكانی نێوان 
لیس������ت و قەوارە سیاس������ییەكان بێت یانیش 
كێش������ەكانی نێوان حكومەتی ئیتیحادی و 
هەرێم و پارێ������زگاكان. بۆیە خۆی لەخۆیدا 
لەڕێگەی  كێش������ەكان  هەم������وو  پێویس������تە 
دامەزراوە دەستوورییەكان و بەپێی دەسەڵاتە 
لەلایەكی  چارەسەربكرێ،  دەستوورییەكاندا 
دیكەوە هەموو قەوارە سیاسییەكان نوێنەریان 
هەیە لەپەرلەمان و حكومەتی عێراقی، بۆیە 
دەكرێ كێشەكانی نێوان قەوارە سیاسییەكان 
لەچوارچێوەیەكی دەس������تووری لەدەسەڵاتی 
لەگ������ەڵ  چارەس������ەربكرێن،  تەش������ریعی 
چارەسەركردنی كێشە هەڵپەستراوەكانی نێوان 
حكومەت������ی ئیتیح������ادی و حكومەتەكانی 

هەرێ������م و پارێ������زگاكان لەحكوم������ەت بەو 
ئیعتوبارەی كە هەموو قەوارە سیاس������ییەكان 

نوێنەریان هەیە لەحكومەت((.
ئەوەی لەقس������ەكانی سەهیود سەرنج دەدرێت 
ئەوەیە كە لیس������تی دەوڵەتی یاسا دەیەوێت 
هەنگاو ب������ەرەو خاوبوون������ەوەی بارودۆخەكە 
هەڵبگرێ������ت، بۆی������ە لەمبارەوە پرس������یارمان 
لەپەرلەمانت������اری ئەلعراقی������ە ناهیدە داینی 
ك������رد، ئەوی������ش بەمجۆرە بۆ گ������وڵان هاتە 
ئاخاوتن: )هیوادارین بۆچوونەكان پۆزەتیڤانە 
ب������ن بەتایبەتی پاش ئ������ەوەی كە ماوەیەكی 
زۆر تێپەڕیوە لەس������ەر دابڕانی »عێراقیە« 
لەكۆبوونەوەكانی نێوان قەوارە سیاس������ییەكان 
لەبەرئەوەی كۆبوونەوەكان بەهیچ ئەنجامێك 
دەرنەدەچوون، بەڕای من بایكۆتەكەی وەزیر 

و نوێنەرەكانی 

ئەلعراقی������ە  لیس������تی  بڕیارەك������ەی  دوای 
ناو  بۆ  پەرلەمانتارەكان������ی  بەگەڕان������ەوەی 
هۆڵ������ی پەرلەمان هەس������ت دەكرێ������ت جۆرە 
خاوبوونەوەی������ەك لەتەنگژەی نێوان لیس������تی 
ئەلعراقیە و دەوڵەتی یاس������ا بەدیدەكرێت، ئەم 
خاوبوونەوەی������ە كە هەندێك ب������ە تاكتیكێكی 
دیكەی لیس������تی دەوڵەتی یاسای دەزانن بۆ 
ئەوەی پرۆژە یاس������ای بودجە پەسەند بكرێت 
و حكوم������ەت بتوانێت دەس������ت بەكارەكانی 
بكات، هێندە بەهەنگاوێكی گرنگی نازانن 
بۆ چارەس������ەركردنی كێشەكان، هەربۆیە زۆر 
لەپس������پۆران پێیانوایە ئەم تەنگژەی ئێستای 
عێراق بەمزوان������ە كۆتایی نایەت و لەوانەیە 
درێژە بكێش������ێت، هۆكاری ئەم درێژە كێشانە 
نایت  بەپێی قسەكانی پرۆفیس������ۆر مایكل 
گ������ەورە تۆژەری ئامۆژگای واش������نتۆن بو 
دیراس������اتی ڕۆژهەڵاتی نزیك، كە تایبەت 
بۆ ئ������ەم ژمارەیەی گوڵان قس������ەی كردووە 
دەگەڕێتەوە بۆئەوەی كە ئەمریكا پشتگیری 
مالیكی دەكات و لەگەڵ ئەوەدایە حكومەتی 
ناوەندی بەغدا حكومەتێكی بەهێز بێت، بەڵام 
هەرچۆنێك بێت گەڕانەوەی پەرلەمانتارەكانی 
لیستی ئەلعراقیە هەنگاوێكە بۆئەوەی زیاتر 
دەرگای وتووێژبكرێتەوە، سەبارەت بەم لایەنە 
سەهیود  محەمەد  لەپەرلەمانتار  پرسیارمان 
لەلیس������تی دەوڵەتی یاس������ا كرد، بەمجۆرە 
س������ەبارەت بەبارودۆخی ئێس������تا بۆ گوڵان 
هاتە ئاخاوتن: )من هەرگیز ئەم مەسەلەیەم 
بەقەیران نەدەزانی، بەڵكو زیاتر پێموابوو كە 
بریتیی������ە لەجیاوازی لەبی������ر و بۆچوونەكان 
یاخود كێش������ە و گرفت بەو ئیعتیوبارەی كە 
پەككەوتنی  بەوات������ای  »قەیران«  زاراوەی 
دامەزراوە دەس������تووری و تەشریعی و یاخود 
لەكاتێكدا  ئەم������ە  دێت،  جێبەجێكاری������ەكان 
لەمیانی ئەم كێش������ە و گرفتانە پەرلەمانی 
عێراقی و دەس������ەڵاتی جێبەجێكاری پەكیان 
نەكەوت، بەواتای هەردووك لەدەس������ەڵاتەكان 
بەشێوەیەكی ئاس������ایی بەڕێوەدەچوون، بەڵێ 
دروستە كێشە و گرفت لەئارادا هەیە، بەڵام 
چەندین كێش������ە و گرفتی جی������اواز هەیە و 
هاوكات لایەنەكانی كێش������ە و گرفتەكانیش 
زۆر و جیاوازن، بۆنموونە لەوانەیە كێشەكان 
بریتی بن لەكێش������ەكانی نێ������وان حكومەتی 
ئیتیح������ادی و حكومەتەكان������ی هەرێ������م و 
پارێزگاكان، لەوانەیش������ە كێشەكان لەنێوانی 
لیس������ت و قەوارە سیاس������ییەكان بێت، بەڵام 
وادیارە ئەم كێشە و گرفتانە بەرەو ئاڕاستەی 
ئێمەیش  هەڵگرتووە،  هەنگاویان  چارەس������ەر 
ئەم������ڕۆ چاوەڕوانی دەستپێش������خەرییەكەی 

هەمووان ڕێككەوتوون 
لەسەر گەیشتن 

بەئەنجامێكی كۆتایی بۆ 
چارەسەركردنی هەموو 
كێشەكان بەتەواوەتی و 

لەزمنیشیان جێبەجێكردنی 
ڕێككەوتنەكانی »هەولێر« 

لەبارەی وەزارەتە 
ئەمنییەكان و ئەنجوومەنی 
نیشتمانی بۆ سیاسەتە باڵاكان

و هەندێكی دیكەشی كۆنە و من ناوم لێیان 
ناوە بەكێش������ەی كۆن-نوێ، م������ن نامەوێ 
لێرەدا ناویان لێ بنێم »قەیران« بەڵكو دەڵێم 
»كێشە«، بەپش������تیوانی خودا ئەم كێشە و 
گرفتانە ڕوویان لەچارەسەری تەواو كردووە 
و هاوكات هەموو س������ەركردە سیاسییەكان و 
س������ەركردایەتییەكان  سێ  و  سیاسەتوانەكان 
و س������ەرۆك ق������ەوارە سیاس������ییەكان هەوڵ و 
كۆششی زۆریان هەیە لەمڕووەوە، با لێرەیشدا 
ڕۆڵی بەڕێز سەرۆكی هەرێمی كوردستان و 
ڕۆڵی بەڕێز س������ەرۆك كۆمار لەیاد نەكەین 
كە هەوڵ و كۆشش������ی خێرای������ان هەبووە بۆ 
چارەسەركردنی كێشە هەڵپەستراوەكانی نێوان 
قەوارە سیاس������ییەكان بەتایبەت������ی لەمیانی 
كێش������ەكانی نێوان لیس������تی »عێراقیە« و 
»دەوڵەتی یاسا«، لەهەمان كاتیشدا چەندین 
لێژن������ەی تەكنیكی هەن كە ش������ەو و ڕۆژ 
كاردەكەن و كۆبوونەوەی بەردەوام سازدەكەن 
لەن������او و ل������ەدەرەوەی ت������ەلاری پەرلەمان و 
سیاس������ییەكان  قەوارە  لەبنكەكانی  هەروەها 
بۆمەبەستی گەیشتن بەچارەسەری گونجاو 
كە بەلای هەمووانەوە پەس������ەندبێت لەپێناو 
سیاسییەكە،  پڕۆس������ە  بەرەوپێش������ەوەچونی 
هاوكات بەڕای من پێویس������تە ئەوەیش لەیاد 
نەكەین كە پاش كشانەوەی تەواوی هێزەكانی 
ئەمریكا ئەمڕۆ س������یادەی »عێراق« بۆتە 
بەرپرس������یارەتییەك لەسەر ش������انی هەمووان، 
بۆی������ە ناكرێ ئەمڕۆ لیس������تی »عێراقیە« 
لەپڕۆسە سیاس������ییەكە دووربخەینەوە و ئەم 
كێشە و گرفتانە چارەسەرنەكەین، ئەمڕۆیش 
گەیش������تن  لەس������ەر  ڕێككەوتوون  هەمووان 
بەئەنجامێكی كۆتایی بۆ چارەس������ەركردنی 
هەموو كێش������ەكان بەتەواوەت������ی و لەوانەش 
جێبەجێكردن������ی ڕێككەوتنەكانی »هەولێر« 
لەبارەی وەزارەتە ئەمنییەكان و ئەنجوومەنی 
نیش������تمانی بۆ سیاس������ەتە باڵاكان، وێڕای 
چەند داواكارییەك لەلایەن برایانمان لەلیستی 
»عێراقیە« لەسەر مەسەلەی هاوسەنگی و 
مەس������ەلەی پەیڕەوی ناوخۆی ئەنجوومەنی 
وەزیران و مەسەلەی دیكە، هەڵبەتە لەوانەیە 
ئەم كێش������ە و گرفتانە بەدیالۆگ چارەسەر 
بكرێت و هەر لەمبارەیەش������ەوە سەركردەكانی 
لیس������تی »عێراقی������ە« لەوان������ە »د. ئەیاد 
عەلاوی« ئاڕاس������تەیەكیان هەیە بۆ كرانەوە 
ل������ەڕووی هەموو ق������ەوارە سیاس������ییەكان و 
خواستێكی تەواویان هەیە بۆ چارەسەركردنی 
ئەم ئیشكالییاتانە بەڕێگەچارەی تەندروست 
و دوور لەلێدوان������ی میدیای������ی و پەیام������ی 
بەهیچ ش������ێوەیەك خزمەت  ك������ە  دوولایەنە 

لیستی »عێراقیە« بەم دواییانە پەیامێكی 
پۆزەتیڤانە بوو بۆ قەوارە سیاس������ییەكان لەم 
ڕووەوە كە زۆربەی ڕێككەوتنەكان جێبەجێ 
نەكراون، هەربۆیە ئێمە هیوادارین كۆنگرەی 
هێزە  یان كۆبوونەوەی  نیشتمانی سازبكرێت 
لەپێناو چارەسەركردنی دۆسیە  سیاسییەكان 
هەڵپەس������تراوەكان و ڕاستگۆیی و لێبوردەیی 
لەئ������ارادا هەبێت بۆ پاپەندبوون بەدەس������توور 
و بۆ جێبەجێكردن������ی ڕێككەوتنەكان، ئەوە 
بۆ مەبەس������تی گەیاندن������ی پەیامێك بوو بۆ 
قەوارە سیاس������ییەكان لەوبارەیەی كە لیستی 
»عێراقیە« خاوەن چەند مافێكە و هەوڵیداوە 
لەڕێگەی میدیاكان داوای مافەكانی بكات 
و كە 2 س������اڵ تێپەڕیوە و بێئەوەی داواكاری 
و مافەكان������ی جێبەجێبكرێ������ت، هەربۆی������ە 
بارەك������ە وای پێویس������تكرد هەڵوێس������تێكی 
هەڵوێستێكی  نەك  ئەنجامبدرێت  پراكتیكی 
تیۆری، ئ������ەوە بوو لەماوەی ڕابردوودا وەزیر 
و نوێنەرەكان������ی »عێراقی������ە« كش������انەوە و 

لەئاكامیشدا پەیامەكە گەیشت(.
بەڵام پرس������یار لێرەدا ئەوەی������ە ئایا تاچەند 
گەڕانەوەی پەرلەمانتارانی عێراقیە زەمینە 
سازییە بۆ گەڕانەوەی وەزیرەكانیان، سەبارەت 
بەم لایەنە زوهی������ر ئەعرەجی پەرلەمانتاری 
لیس������تی عێراقیەی س������پی بەمجۆرە ڕای 
خۆی دەرب������ڕی وتی: )س������ەرەتا دەمەوێ 
بڵێ������م گەڕانەوەی لیس������تی »عێراقیە« بۆ 
ئەنجوومەنی نوێنەران، بەپش������تیوانی خودا-
یش پلان هەیە ب������ۆ گەڕاندنەوەی وەزیرەكان 
بۆ ئەنجوومەن������ی وەزیران، بەڕای من ئەمە 
هەنگاوێكی باش������ە بۆ چارەسەركردنی ئەو 
كێشە هەڵپەستراوانەی كە هەندێكیان نوێیە 

بەپرۆسە سیاسییەكە ناگەیەنێت، ئەمڕۆیش 
لەبەڕێ������زان »ئەیاد عەلاوی« و  هەردووك 
»ن������وری مالیكی« ڕەزامەندبوون لەس������ەر 
س������ازدانی چاوپێكەوت������ن لەچوارچێ������وەی 
دیالۆگێكی تەندروس������ت لەنێوان هەردوولا، 
س������ەرۆك  پەرلەمان  لەت������ەلاری  ه������اوكات 
كاردەكەن  جددییەتێك  بەهەم������وو  قەوارەكان 
ب������ۆ چارەس������ەركردنی ئەم ئیش������كالییاتانە 
بەش������ێوەیەكی دروس������ت و تەندروست، بۆیە 
لەچەن������د هەفتەی  ئێمەی������ش هیواداری������ن 
و  بێتەكایەوە  بەرچ������او  ئەنجامی  داهاتوودا 
لەوانەیش������ە ئەوكات هیچ پێویس������تییەكمان 
نەبێت بەگرێدانی كۆنگرەیەكی نیش������تمانی 
یاخ������ود كۆبوونەوەی س������ەرۆك ق������ەوارەكان 
بۆ چارەس������ەركردنی ئەم كێش������ە و گرفتانە 
بەتەواوەت������ی. هەروەها ئێمە لەمبارەیەوە ئەو 
»عێراقیە«  لیستی  ئاڕاستەی  پرسیارەمان 
كرد و بەپێ������ی وەڵامەكەی������ان وتیان گوایە 
دەیان������ەوێ پەیامێ������ك بۆ هەم������وو قەوارە 
سیاس������ییەكان بنێرن لەوبارەیەی كە لیستی 
»عێراقیە« چەن������د داواكارییەكی هەیە كە 
پێویس������تە بایەخ بەو داواكارییانەی بدرێت، 
پەیامەكەشیان گەیش������ت، بۆیە بەپشتیوانی 
خودا هیوادارین بەم زووانە ئەنجامی بەرچاو 
بدۆزرێت������ەوە، هەرچەن������دە ئ������ەو پەیامەیان 
ناوەڕۆك������ی لەخۆگرت������ووە و پەیامەكەی������ان 
گەیش������ت، بەڵام دەمەوێ ئەوە بڵێم كە ئەو 
بایكۆتكردنە كاریگەریی لەسەر ئەنجوومەنی 
نوێن������ەران و كارەكان������ی هەب������وو لەڕووی 
هاوسەنگییەكەی  و  یاساكان  تەشریعكردنی 
زۆر دواخس������ت، هەربۆیە هی������وا دەخوازین 
لەبایكۆتەكەی������ان  ڕۆژە   40 ئ������ەو  پ������اش 

پاش كشانەوەی 
هێزەكانی ئەمریكا 

سیادەی »عێراق« بۆتە 
بەرپرسیارەتییەك لەسەر 

شانی هەمووان

دەكرێ كێشەكانی نێوان 
قەوارە سیاسییەكان 
لەچوارچێوەیەكی 

دەستووری لەدەسەڵاتی 
تەشریعی چارەسەربكرێت

محەمەد سەهیود بۆ گوڵان:زوهیر ئەعرەجی بۆ گوڵان:

خزمەتگوزارییەكان  داوای  خۆیەتی  مافی 
بكات لەڕووی تەندروس������تی و پەروەردەیی 
و رێگ������ە و ب������ان ...و تاد. ل������ە جۆرەكانی 
دیكەی خزمەتگوزارییەكان، بۆیە هاووڵاتی 
مافی خۆیەتی داوای هەموو ئەو ش������تانە 
بكات و ئەركی حكومەتە بۆ دابینكردنی، 
بەڵام ئەوەی كە تاكو ئەمڕۆ پێشكەشكراوە 
كەم نییە، بەهیچ ش������ێوەیەك كەم نییە، من 
پارێزەرم و كاتی خۆی لەكۆتایی 1980كان 
و ل������ە 1990كان كەیس������ی دادوەریم������ان لە 
»بەسڕە« لەئەس������تۆ دەگرت، لەبیرمە لەو 
س������ەردەمەدا بەو رێگە دوورە دەڕۆیش������تین 
تەنیا چەند ژمارەیەك ئۆتۆمبێلمان دەبینی 
و لە قەزا و ناحییەكان ئەگەر ئۆتۆمبێلێكی 
»بەڕازیلی«ت دەبینی سەردانی ناوچەكەی 
دەك������رد یاخود ه������ەر ئەویش������ت نەدەبینی، 
لەكاتێكدا ئەمڕۆ لەهەموو قەزا و ناحییەكان 
دەبینی پڕە ل������ە ئۆتۆمبێلی مۆدێل 2011 
و 2012، راس������تە ئەمە ش������تێكی باش و 
نایابە، بەڵام ئایا بەپێی خواس������تەكانە؟ ئایا 
گەیش������تە كامڵبوون؟ بێگومان وەڵامەكەی 
ئ������ەو خزمەتگوزاریانەی  ئایا  »نەخێر«ـە، 
كە پێشكەشكراوە بەپێی بودجەیە؟ بەسە بۆ 
»عێراق« لەسەر مەسەلەیەكی دیاریكراو؟ 
بەڵام  »نەخێر«ـە،  وەڵامەك������ەی  بێگومان 
ه������اوكات خزمەتگوزاریی������ەكان تاڕاددەیەك 
پەس������ەندكراوە و بەقەد ئ������ەو قەبارەیە نییە 
كە لە ش������ەقام هەیە و كە ل������ە میدیاكاندا 

بڵاودەكرێتەوە((.

لیس������تی »عێراقی������ە« ئامادەبوونی هەبێت 
لەدانیش������تنەكانی پەرلەمان و ئەنجوومەنی 
زۆربەی  لەپێناو چارەس������ەركردنی  نوێنەران 

كێشە هەڵپەستراوەكان((.
عێراقیەكان پێویستیان بە خزمەتگوزارییە

كەموكورت������ی  بەلایەن������ی  س������ەبارەت 
یاس������ا  حەرب  تاریق  خزمەتگوزاریی������ەكان 
ن������اس و چاودێ������ری سیاس������یی ئاماژەی 
بەوەكرد خزمەتگوزارییەكان وەك پێویس������ت 
نی������ن و هاووڵاتی ماف������ی خۆیەتی داوای 
باس������ی  هەروەها  بكات،  خزمەتگ������وزاری 
لەوەك������رد ئ������ەوان هەڵس������ەنگاندنێكیان بۆ 
تێك������ڕای وەزیرەكانی عێ������راق كردووە هەر 
لە 2003ـەوە تا ئێس������تا، لەناویاندا هۆشیار 
زێباری وەزی������ری دەرەوە لەهەموو وەزیرەكان 
باش������تر ب������ووە، لەمب������ارەوە لەلێدوانێك������ی 
تایبەت������ی بۆ گوڵان تاری������ق حەرب وتی: 
)بەڕاشكاوەیی دەیڵێم، پێویستە ئەو راستییە 
لەبەرچاوبگری������ن كە وەزیرەكان ناش������یاون، 
ئەوانەی كە لە پارێزگاكان دانراون و پارەكان 
خەرج دەكەن كەسانێكی ناشیاون، زۆربەی 
ئەندامان������ی ئەنجومەنی نوێنەران بایەخ بە 
ژیانی گشتی بە پڕۆژەكان نادەن و هەربۆیە 
بارودۆخەك������ە گەیش������تووەتە ئەم ئاس������تە، 
قەوارە  لەلای������ەن  گش������تییەكان  بەڕێوەبەرە 
سیاسییەكانەوە دەستنیشان كراون، بێگومان 
هەندێ������ك جار نەزان������ی و گەمژەیی و بێ 
ئەقڵی ئاكامی ترسناكیان لێ دەكەوێتەوە، 
وێ������ڕای گەندەڵیی  ئ������ەو لایەنانە  هەموو 
ئیداری و دارایی، بۆنموونە سیمینارێكمان 
سازكرد و پرسیارێكمان ئاڕاستەكرد كە ئایا 

هیوادارین كۆنگرەی 
نیشتمانی سازبكرێت 

لەپێناو چارەسەركردنی 
دۆسیە هەڵپەستراوەكان 
و پاپەندبوون بەدەستوور 

و جێبەجێكردنی 
ڕێككەوتنەكان

ناهیدە داینی بۆ گوڵان:

كێ باش������ترین وەزیرە ل������ە 2003/4/9ـەوە؟ 
هەمووم������ان كۆدەنگ بووی������ن لەوبارەیەی 
كە وەزیری دەرەوە باش������ترین و بەتواناترین 
و كامڵترین و ش������یاوترین وەزیرە لە هەموو 
حكومەتە یەك بەدوای یەكەكانی »عێراق« 
هەر لە 2003/4/9ـەوە لە سەردەمی »پۆڵ 
برێمەر«ـەوە تاك������و ئەمڕۆمان، لەبەرئەوەی 
هەستمان بەوە كردووە كە ئەو پیاوە پەراوێزی 
هەیە لەڕووی دامەزراندنەكان و دەسەڵاتی 
هەیە لەڕووی رەتكردنەوەی ئەو كەس������انەی 
پەسەندیان ناكات، بۆنموونە ئەگەر روویدابێت 
فەرمانبەرێك بەخراپە مامەڵەی كردبێت ئەوە 
ئێمە  ئەو فەرمانبەرەی دەركردووە،  یەكسەر 
پێویستیمان بەم جۆرە كەسایەتییانە هەیە و ئەم 
جۆرە رەفتارانەیە كە بوونەهۆی بونیادنانی 
دیموكراسییەت و ئەنجامدانی كاری باش و 
ئەمە لەسەر ستایلی ئەمریكی-یە، پێویستە 
ئێمە بۆ ئ������ەم مەبەس������تە هەوڵبدەین و كار 
لەپێناوی بكەین، ئەگەر هات و گەیشتینە 
ئەو ئاستە و ئەگەر هات و هەموو وەزیرەكان 
وەكو »هۆش������یار زێباری« بوون بەشێوەیەك 
كە هەر كەسێك بەپێی پسپۆری و شارەزایی 
خۆی دەستنیش������انكرا، ئەوكات سەركەوتوو 
دەبین، پێویستە راستگۆیی و مصداقییەت 
هەبێت لەمیان������ی ئەنجامدانی ئەركەكانیان 
و ڕای جیاواز پەس������ەند بكەن تەنانەت گەر 
دژی بۆچوونەكانیش������یان بوو، ئەمەیە ئەو 
رەفتارەی كە پێویستمانە و ئێمە خوازیارین 
ببین بە خاوەنی ئەم تێڕوانینە لە »عێراق«، 
پێویستە هەر هەموومان خاوەن ئەم هەستە بین 
تەنان������ەت گەر وەزیر بووین یاخود بەڕێوەبەر 
یان باڵیۆز یانیش فەرمانبەر، ئەگەر زۆربەیان 
وەكو »هۆش������یار زێب������اری« بوونایە ئەوە 
ئەوكات بارودۆخەكان بەشێوەیەكی بنەڕەتی 
دەگۆڕا. هەروەها هاووڵاتیی عێراقی مافی 
خۆیەتی داوابكات و ئەوە ئەركی حكومەتە 
داواكارییەكانی جێبەجێ بكات، دابینكردنی 
ش������انی  س������ەر  ئەركی  خزمەتگوزارییەكان 
حكومەتە و ئەركی هەموو فەرمانبەرێكی 
حكومەتە و هەروەها ئەركی س������ەر ش������انی 
هەموو كەس������ێكە كە پۆس������تی حكومیی 
وەرگرتووە، هاووڵاتی مافی خۆیەتی داوای 
شتی زیاتر بكات و مافی خۆیەتی داواكار 
بێت بۆ وەدەستهێنانی شوێنی نیشتەجێبوون 
یان بۆ كڕین������ی ئۆتۆمبێل هەروەها مافی 
خۆیەتی پشوویەك وەرگرێت و گەشتێك بۆ 
هەرێمی كوردستان یاخود بۆ دەرەوەی وڵات 
بكات، مافی خۆیەتی باشترین شێوازەكانی 
پەروەردەیی ب������ۆ منداڵەكانی دابین بكات، 

تاریق حەرب بۆ گوڵان:

هۆشیار زێباری 
سەركەتوترین وەزیرە و 
ئەگەر هەموو وەزیرەكان 
وەك ئەو بوونایە ئێستا 

عێراق لە قۆناخێكی دیكە 
دەبوو


